
ᐃᓕᑕᕆᔭᐅᔭᕆᐊᓖᑦ  

 
ᓄᓇᕗᒥᑦ ᒐᕙᒪᒃᑯᑦ ᖃᐅᔨᒪᖁᔨᔪᑦ ᐃᓄᖕᓂ, ᓄᓇᓕᖕᓂ, ᐊᒻᒪ ᑲᑐᔾᔨᖃᑎᒌᓂ ᐃᑲᔪᓚᐅᕐᑐᓂᒃ 
ᐃᓱᒪᒋᔭᖏᓐᓂ ᐅᖃᑲᑕᒃᖢᑎᒃ, ᖃᓄᐃᓕᐅᕈᑎᐅᔪᓐᓇᖅᑐᓂᒃ, ᐊᒻᒪ ᐊᑐᕐᓯᒪᔭᖏᓐᓂᒃ ᐅᓂᒃᑳᑲᑕᒃᖢᑎᒃ, 
ᐊᒻᒪᓗ ᐃᓄᖕᓂ ᑲᑐᔾᔨᖃᑎᒌᓂᒡᓗ ᐃᑲᔪᖃᑦᑕᓚᐅᕐᑐᓂ ᓄᓇᓕᖕᓂ ᑐᓴᕋᓱᑲᑕᖕᓂᕐᒧᑦ ᑲᑎᒪᑎᑦᑎᑲᑕᒃᑎᓪᓗᒋᑦ.  
  
ᓄᓇᕗᒥᑦ ᒐᕙᒪᒃᑯᑦ ᖁᔭᓕᔪᒪᒻᒥᔪᑦ  ᓄᓇᕗᑦ ᑐᙵᕕᒃᑯᓐᓂ ᐃᑲᔪᖅᑐᐃᓯᒪᓂᖏᓐᓂ ᐅᕘᓇ 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐱᓕᕆᐊᒃᓴᓂ ᕿᒥᕐᕈᐊᕐᓂᕐᒧᑦ ᐱᓕᕆᕙᓪᓕᐊᑎᓪᓗᒋᑦ, ᐊᒻᒪᓗ 
ᐊᓐᕕᓴᓐ ᐃᓐᓴᐃᑦ ᐱᓕᕆᖃᑎᒌᑦ (Nvision Insight Group Inc.) ᐃᑲᔪᕐᓯᒪᓂᖏᓐᓄᑦ 
ᑐᓴᑲᑕᒐᓱᒃᐸᓪᓕᐊᑎᓪᓗᒋᑦ. 

ᑐᓴᓚᐅᖅᑕᑦᑎᓐᓂᑦ ᐅᓂᒃᑳᓕᐊᖅ 

1. ᓇᐃᒡᓕᒋᐊᖅᓯᒪᔪᖅ  
1.1 ᐃᓗᓕᖏᑦ 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᕐᓂᖅ ᐱᒻᒪᕆᐅᒻᒪᑦ ᓄᓇᕗᒻᒥᐅᓄᑦ, ᐊᒻᒪᓗ ᐊᑭᓕᖅᑕᐅᔭᕆᐊᖃᖅᐸᒃᖢᓂ 
ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ. ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᕐᓂᖅ ᓄᓇᕗᒻᒥᐅᓂᒃ ᑲᒪᒋᔭᐅᓐᓇᖅᑐᖅ 
ᐋᓐᓂᐊᕆᔭᖏᓐᓄᑦ ᑲᓇᑕᒥ ᓄᓇᓕᐸᐅᔭᒐᓚᖕᓂᑦ ᐃᓚᖃᖅᖢᓂ ᓄᓇᕗᒥᑦ (ᐃᖃᓗᐃᑦ), ᐋᓐᑎᐅᕆᐅ (ᐋᑐᕚ), 
ᒫᓂᑑᐸᒥ (ᐅᐃᓂᐱᒡ), ᐋᐴᑕ (ᐊᑦᒪᓐᑕᓐ), ᐊᒻᒪᓗ ᓄᓇᑦᓯᐊᕐᒥ (ᔭᓗᓇᐃᕝ). ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᑦ ᒪᕐᕈᐃᓕᖓᑎᑕᐅᒻᒪᑦ: 

1. ᖃᖓᑕᓲᒃᑯᑦ: ᖃᖓᑕᓲᒃᑰᕐᓂᕐᒨᖓᔪᑦ ᑕᒪᐃᓐᓂ ᓄᓇᓕᖕᓂᙶᖅᑐᓂᒃ ᓄᓇᕗᒥᑦ ᐃᖃᓗᖕᓄᑦ 
ᐅᕝᕙᓘᓐᓃᑦ ᖃᓪᓗᓈᓂ ᑲᑎᒪᒋᔭᐅᓂᐊᖅᑎᓪᓗᒋᑦ ᐋᓐᓂᐊᕕᖕᒥᑦ.  

2. ᑐᔪᕐᒥᕕᖕᓂᑦ ᐱᔨᑦᑎᕋᐅᑎᑦ: ᓄᓇᕗᒥᑦ ᒐᕙᒪᒃᑯᑦ (GN) ᑳᓐᑐᓛᑎᒍᑦ ᐱᓕᕆᖃᑎᖃᕐᒪᑕ 
ᐱᔨᑦᑎᕋᐅᑎᖃᕐᑐᓂᒃ ᑐᔪᕐᒥᕕᖕᓄᑦ ᐊᒻᒪ ᑕᑕᐅᔾᔭᐅᓯᒪᔪᓄᑦ ᑐᔪᕐᒥᕕᒃᓂᒃ (ᕼᐆᑎᐊᓂ) 
ᐱᔨᑦᑎᕋᐅᑎᖃᖅᑐᓂ ᑕᓪᓕᒪᓂ ᖃᓪᓗᓈᓂ ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᐅᔪᓂᒃ. ᐅᑯᐊ 
ᑐᔪᕐᒥᕕᐅᔪᑦ ᐋᓐᓂᐊᕐᕕᓕᐊᖅᑐᓂᒃ ᐊᒻᒪ ᐱᖃᑎᖃᖅᑐᓂᒃ ᐃᓂᖃᖅᑎᑦᑎᕙᒃᖢᑎᒃ, 
ᓂᕆᑎᑦᑎᕙᒃᖢᑎᒃ ᐊᒻᒪ ᓄᓇᓯᐅᑎᒃᑯᑦ ᐃᖏᕐᕋᔾᔪᑎᖃᖅᖢᑎᒃ ᒥᑦᑕᕐᕕᓕᐊᕆᐊᖃᖅᑐᓄᑦ, 
ᖃᐅᔨᓴᖅᑕᐅᔭᖅᑐᖅᑎᓪᓗᒋᑦ ᐊᒻᒪ ᐋᓐᓂᐊᕐᕕᓕᐊᕐᑎᓪᓗᒋᑦ.  

ᐋᓐᓂᐊᕐᕕᓕᐊᖅᑐᑦ ᐊᐅᓪᓚᕆᐊᖃᕐᑐᑦ ᐊᐅᓚᑕᐅᕙᒃᑐᑦ ᐊᒻᒪ ᑲᒪᒋᔭᐅᓪᓗᑎᒃ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒪᐅᓇ ᐱᓕᕆᕝᕕᐅᑉ ᐋᓐᓂᐊᖅᑐᓄᑦ ᐊᐅᓪᓚᕈᑎᓕᕆᔨᖏᓐᓂᒃ. ᓄᓇᕗᒥᑦ 
ᒐᕙᒪᒃᑯᑦ ᐊᑐᐃᓐᓇᖃᖅᑎᑦᑎᓇᓱᒃᑐᑦ ᐱᔨᑦᑎᕋᐅᑎᓂᒃ ᑭᖑᕙᓯᙱᑦᑐᒃᑯᑦ, ᐊᔾᔨᒌᒃᑎᑦᑎᓂᒃᑯᑦ, 
ᐊᑐᐃᓐᓇᐅᔪᓐᓇᕐᓂᒃᑯᑦ ᐊᒻᒪ ᐃᓱᒪᒋᔭᖃᑦᑎᐊᕐᓂᒃᑯᑦ.  

ᐋᓐᓂᐊᕐᕕᓕᐊᖅᑐᑦ ᐊᐅᓪᓚᕆᐊᖃᕐᑐᓄᑦ ᓄᓇᕗᒻᒥᐅᓄᑦ ᐱᑐᐃᓐᓇᐅᓗᐊᙱᒻᒪᑦ ᐆᒧᖓ ᐱᓕᕆᖃᑕᐅᓂᕐᒧᑦ 
ᒐᕙᒪᑐᖃᒃᑯᑦ ᓇᐅᑦᑎᐅᒃᑯᒫᖃᙱᓪᓗᓂ ᐋᓐᓂᐊᕐᓂᕐᒧᑦ ᐃᑲᔫᑎᒃᓴᓂᒃ (NIHB) ᐱᓕᕆᐊᓄᑦ, ᑖᒃᑯᐊᓗ 
ᐃᑲᔫᑎᑖᖅᑎᑦᑎᕙᒻᒪᑕ ᐱᔨᑦᑎᕋᐅᑎᓄᑦ ᐃᓄᖕᓄᑦ ᐊᒻᒪ ᐊᓯᖏᓐᓄᑦ ᓄᓇᖃᖅᑳᖅᑐᓄᑦ. ᐃᓄᐃᑦ ᓱᕈᓰᑦ 
ᓯᕗᓪᓕᐅᑎᓗᒋ ᖃᓄᐃᓕᐅᕈᑎᒃᓴᑦ (ICFI), ᐋᖅᑭᒃᑕᐅᓯᒪᔪᖅ ᐆᑐᓇᖅ ᔪᐊᑕᓐ ᐱᒻᒪᕆᐅᒋᔭᖏᑦ, 
ᐱᔭᕆᑎᑦᑎᓯᒪᓂᕐᓴᐅᒻᒪ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓕᕆᓂᖅ ᓄᓇᕗᒥᑦ 
ᑲᒪᒋᔭᖃᕐᓂᕐᓴᐅᔭᕆᐊᖃᕐᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ ᐊᒻᒪ ᐃᑲᔫᑎᑖᖅᑎᑦᑎᕙᒃᑐᓂᒃ. ᖃᖓᑦᑎᐊᓵᖅ 
ᖃᓄᐃᓕᐅᕈᑎᐅᕙᒃᑐᑦ ᐊᓯᙳᖅᑎᑕᐅᑎᓪᓗᒋᑦ ᓄᓇᖃᖅᑳᑐᓄᑦ ᐱᔨᑦᑎᕋᐅᑎᓕᕆᔩᑦ ᐆᒧᖓ ᔪᐊᑕᓐ 
ᐱᒻᒪᕆᐅᒋᔭᖏᓐᓂ ᐊᑐᕐᑕᐅᓂᐊᕐᒥᒻᒪᑕ ᐅᑯᓄᖓ ᐃᓄᐃᑦ ᓱᕈᓰᑦ ᓯᕗᓪᓕᐅᑎᓗᒋ ᖃᓄᐃᓕᐅᕈᑎᒃᓴᓄᑦ, 
ᑕᐃᒪᓐᓇᑦᑕᐃᓐᓇᕐᓗ ᐱᓕᕆᔾᔪᓯᖏᑦ ᓱᖁᓯᕐᓯᒪᓗᐊᒋᓪᖢᑎᒃ ᐱᒋᐊᓚᐅᕐᓯᒪᑎᓪᓗᒍ 2018-ᒥ ᐃᓄᐃᑦ ᓱᕈᓯᖏᑦ 
ᑲᒪᒋᔭᐅᓂᖏᓐᓄᑦ.  

ᖃᓄᐃᓕᖓᓂᖓ ᐋᓐᓂᐊᕐᕕᓕᐊᑐᓄᑦ ᐊᐅᓚᕆᐊᓕᖕᓂ ᓄᓇᕗᒥᑦ ᐅᓇ ᓄᓇᕗᒥᑦ ᒐᕙᒪᒃᑯᑦ 
ᐃᑲᔫᑎᒃᓴᖃᒃᑲᓐᓂᕐᑐᑦ ᐋᓐᓂᐊᕐᓂᕐᒧᑦ ᐃᑲᔫᑎᒃᓴᓂᒃ (EHB) ᐃᑲᔫᕈᑎᒃᓴᓂᒃ ᐊᔪᙱᑦᑐᓄᑦ ᐃᓄᖕᓄᑦ 

ᐋᓐᓂᐊᕐᓂᕐᒧᑦ ᐱᖁᑎᒋᔭᕆᐊᓕᖕᓄᑦ, ᐱᔨᑦᑎᕋᐅᑎᓄᑦ, ᐊᒻᒪ ᐋᓐᓂᐊᕐᕕᓕᐊᖅᑐᓄᑦ ᐊᐅᓚᓪᕆᐊᖃᕐᓂᕐᒧᑦ 
ᐅᖓᑖᒍᑦ ᓄᓇᕗᒥᑦ ᐋᓐᓂᐊᖅᑐᓄᑦ ᑲᒪᒋᔭᐅᔪᓄᑦ ᐊᒻᒪ ᐊᓯᖏᓐᓂ ᐃᑲᔫᑎᐅᕙᒃᑐᓂᒃ (ᓲᕐᓗ, 
ᐃᖅᑲᓇᐃᔭᖅᑎᑎᒨᑦ ᐃᒻᒥᒃᑯᓪᓘᓐᓃᑦ ᓇᐅᑦᑎᐅᒃᑯᒫᓄᑦ). ᓄᓇᕗᒥᑦ ᒐᕙᒪᒃᑯᑦ ᐋᓐᓂᐊᕐᕕᓕᐊᑐᓂ 
ᐊᐅᓪᓚᕆᐊᖃᖅᑐᓄᑦ ᐃᑲᔫᑎᓂ ᐊᔪᙱᑎᑕᐅᓯᒪᔪᓄᑦ ᐃᖅᑲᓇᐃᔭᖅᑎᓄᑦ ᐊᒻᒪ ᑲᒪᒋᔭᖏᓐᓄᑦ ᐅᕘᓇ 
ᓄᓇᕗᒥᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐋᓐᓂᐊᕐᕕᓕᐊᖅᑐᓂ ᐊᐅᓪᓚᕆᐊᖃᕐᑐᓂ ᐃᑲᔫᑎᒃᓴᑎᒍᑦ 
(GEMTA), ᑖᓐᓇᓗ ᐃᑲᔫᑎᐅᓪᓗᓂ ᐋᓐᓂᐊᕐᑐᓂ ᑲᒪᒋᔭᐅᔭᕆᐊᓕᖕᓂ ᓄᓇᕗᒥᑦ ᐃᖅᑲᓇᐃᔭᖅᑎᓄᑦ 
ᓄᓇᖓᑕ ᐊᓯᐊᓅᕆᐊᓕᖕᓂ. 

ᒫᓐᓇ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖅ ᑭᖑᓪᓕᖅᐹᒥ ᓄᑖᙳᕆᐊᖅᑕᐅᓚᐅᕐᓯᒪᔪᖅ 
2022-ᒥ ᐆᒧᖓ ᓄᕙᒡᔪᐊᕐᓇᖅ-19-ᒧᑦ ᐊᒻᒪ ᐃᓱᓕᓐᓂᐊᖅᖢᓂ ᒫᔾᔨ 31, 2026. ᐃᓄᖕᓂ 
ᖃᐅᔨᓇᓱᒍᑎᕕᓂᖏ ᐊᑐᖅᑕᐅᔪᒪᔪᑦ ᑐᙵᕕᒋᔭᐅᓕᕐᓗᑎᒃ ᕿᒥᕐᕈᐊᖃᑦᑕᕐᓂᕐᒧᑦ ᐊᒻᒪ 
ᓄᑖᙳᕆᐊᖅᑎᑦᑎᓂᕐᒥᒃ ᒫᓐᓇ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᕐᓂᒃ.  

1.2 ᐊᑐᐊᒐᕐᓂ ᕿᒥᕐᕈᐊᕐᓂᕐᒧᑦ ᑐᕌᒐᕆᔭᐅᔪᑦ 
ᓄᓇᕗᒥᑦ ᒐᕙᒪᒃᑯᑦ ᑕᒪᐃᓐᓂ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖅᒥ ᕿᒥᕐᕈᐊᓂᕐᒧᑦ 
ᑐᕌᒐᕆᔭᐅᔪᑦ ᐱᒋᐊᖅᑎᑦᑎᓇᓱᖕᓂᕐᒥᒃ ᐊᒻᒪ ᐃᑲᔪᖅᑐᐃᓂᕐᒥᒃ:  

• ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐱᔨᑦᑎᕋᐅᑎᑦ ᐊᑐᐃᓐᓇᐅᑎᑕᐅᔪᑦ ᐊᒻᒪ 
ᓴᖅᑭᔮᖅᑎᑕᐅᔪᑦ;  

• ᓄᓇᕗᒻᒥᐅᑕᑦ ᐊᑐᐃᓐᓇᖃᕐᓗᑎᒃ ᐊᔾᔨᒋᔭᐅᔪᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᒋᔭᐅᓂᕐᒥ 
ᐊᓯᖏᑦᑎᑐᑦ ᑲᓇᑕᒥᐅᑕᑎᑐᑦ; ᐊᒻᒪ  

• ᓈᒻᒪᒃᑐᓂᒃ ᐊᒻᒪ ᐊᖏᕐᑕᐅᓯᒪᔪᓂᒃ ᐋᓐᓂᐊᖃᖅᑕᐃᓕᓂᕐᒧᑦ ᐱᔨᑦᑎᕋᐅᑎᑕᖃᕐᓗᓂ ᐊᒻᒪ 
ᐊᑐᐃᓐᓇᐅᓗᑎᒃ ᓄᓇᕗᒻᒥᐅᓄᑦ ᑕᒪᒃᑯᐊ ᐱᑕᖃᙱᑉᐸᑕ ᐱᔨᑦᑎᕋᐅᑎᑦ ᓄᓇᖏᓐᓂ.  

1.3 ᖃᐅᔨᓇᓱᖕᓂᕐᒧᑦ ᖃᓄᐃᓕᐅᕈᑎᐅᕙᓪᓕᐊᔪᑦ 
ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖅ ᕿᒥᕐᕈᐊᕈᑎᐅᔪᖅ ᖃᐅᔨᓇᓱᒍᑎᓂᒃ, 
ᐱᓕᕆᐊᖑᓂᑯᓂᒃ ᓯᑎᐱᕆ ᐊᒻᒪ ᑎᓯᐱᕆ ᐊᑯᓐᓂᖓᓂ 2024-ᒥ, ᐊᑐᕐᑕᐅᓇᓱᒃᖢᓂ ᑎᒍᒥᐊᖅᑎᐅᔪᑦ ᐊᒻᒪ 
ᑭᒃᑯᓕᒫᓄᑦ ᑎᑎᕋᐅᓯᖃᕐᐸᓪᓕᐊᓗᑎᒃ ᖃᐅᔨᔭᐅᕙᓪᓕᐊᔪᓂᒃ ᐃᑲᔪᕈᑎᐅᓂᐊᕐᑐᓂ 
ᕿᒥᕐᕈᐊᖃᑦᑕᐃᓐᓇᕈᑎᒃᓴᓂ ᓄᓇᕗᒥᑦ ᒐᕙᒪᒃᑯᑦ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖓᓂᒃ. 
ᖃᐅᔨᓇᓱᖕᓂᕐᒧᑦ ᐱᓕᕆᕙᓪᓕᐊᓂᖅ ᐋᖅᑭᒃᓯᒪᑦᑎᐊᓚᐅᕐᑐᖅ, ᐃᓄᖕᓂᓪᓗ ᐅᖃᖃᑎᖃᑲᑕᒃᖢᑎᒃ 
ᐱᔨᑦᑎᕋᖅᑕᐅᔭᕆᐊᓕᖕᓂ, ᐱᖃᑎᖃᖅᑐᓂᒃ, ᐊᒻᒪ ᐃᖅᑲᓇᐃᔭᖅᑎᓂᒃ ᑕᓪᓕᒪᓂ ᑐᔪᕐᒥᕕᒃᓂᒃ, ᐊᒻᒪᓗ 
ᓄᓇᕗᒻᒥᐅᓂᒃ. ᖃᓄᐃᓕᐅᕈᓰᑦ ᐃᓚᖃᓚᐅᕐᑐᑦ ᐅᖃᓪᓚᖃᑎᖃᑲᑕᒃᖢᑎᒃ ᐊᐱᕐᓱᖅᐸᒃᖢᑎᒃ 
ᐱᔨᑦᑎᕋᖅᑕᐅᔪᓂᒃ ᐊᒻᒪ ᐱᖃᑎᖃᖅᑐᓂᒃ ᑐᔪᕐᒥᕕᖕᓂ ᐃᖃᓗᖕᓂ, ᐋᑐᕚᒥ, ᐅᐃᓂᐱᒡᒥ, ᐊᑦᒪᓐᑕᓐ, ᐊᒻᒪ 
ᔭᓗᓇᐃᕝᒥ. ᐊᐱᓱᖃᑦᑕᓚᐅᕐᑐᑦ ᐋᓐᓂᐊᖃᕐᓇᙱᑦᑐᓕᕆᔨᓂᒃ, ᓄᓇᕗᒥᑦ ᒐᕙᒪᒃᑯᓐᓅᙱᑦᑐᖅ 
ᑎᒍᒥᐊᖅᑎᓂᒃ, ᐊᒻᒪ ᑐᔪᕐᒥᕕᓕᕆᔨᓂᒃ. ᑭᒃᑯᓕᒫᓂ ᖃᐅᔨᓇᓱᒍᑎᕕᓃᑦ, ᐊᑐᐃᓐᓇᐅᓪᓗᑎᒃ ᖃᓪᓗᓈᑐᑦ, 
ᐅᐃᕖᑐᑦ, ᐃᓄᒃᑎᑐᑦ, ᐊᒻᒪ ᐃᓄᐃᓐᓇᖅᑐᓐ, ᐱᓕᕆᐊᕆᔭᐅᓚᐅᕐᓯᒪᔪᖅ ᐊᑯᓐᓂᖓᓂ ᐅᒃᑑᐱᕆ 21-ᓗ ᐊᒻᒪ 
ᑎᓯᐱᕆ 9, 2024, ᑭᐅᔭᐅᓯᒪᓪᓗᑎᒃ 706-ᓄᑦ (ᑕᑯᓗᒋ ᐃᓚᓕᐅᔾᔭᐅᓯᒪᔪᖅ A ᖃᓄᖅ 
ᐊᕕᒃᑐᕐᓯᒪᐅᕐᓂᖏᓐᓂ ᐊᐱᕐᓱᖅᑕᐅᔪᕕᓃᑦ). ᐃᓛᒃᑰᖓᔪᖅ ᖃᐅᔨᓴᕈᑎ ᐱᐊᓂᒃᑕᐅᓚᐅᕐᓯᒪᔪᖅ 
ᐋᓐᓂᐊᖃᕐᓇᙱᑦᑐᓕᕆᔨᓄᑦ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐱᔨᑦᑎᕋᐅᑎᓕᕆᕙᒃᑐᓂᒃ.   

2. ᓇᐃᓈᕐᓯᒪᔪᑦ ᖃᐅᔨᔭᐅᓂᑯᑦ ᐅᕙᓂ ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐊᑐᐊᒐᕐᒥ  
ᖃᐅᔨᓇᓱᑲᑕᓚᐅᕐᑐᑦ ᓇᓗᓇᐃᕐᓯᓇᓱᒃᖢᑎᒃ ᑐᓗᕐᑕᕈᑎᓂ ᓄᓇᕗᒥᑦ ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐱᔨᑦᑎᕋᐅᑎᓂᒃ, ᐊᒻᒪ ᑕᒪᐃᓐᓂ ᐊᑐᐃᓐᓇᖃᕈᒻᓇᕐᓂᕐᒥ ᐊᒻᒪ ᓴᖅᑭᔮᖅᑐᒃᑯᑦ. 
ᖃᐅᔨᔭᐅᓂᑯᑦ ᓴᖅᑭᑕᐅᓯᒪᔪᑦ ᐅᖃᐅᓯᐅᓛᖑᓚᐅᖅᑐᓂ ᐊᑐᕐᑕᐅᓂᑯᓂᒃ ᐸᕐᓇᐅᑎᓕᐅᖅᖢᑎᒃ ᐊᒻᒪ 
ᐋᖅᑭᒃᓱᐃᓪᓗᑎᒃ ᖃᐅᔨᓇᓱᑲᑕᓂᕐᒥᒃ: 

• ᐊᑐᐊᒐᕐᓄᑦ ᑐᓗᕐᑕᕈᑎᐅᔪᑦ ᐊᒻᒪ ᐊᑯᑦᑐᓂᖃᕐᓂᐅᔪᑦ; 
• ᐊᑐᐊᒐᐅᑉ ᐊᖏᑎᒋᓂᖓ ᐊᒻᒪ ᐊᑐᓕᖅᑎᑦᑎᓂᖅ;  
• ᑐᑭᒋᔭᐅᔪᑦ;  
• ᓄᓇᕗᒥᑦ ᐱᔨᑦᑎᕋᐅᑎᓄᑦ ᒪᓕᒋᐊᓖᑦ;  
• ᐱᓕᕆᐊᒃᓴᕆᔭᐅᔪᑦ ᐊᒻᒪ ᑲᒪᒋᔭᐅᔪᒃᓴᑦ ᐱᓕᕆᔨᒻᒪᕆᖕᓄᑦ ᐊᒻᒪ ᐊᓯᖏᓐᓄᑦ; 
• ᐱᔨᑦᑎᕋᖅᑕᐅᔪᑦ ᐊᒻᒪ ᐱᖃᑎᒋᔭᐅᔪᑦ; 
• ᓱᕈᓰᑦ ᐊᒻᒪ ᓄᑕᕋᓛᑦ; 
• ᐃᓅᔪᓐᓃᕐᑐᑦ ᐅᑎᕐᑎᑕᐅᓂᖏᑦ ᓄᓇᒋᓚᐅᕐᑕᖏᓐᓄᑦ; ᐊᒻᒪ  
• ᐋᖅᑭᒃᑕᐅᔪᓂ ᓈᒻᒪᒃᓴᙱᓐᓂᕐᒧᑦ ᖃᓄᐃᓕᐅᕈᑎᒃᓴᐃᑦ. 

 
ᐅᓇ ᐅᖃᐅᓯᖃᕐᓂᕐᓴᖅ ᖃᐅᔨᔭᐅᓂᑯᓂᒃ ᐊᒃᑐᐊᓂᕐᓴᓂ ᐆᒧᖓ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ 
ᐊᑐᐊᒐᕐᒧᑦ, ᐆᒥᖓᐅᙱᓐᓂᕐᓴᖅ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐱᓕᕆᐊᒃᓴᒥᑦ (ᐊᒻᒪ ᖃᓄᖅ 
ᐊᐅᓚᑕᐅᓂᐊᕐᓂᖓᓂᒃ ᐊᒻᒪ ᐊᑐᕐᑕᐅᓂᐊᕐᓂᖓᓂᒃ). ᓴᖅᑭᑎᑦᑎᒃᑲᓐᓂᕐᓗᑎᒃ ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐱᓕᕆᐊᒃᓴᒥᑦ ᐊᒻᒪ ᐊᑐᕐᑕᐅᓯᒪᔪᑦ ᓄᓇᕗᒻᒥᐅᓄᑦ ᐱᓕᕆᐊᒃᓴᑎᒍ ᐋᖅᑭᒃᑕᐅᓯᒪᔪᑦ 
ᐃᓚᖓ 3-ᒥ ᐅᕙᓂ ᐅᓂᒃᑳᒥ. 

2.1 ᐊᑐᐊᒐᕐᓄᑦ ᑐᓗᕐᑕᕈᑎᐅᔪᑦ  
ᖃᐅᔨᓇᓱᒍᑎᐅᔪᑦ ᓇᓗᓇᐃᕐᓯᒍᑎᐅᓚᐅᕐᑐᑦ ᐊᑐᐊᒐᓄᑦ ᑐᓗᕐᑕᕈᑎᓂ ᒪᐅᖓ ᓄᓇᕗᒥᑦ 
ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐱᔨᑦᑎᕋᐅᑎᓂ, ᐊᒻᒪ ᐊᑐᐃᓐᓇᖃᕈᓐᓇᕐᓂᕐᒥ ᐊᒻᒪ 
ᓴᖅᑭᔮᑎᐊᕈᓐᓇᕐᓂᕐᒥᒃ. ᐃᓱᒫᓘᑎᑕᖃᓚᐅᕐᑐᖅ ᖃᓄᖅ ᐊᑐᐊᒐᖅ ᑐᑭᓕᐅᕆᔭᐅᓂᐊᕐᓂᖓᓂ, ᐃᒪᓐᓇ 
ᖃᓄᑎᒋ ᓄᓇᕗᒥᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑐᑭᓯᓯᒪᔭᕆᐊᒃᓴᖏᓐᓂ ᐊᑐᐊᒐᕐᒥ ᐊᒻᒪᓗ ᖃᓄᖅ 
ᐊᑐᖅᑎᑕᐅᓇᔭᕆᐊᒃᓴᖓᓂ. ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖅ ᕿᒥᕐᕈᐊᖅᑕᐅᓪᓗᓂ 
ᓇᓗᓇᕈᔪᒋᔭᐅᓚᐅᕐᒪᑦ ᐊᒻᒪ ᖃᓄᑐᐃᓐᓇᖅ ᑐᑭᓕᐅᕆᔭᐅᔪᓐᓇᖅᖢᓂ, ᑕᐃᒪᓐᓇᓗ 
ᐊᔾᔨᒌᑲᑕᓗᐊᓚᐅᙱᖢᓂ ᐊᒻᒪᓗ ᐃᓱᒪᓇᖅᖢᓂ ᐊᔾᔨᒌᙱᑎᑦᑎᓇᔭᕐᓂᖓᓂ. ᐅᓂᒃᑲᐅᓯᐅᓚᐅᕐᑐᖅ 
ᐊᑐᐊᒐᖅ ᑐᑭᓕᐅᕆᔭᐅᓂᖓᒍᑦ ᖃᓄᐃᓕᐅᕐᑕᐅᔪᓐᓇᕐᓂᖓᓂᒃ ᐱᓕᕆᔨᒻᒪᕆᖕᓂᒃ, ᐃᓚᒋᔭᐅᓪᓗᑎᒃ 
ᐋᓐᓂᐊᖅᑐᓂ ᑲᒪᒋᔭᖃᖅᐸᒃᑐᑦ, ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᑎᑎᕋᖅᑎᑦ ᐊᒻᒪ 
ᐊᕕᒃᑐᕐᓯᒪᓂᒃᑯᑦ ᑐᑭᒧᐊᖅᑎᑦᑎᔩᑦ ᐊᔾᔨᒌᙱᑦᑑᑎᓂ ᖃᓄᐃᓕᐅᕈᑎᓄᑦ, ᑕᐃᒪᓐᓇᓗ ᐃᓱᒪᒋᔭᐅᓪᓗᓂ 
ᐊᑐᐊᒐᖅ ᐊᒻᒪ ᐊᑐᖅᑕᐅᔾᔪᑎᖏᑦ ᒪᓕᒐᖃᙱᓗᐊᕐᓂᖏᓐᓂᒃ, ᐊᔾᔨᒌᒃᑎᑦᑎᕙᙱᓐᓂᖓᓂ ᐊᒻᒪᓗ 
ᑕᐃᒪᓐᓇᒥᐊᖅ ᐋᖅᑭᒃᓯᒪᓂᖏᓐᓂ. ᑭᐅᓂᑯᑦ ᓇᓗᓇᐃᕐᓯᓚᐅᕐᑐᑦ ᐱᐅᓂᕐᓴᒥ ᑐᑭᓯᓇᕐᓂᕐᓴᐅᓗᓂ ᐊᒻᒪ 
ᐱᓇᓱᒃᑕᐅᑦᑎᐊᕐᓗᓂ ᐊᑐᓕᖅᑎᑕᐅᓂᖓ ᐊᑐᐊᒐᖅ.  

“ᐃᓱᒪᒋᔭᖃᑦᑎᐊᕐᓂᖅ ᐃᓚᒋᔭᐅᑎᑕᐅᙱᒻᒪᑦ ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖅᒥ. ᐃᓱᒪᒋᔭᖃᑦᑎᐊᙱᓐᓂ ᐊᔪᕐᓇᖃᑦᑕᕐᒪᑕ 
ᖃᐅᔨᓇᓱᒃᖢᓂ ᐃᓚᐅᑎᑕᐅᙱᓐᓂᐅᔪᓂᒃ [ᐊᑐᐊᒐᖅᒥ].” 

ᐃᓚᖏᑦ ᐋᓐᓂᐊᖃᕐᓇᙱᑦᑐᓕᕆᔨᓂᕐᒧᑦ ᐱᓕᕆᔨᒻᒪᕆᐅᔪᑦ ᐃᓱᒫᓘᑎᖃᓚᐅᕐᒪᑕ ᐅᓇ ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖅ ᐅᖃᐅᓯᖃᑦᑎᐊᒋᓗᐊᕐᓂᖓᓂ ᐃᓱᒪᓕᐅᕆᕙᑦᑐᓂᒃ, ᑕᐃᒪᓐᓇᓗ 
ᐊᔪᕐᓇᕈᑎᐅᓪᓗᓂ ᑭᓇ ᑲᒪᒋᔭᖃᓪᓚᕆᖕᓂᖓᓂ ᐊᖏᕐᑕᐅᔾᔪᑎᓂᒃ ᐊᒻᒪ ᐃᓱᒪᓕᐅᕆᓂᐅᔪᓂ. ᐃᓚᖏ 
ᐅᖃᖃᑦᑕᕐᒪᑕ ᐅᓇ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖅ ᐊᒻᒪ ᒪᓕᒋᐊᓖᑦ ᐱᓕᕆᓂᕐᒧᑦ 
ᓴᖅᑭᔮᖅᑎᑕᐅᙱᒻᒪᑕ ᐱᓕᕆᔾᔪᑎᓂ ᐊᑐᖃᑦᑕᖅᑐᓄᑦ, ᐊᒻᒪᓗ ᑕᒪᓐᓇ ᐊᒃᓱᕈᕐᓇᕐᓴᐅᓪᓗᓂ ᑐᓴᕋᓱᒃᑐᓄᑦ 
ᐊᔪᙱᑎᑕᐅᔭᕆᐊᒃᓴᖅ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ, ᖃᓄᐃᑦᑐᓂ ᐃᑲᔫᑎᑕᖃᕐᒪᖔᑦ ᐊᒻᒪ 
ᐱᔨᑦᑎᕋᐅᑎᑦ ᐊᑐᐃᓐᓇᐅᔪᑦ, ᐊᒻᒪᓗ ᖃᓄᐃᓕᐅᕆᐊᖃᕐᒪᖔᑕ ᑖᒃᑯᓂᖓ ᐱᓇᓱᒡᓗᓂ.  

“ᐅᓇ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖅ 90% 
ᐊᑐᓗᐊᙱᑦᑐᖅ.”  

ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐃᑲᔫᑎᑖᕐᑎᑕᐅᓯᒪᔪᑦ ᐅᕘᓇ ᓇᐅᑦᑎᐅᒃᑯᒫᖃᙱᓪᓗᓂ 
ᐋᓐᓂᐊᕐᓂᕐᒧᑦ ᐃᑲᔫᑎᒃᓴᑎᒍᑦ (NIHB) ᐅᑯᐊ ᓇᐅᑦᑎᐅᒃᑯᒫᖃᙱᓪᓗᓂ ᐋᓐᓂᐊᕐᓂᕐᒧᑦ ᐃᑲᔫᑎᒃᓴ 
“ᐊᑭᓖᓚᐅᕐᒪᑕ ᐊᕐᕌᓂ ᐱᓕᕆᐊᖑᓚᐅᕐᑐᓂ.” ᐱᓕᕆᕈᓘᔭᕐᓇᕐᑐᑦ ᒪᑯᓇᙶᕐᑐᑦ ᐅᓇ ᐊᑐᕐᑕᐅᓗᐊᕐᓂᖓᓄᑦ 
ᓇᐅᑦᑎᐅᒃᑯᒫᖃᙱᓪᓗᓂ ᐋᓐᓂᐊᕐᓂᕐᒧᑦ ᐃᑲᔫᑎ ᐊᒻᒪᓗ ᐊᑐᐊᒐᖏᑦ ᒪᓕᒃᓯᒪᙱᖢᑎᒃ ᓄᓇᕗᒥᑦ ᒐᕙᒪᒃᑯᑦ 
ᐊᑐᐊᒐᖏᓐᓂ. ᐊᐱᖅᑯᑎᐅᕈᓘᔭᕐᓯᒪᔪᖅ ᐅᓇ ᓇᐅᑦᑎᐅᒃᑯᒫᖃᙱᓪᓗᓂ ᐋᓐᓂᐊᕐᓂᕐᒧᑦ ᐃᑲᔫᑎ 
ᓈᒻᒪᒃᑲᓗᐊᕐᒪᖔᑦ ᐃᑲᔫᑎᐅᓗᓂ ᓄᓇᕗᒧᑦ ᑭᓯᐊᓂᓕ ᖃᐅᔨᒪᔪᑦ ᐱᒻᒪᕆᐅᓂᖓᓂ. 

“ᓄᓇᕗᒥᑦ ᒐᕙᒪᒃᑯᑦ ᐋᓐᓂᐊᕐᑐᓂ ᐱᔨᑦᑎᕋᕈᓐᓇᕋᔭᙱᑦᑐᑦ ᐅᓇ ᐱᑕᖃᙱᑉᐸ 
ᓇᐅᑦᑎᐅᒃᑯᒫᖃᙱᓪᓗᓂ ᐋᓐᓂᐊᕐᓂᕐᒧᑦ ᐃᑲᔫᑎ. ᐅᓇ ᐊᓯᙳᕆᐊᓕᒃ. 
ᐊᐅᓚᑦᑎᔾᔪᑎᒃᓴᖅ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄ ᐊᓯᐊᓂ 
ᐱᔭᐅᔭᕆᐊᖃᕐᒪᑦ.” 

ᑐᔪᕐᒥᕕᖕᓂ ᐊᐅᓚᑦᑎᓯᐅᔪᑦ ᓇᓗᓇᐃᕐᓯᓚᐅᕐᑐᑦ ᐅᓄᕈᓘᔭᕐᑐᓂᒃ ᐊᑐᐊᒐᕐᒧᑦ ᑐᓗᕈᑎᓂᒃ. ᑐᔪᕐᒥᕕᓕᕆᔨᐅᔪᑦ 
ᓇᓗᓇᐃᕐᓯᓚᐅᕐᑐᑦ ᐅᓇ ᐊᑐᐊᒐᖅ, ᐊᒃᑐᐊᓂᖓᓄᑦ ᐱᖃᑎᖃᖃᑦᑕᖅᑐᓂ ᕿᒥᕐᕈᐊᕆᐊᖃᕐᓂᕐᒥᒃ, 
ᐱᐅᓯᕚᓪᓕᖅᑎᑦᑎᔪᓐᓇᕐᑐᑦ ᓂᕈᐊᕈᓐᓇᕐᓗᑎᒃ ᓈᒻᒪᖕᓂᕐᓴᓂ ᐱᖃᑎᒋᔭᐅᓂᐊᕐᑐᓂᒃ, ᑖᒃᑯᐊᓗ 
ᑲᒪᒋᔭᐅᔭᖅᑐᖅᑐᒥ ᑲᒪᒋᔭᖃᕈᓐᓇᑦᑎᐊᕐᓗᓂ ᐱᔭᕆᐊᖃᕐᑕᖏᓐᓂᒡᓗ. ᐃᓱᒪᓚᐅᕐᒥᒻᒪᑕ ᐱᒻᒪᕆᐅᓇᓱᒋᓪᓗᒍ 
ᐱᐅᓯᕚᓪᓕᖅᑎᑦᑎᔭᕆᐊᖃᕐᓂᖏᓐᓂ ᑐᓴᐅᒪᔭᐅᔭᕆᐊᓕᖕᓂ ᐅᖃᖃᑎᖃᕐᐸᒡᓗᑎᒃ ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᑲᒪᔨᐅᕙᒃᑐᑦ ᐃᓚᒋᔭᐅᔪᒃ ᑐᓴᐅᒪᓂᕐᓴᐅᓗᓂ ᐃᓱᒪᒃᑯᑦ ᐋᓐᓂᐊᓕᖕᓂ, 
ᐃᒥᑐᐃᓐᓇᕆᐊᓕᖕᓂ ᐊᒻᒪ ᐊᓯᖏᓐᓂ ᐋᖓᔮᕐᓇᖅᑐᓂᒃ ᐊᒻᒪᓗ ᓈᒻᒪᙱᓕᐅᕈᑎᐅᔪᓐᓇᕐᑐᓂᒃ 
ᐋᓐᓂᐊᕐᕕᓕᐊᕐᑐᓄᑦ ᐱᖃᑎᒋᔭᖏᓐᓄᓪᓗ. ᐊᑐᐊᒐᖅ ᑐᑭᒧᐊᕈᑎᖃᙱᑦᑐᖅ ᑐᔪᕐᒥᕕᓕᕆᔨᐅᔪᓄᑦ ᒪᐅᓇ 
ᐋᓐᓂᐊᕐᕕᓕᐊᖅᑐᓂᒃ ᐱᖃᑎᒋᔭᐅᔪᓂᒡᓗ ᐱᓕᕆᐊᖃᕆᐊᒃᓴᖅ ᐊᔪᕈᕈᑎᖃᖅᑐᓂᒃ, ᕿᒪᐃᔪᓂᒃ ᑐᔪᕐᒥᕕᖕᓂ 
ᑲᒪᒋᔭᖃᕐᓂᕐᒥ ᓈᒻᒪᙱᓕᐅᕈᑎᒋᔭᐅᔪᓂᒃ ᐋᓐᓂᐊᕐᕕᓕᐊᕐᑐᓄᑦ ᐊᒻᒪ ᐱᖃᑎᒋᔭᐅᔪᓂᒃ ᐋᖓᔮᑲᑕᒃᑐᓂᒃ 
ᐅᕝᕙᓘᓐᓃᑦ ᐊᓂᑎᑦᑎᓂᕐᒥᒃ ᐋᓐᓂᐊᕐᕕᓕᐊᕐᑐᓂᒃ ᐊᒻᒪ ᐱᖃᑎᒋᔭᐅᔪᓂᒃ ᐃᓂᒋᔭᖏᓐᓂᒃ. 

2.2 ᐊᑐᐊᒐᐃᑦ ᐊᑯᑦᑐᔫᑎᐅᓂᖏᑦ 
ᐅᖃᓪᓚᖃᑎᖃᑲᑕᖕᓂᕐᒥ ᐃᓚᐅᓚᐅᕐᑐᑦ ᐱᓗᐊᕐᑐᒥ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᓂ ᐊᒻᒪ ᑎᒍᒥᐊᖅᑎᓂᒃ 
ᐊᐱᕐᓱᖅᑕᐅᖃᑦᑕᕐᓂᑯᓂᒃ, ᐊᐱᕆᔭᐅᓚᐅᕐᒪᑕ ᓇᓗᓇᐃᕐᓯᖁᔭᐅᓪᓗᑎᒃ ᓇᐅᒃᑯᑦ ᐊᑯᑦᑐᔫᑎᐅᓂᖃᕐᒪᖔᑕ 
ᒪᐅᓇ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᕐᓂ, ᓲᕐᓗ ᒪᐅᓇ ᐊᑐᐊᒐ ᓂᐱᖃᙱᓐᓂᖃᖅᖢᓂ 
ᐅᕝᕙᓘᓐᓃᑦ ᑐᑭᓯᓇᑦᑎᐊᙱᓗᐊᖅᖢᓂ.  

ᐅᑯᓄᖓᓕ ᐃᓚᐅᓚᐅᕐᑐᓄᓪᓕ, ᐅᓇ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖅ 
ᑐᑭᒧᐊᕈᑎᖃᑦᑎᐊᙱᓗᐊᕐᓂᕋᖅᑕᐅᓪᓗᓂ ᐋᓐᓂᐊᕐᕕᓕᐊᖅᑐᓂ ᐱᖃᑎᒋᔭᐅᔪᓂᒡᓗ 
ᖃᓄᐃᓕᐅᕆᐊᖃᕐᓂᒃᑯᑦ ᓱᕋᐃᓐᓂᖅᐸᑕ ᐊᑐᖁᔭᐅᔪᓂᒃ, ᐊᒻᒪᓗ ᖃᓄᐃᑕᐅᑐᐃᓐᓇᕆᐊᖃᕐᓂᕐᒥ 
ᒪᓕᙱᑉᐸᑕ ᒪᓕᒐᕆᔭᐅᔪᓂᒃ. ᓇᓗᓇᐃᕐᓯᑦᑎᐊᕆᐊᖃᕐᒪᑕ ᐊᑐᐊᒐᕐᒦᑦᑐᓂ ᐱᔾᔪᑎᖃᕐᑐᓂᒃ 
ᐋᓐᓂᐊᕐᕕᓕᐊᖅᑐᓂᒃ ᐊᒻᒪ ᐱᖃᑎᒋᔭᐅᔪᓂ ᒪᓕᙱᑦᑐᓂᒃ ᐊᑐᐊᒐᕐᓂ ᐊᒻᒪᓗ 
ᐊᐅᓪᓚᖅᑎᑕᐅᒃᑲᓐᓂᕆᐊᖃᕐᒪᖔ ᐊᐱᖅᑯᑎᐅᓕᕐᓗᑎᒃ. 

ᐃᓱᒪᓕᐅᕆᔪᖃᓚᐅᕐᑐᖅ ᐊᑐᐊᒐᕐᒦᑦᑐᑦ ᐅᖃᐅᓯᖃᕐᑐᑦ ᐊᓂᑎᑦᑎᓂᕐᒥ ᐋᓐᓂᐊᕐᕕᓕᐊᖅᑐᓂ 
ᐱᓕᕆᐊᖑᒃᑲᓐᓂᕆᐊᖃᕐᓂᖓᓂᒃ. ᐅᖃᕐᑐᖃᑲᑕᒪᐅᕐᒥᔪᖅ ᐊᑐᐊᒐᖅ ᐅᖃᐅᓯᖃᕐᓂᕐᓴᐅᓗᓂ 
ᐋᓐᓂᐊᕐᕕᓕᐊᖅᑐᖅ ᐊᓂᑕᐅᔪᓂᒃ ᑐᔪᕐᒥᕕᖕᓂ ᑭᓯᐊᓂᓕ ᐱᖃᑎᖃᕆᐊᖃᓂᐊᕐᓗᑎᒃ ᓱᕈᓯᖏᓐᓂ 
ᐃᓚᖏᓐᓂᓪᓘᓐᓃᑦ ᐋᓐᓂᐊᕐᕕᓕᐊᖅᑐᓂ. ᐅᓇ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖅ ᐊᒻᒪ 
ᑕᒪᐅᖔᖓᔪᑦ ᐱᓕᕆᐊᒃᓴᖅ ᐅᖃᐅᓯᖃᙱᒻᒪᑕ ᖃᓄᖅ ᐊᓯᐊᓂ ᐃᓂᒃᓴᓕᐅᕋᔭᕆᐊᒃᓴᖏᓐᓂ ᑐᔪᕐᒥᕕᒃᒥ 
ᐊᓂᑕᐅᓯᒪᔪᓂᒃ ᐊᒻᒪᓗ ᐊᓯᐊᓂ ᕿᓂᕆᐊᖃᓕᕐᓯᒪᔪᓂᒃ ᐃᓂᒋᔪᓐᓇᖅᑕᖏᓐᓂᒃ.  

ᐊᑐᐊᒐᖅ ᐊᑐᖅᑕᐅᔪᓐᓇᖅᑐᓂ ᑎᑎᕋᐅᓯᖃᙱᓗᐊᕐᒪ ᒪᑐᒧᖓ ᐊᐅᓪᓚᕆᐊᓕᖕᓄᑦ ᐃᓂᒃᓴᓕᐅᕐᓂᕐᒧᑦ, 
ᐱᓗᐊᕐᑐᒥ ᖃᓄᐃᓕᐅᕆᐊᖃᕐᓂᕐᒥᒃ ᐊᐅᓪᓚᕐᕕᒃᓴᖏᓐᓂ ᐊᐅᓪᓚᙱᑦᑐᓂᒃ, 
ᐃᓂᒃᓴᓕᐅᒃᑲᓐᓂᕆᐊᖃᓕᖅᖢᑎᒃ ᖃᖓᑕᓲᒃᑯᑦ, ᐊᒻᒪᓗ/ᐅᕝᕙᓘᓐᓃᑦ ᐋᓐᓂᐊᕐᕕᓕᐊᕐᑐᑦ 
ᐅᑎᕐᕕᒃᓴᓕᐅᕆᐊᖃᕐᐸᑕ ᐊᓯᐊᒍᑦ ᐅᖃᖃᑎᖃᕐᓯᒪᙱᓪᓗᑎᒃ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ 
ᐱᓕᕆᔨᒋᔭᐅᔪᓂᒃ. 

ᐅᖃᖃᑎᒋᔭᐅᓯᒪᔪᑦ ᐅᖃᓚᐅᕐᑐᑦ ᐃᑲᔪᖅᑎᑕᖃᙱᓗᐊᕐᓂᖓᓂ ᒪᑯᓄᖓ ᐃᓱᒪᖏᑦᑎᒍᑦ ᐋᓐᓂᐊᓖᑦ ᐊᒻᒪᓗ 
ᐋᖓᔮᕐᓇᖅᑐᓂ ᓈᒻᒪᙱᓕᐅᕈᑎᖃᔭᑦᑐᑦ ᐋᓐᓂᐊᕕᓕᐊᕐᑐᓄᑦ ᐊᐅᓪᓚᕆᐊᖃᖅᑐᓄᑦ. ᐃᓱᒪᒋᓪᓗᒍ 
ᐋᖓᔮᕐᓇᖅᑐᓂᒃ ᐊᑐᖃᑦᑕᕐᓂᖅ ᐊᒻᒪ ᐊᑐᕈᒪᓗᐊᕐᓂᖅ, ᐊᓯᐊᒍᑦ ᑲᒪᒋᔭᐅᔾᔪᑎᑕᖃᕆᐊᓕᒃ ᒪᐅᓇ 
ᐅᓗᕆᐊᓇᙱᑦᑐᒦᑎᑦᑎᓇᓱᖕᓂᕐᒥ ᐊᒻᒪ/ᐅᕝᕙᓘᓐᓃᑦ ᐃᑲᔫᑎᒃᑲᓐᓂᕐᓂ ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐃᓱᒪᖏᑦᑎᒍᑦ ᓈᒻᒪᙱᓕᐅᕈᑎᖃᕐᑐᓂᒃ; ᐅᓇ ᓇᓗᓇᐃᖅᑕᐅᓚᐅᕐᑐᖅ 
ᓯᕗᓪᓕᐅᑎᓯᒪᔭᕆᐊᖃᕐᓂᖓᓂᒃ.  

ᐊᒻᒪᓗ, ᐅᖃᖃᑎᒋᔭᐅᓂᑯᑦ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᓄᓇᕗᒥ 
ᐃᓱᒪᕐᓱᕐᓇᙱᓐᓂᕐᓴᐅᓗᓂ, ᐋᓐᓂᐊᕐᕕᓕᐊᖅᑐᓪᓗ ᐊᑐᕆᐊᖃᕐᑕᖏᑦ ᓇᓗᓇᐃᕐᑕᐅᓯᒪᒃᑲᓐᓂᕐᓗᑎ (ᓲᕐᓗ 
ᓂᕆᔭᕆᐊᖃᕐᑕᖏᑦ, ᐃᖏᕐᕋᔾᔪᑎᒃᓴᐃᑦ), ᐊᒻᒪᓗ ᐊᑐᐊᒐᖅ “ᐋᓐᓂᐊᕐᕕᓕᐊᖅᑐᓄᑦ ᑐᕌᖓᓂᕐᓴᐅᓗᓂ” 
ᐊᒻᒪᓗ ᑐᑭᓯᓇᑦᑎᐊᕈᓐᓇᕐᓗᓂ ᑭᒃᑯᑐᐃᓐᓇᕐᓄᑦ. 

2.3 ᐊᑐᐊᒐᕐᒧᑦ ᐱᒻᒪᕆᒋᔭᐅᔪᑦ  

ᖃᐅᔨᓇᓱᑲᑕᖕᓂᖅ ᖃᐅᔨᓇᓱᒍᑎᐅᓚᐅᕐᑐᖅ ᐊᑐᐊᒐᖅ ᐊᒻᒪ ᐊᑐᓕᖅᑕᐅᔾᔪᑎᖏ ᑐᑭᒧᐊᖅᑕᐅᓯᒪᒐᓗᐊᕐᒪᖔᑦ 
ᐊᑐᐊᒐᕐᒧᑦ ᐱᒻᒪᕆᒋᔭᐅᔪᓄᑦ, ᐊᒻᒪᓗ ᐊᓯᖏᑦ ᐱᒻᒪᕆᒋᔭᐅᔪᑦ ᐃᓚᐅᑎᑕᐅᔭᕆᐊᖃᕋᔭᕐᒪᖔᑦ. 
ᐋᓐᓂᐊᖃᕐᓇᙱᑦᑐᓕᕆᔨᒻᒪᕇ ᐊᐱᕆᔭᐅᓚᐅᕐᑐᑦ ᑖᔅᓱᒥᖓ ᐊᒻᒪᓗ ᐃᒪᓐᓇ ᐅᖃᐅᓯᖃᓚᐅᖅᖢᑎᒃ: 

• ᐃᓄᐃᑦ ᐃᓄᖃᑎᒌᓐᓂᒃᑯᑦ ᐅᑉᐱᕆᔭᖏᑦ: ᐅᓇ ᐊᑐᐊᒐᖅ ᐃᓚᖃᖅᑎᑦᑎᓯᒪᓪᓗᓂ ᐃᓚᖏᓐᓂᒃ 
ᐱᒻᒪᕆᐅᒋᔭᐅᔪᓂᒃ ᐃᓱᒪᓕᐅᕆᓂᒃᑯᑦ ᐊᒻᒪᓗ ᐃᑲᔪᕐᓂᕐᒥ ᐃᓄᖕᓂ ᐊᑕᐅᓯᑐᐊᕐᒥ ᐅᖃᐅᓯᖃᖅᑐᓂᒃ 
ᑐᓵᔨᖃᕆᐊᓕᖕᓂᑦ ᐊᒻᒪ ᐱᖃᑎᖃᕆᐊᓕᖕᓂ, ᓈᒻᒪᒋᔭᐅᙱᒻᒪᑦ “ᐃᒪᓐᓇᓪᓚᕆᒃ” 
ᓴᖅᑭᑎᑦᑎᓯᒪᙱᓐᓂᖓᓂ ᐊᒻᒪ ᐊᑐᓕᖅᑎᑦᑎᓯᒪᙱᓐᓂᖓᓂ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᐱᒻᒪᕆᒋᔭᐅᔪᓂᒃ. ᐅᑯᐊ ᐱᖁᔨᓯᒪᔾᔪᑎᐅᔪᑦ ᐃᓚᐅᑎᑦᑎᒃᑲᓐᓂᕐᓗᑎᒃ ᐃᓄᐃᑦ ᐃᓅᖃᑎᒌᖕᓂᒃᑯᑦ 
ᐱᒻᒪᕆᖏᓐᓂ ᐊᑐᐊᒐᓂᒃ ᐊᒻᒪ ᐊᐅᓚᑕᐅᔪᑎᒍᑦ.  

• ᐃᓄᐃᑦ ᓯᕗᓪᓕᐅᓗᑎᒃ: ᐊᑐᐊᒐᖅ ᒪᓕᒃᓯᒪᔪᖅ ᐱᒻᒪᕆᒋᔭᐅᔪᒥ ᐃᓄᐃᑦ ᓯᕗᓪᓕᐅᑎᔭᕆᐊᖃᖅᖢᑎᒃ, 
ᐱᓗᐊᖅᑐᒥᓐ ᐃᑲᔫᑎᖃᖅᑎᑕᐅᓗᓂ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ. ᑭᓯᐊᓂᓕ, 
ᐊᑐᓕᖅᑎᑕᐅᓯᒪᓂᖓ ᐱᒻᒪᕆᐅᒋᔭᐅᔪᑦ ᐊᔾᔨᒌᙱᑦᑑᑎᐅᒻᒪᑕ, ᐱᓗᐊᖅᖢᓂ ᐊᑐᖅᑕᐅᖁᔭᐅᔪᑦ 
ᐃᓱᒪᒃᑯᑦ ᐋᓐᓂᐊᖃᖅᑐᓄᑦ, ᐅᕝᕙᓘᓐᓃᑦ ᑲᒪᒋᔭᐅᔪᑦ ᐊᔪᕐᓴᑲᑕᒃᐸᑕ ᖃᖓᑕᕝᕕᒋᓂᐊᖅᑕᖏ 
ᑭᖑᕙᕆᐊᖅᑕᐅᑲᑕᖕᓂᖏᓐᓄᑦ ᐅᕝᕙᓘᓐᓃ ᐃᑲᔪᖅᑕᐅᙱᓗᐊᖅᑰᔨᒃᐸᑕ. “ᐃᓄᐃᑦ ᓯᕗᓪᓕᐅᓗᑎ” 
ᐱᓕᕆᓂᖅ ᑐᓴᐅᒪᑎᑕᐅᔭᕆᐊᖃᕐᑐᑦ ᖃᓄᑎᒋ ᐃᓱᒪᒋᔭᖃᑦᑎᐊᕐᓂᖅ ᐊᒻᒪ ᓇᒡᓕᒍᓱᒍᓐᓇᕐᓂᖅ 
ᐃᓱᒪᒋᔭᐅᒻᒥᓗᑎᒃ.  

• ᒪᑭᒪᑎᑕᐅᑦᑎᐊᕐᓂᖅ: ᒪᑭᒪᑎᑕᐅᑦᑎᐊᕐᓂᖓ ᐅᓇ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ 
ᐱᓕᕆᐊᕆᔭᐅᔪᖅ ᐊᒃᓱᕈᕈᑎᐅᔭᒻᒥᔪᖅ ᐊᑭᓕᐅᑎᒃᓴᐃᑦ ᐊᑭᑦᑐᖅᐸᓪᓕᐊᓂᖏᓐᓄᑦ ᐊᒻᒪᓗ 
ᐃᒻᒥᒃᑰᖓᔪᓂ ᐋᓐᓂᐊᖅᑐᓂᒃ ᑲᒪᒋᔭᖃᕐᓂᕐᒧᑦ ᐱᔨᑦᑎᕋᐅᑎᑕᖃᕐᓂᖓᓄᑦ. 

ᖃᔅᓯᒐᓴᐃᑦ ᐱᒻᒪᕆᐅᒋᔭᐅᒻᒥᔪᑦ ᓇᓗᓇᐃᖅᑕᐅᓚᐅᕐᑐᑦ ᑐᑭᒧᐊᕈᑎᒋᔭᐅᓪᓗᑎᒃ ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐊᑐᐊᒐᕐᒧᑦ ᐃᓚᖃᕐᑐᑦ ᐅᑯᓂᖓ:  

• ᓱᖅᑯᐃᓇᑦᑎᐊᖅᑐᓂᒃ ᒪᓕᒐᖃᕐᓂᖅ ᐊᒻᒪ ᑭᐅᔨᐅᔪᓐᓇᕐᓂᖅ ᖃᓄᐃᓕᐅᕈᑎᒃᑯᑦ  
• ᐊᑐᐃᓐᓇᖃᕐᓂᖅ ᐃᑲᔪᕈᑎᓂᒃ ᐱᔨᑦᑎᕋᐅᑎᓂᒃ ᑕᒪᐃᓐᓂ ᐅᖃᐅᓯᕆᔭᐅᔪᑎᒍ ᓄᓇᕗᒥᑦ 
• ᑭᖑᕙᓯᙱᑦᑐᒃᑯᑦ ᐅᖃᖃᑎᖃᖃᑦᑕᕐᓂᖅ 
• ᐱᔨᑦᑎᕋᐅᑎᓂᒃ ᐊᒻᒪ ᑲᒪᒋᔭᐅᔭᕆᐊᓕᖕᓂ ᑲᒪᒋᔭᖃᕐᓂᖅ 
• ᖁᐊᕐᓵᕐᓇᖅᑐᓂ ᑐᓴᐅᒪᑎᑕᐅᓂᖅ ᐊᒻᒪ ᐃᓕᖅᑯᓯᑎᒍᑦ ᓈᒻᒪᒃᑐᓂᒃ ᑲᒪᒋᔭᖃᕐᓂᖅ 
• ᐃᓚᒌᓂ ᐃᑲᔪᖅᑐᐃᓂᖅ 
• ᐋᖅᑭᒋᐊᕈᓐᓇᕐᓗᓂ ᒪᓕᒡᓗᓂ ᐃᓄᐃᑦ ᐋᓐᓂᐊᖃᖅᑕᐃᓕᓂᕐᒧᑦ ᐱᔭᕆᐊᖃᖅᑕᖏᓐᓄᑦ 
• ᐱᓕᕆᖃᑎᖃᕐᓂᖅ ᐃᓱᒪᓕᐅᕐᐸᓪᓕᐊᓂᒃᑯᑦ 
• ᐊᑭᖓ ᐊᐅᓪᓚᕆᐊᖃᕐᓂᐅᑉ ᑐᓗᕐᑕᕐᕕᐅᔭᕆᐊᖃᙱᑦᑐᖅ ᐱᔨᑦᑎᕋᐅᑎᓂ ᐱᓇᓱᒡᓗᓂ 
• ᓄᓇᕗᒻᒥᐅᑕᑦ ᐋᓐᓂᐊᕐᕕᓕᐊᕐᑐᖅ ᖁᐊᕐᓵᕐᓇᙱᑦᑐᒥᑦ, ᓴᐳᔾᔭᐅᓯᒪᑦᑎᐊᓂᕐᒥᒃ ᐊᒻᒪ 

ᐃᑲᔪᖅᑐᖅᑕᐅᓯᒪᓂᕐᒥ ᐃᒃᐱᒍᓱᑦᑎᐊᕆᐊᓖᑦ ᐋᓐᓂᐊᕕᓕᐊᕐᓯᒪᓕᒫᕐᓂᖏᓐᓂᒃ 
• ᐃᓱᒪᒋᔭᐅᓯᒪᑦᑎᐊᕐᓂᒃᑯᑦ ᐃᓅᔪᓐᓃᕐᓂᖅ 

2.4 ᐊᑐᐊᒐᕐᒥ ᐊᑐᓕᖅᑎᑦᑎᓂᖅ ᐊᒻᒪ ᐊᖏᑎᒋᓂᖓ  
ᐊᕕᒃᑐᕐᓯᒪᓂᒃᑯᑦ ᐊᔾᔨᒌᑲᑕᖕᓂᖅ 

ᐃᓱᒪᒋᔭᐅᖃᑦᑕᕐᒪᑦ ᐅᓇ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖅ ᐊᔾᔨᒌᒃᑎᑕᐅᙱᓐᓂᖓᓂ 
ᓄᓇᕗᒥᐅᑕᓄᑦ ᐊᒻᒪᓗ ᐊᕕᒃᑐᕐᓯᒪᓂᒃᑯᑦ ᐊᔾᔨᒌᙱᓂᕋᖅᑕᐅᓪᓗᑎᒃ ᐊᒻᒪ ᓇᓕᒧᒌᒃᑎᑕᐅᒋᓐᓂᖃᖅᖢᑎᒃ, 
ᑭᓯᐊᓂᓕ ᖃᐅᔨᓇᓱᑲᑕᒃᑎᓪᓗᒋ ᑕᐃᒪᐃᑦᑕᕆᐊᒃᓴᖏᓐᓂ ᑕᑯᓚᐅᙱᑦᑐᑦ. ᐋᓐᓂᐊᖃᕐᓇᙱᑦᑐᓕᕆᔨᒻᒪᕇᑦ 
ᐊᒻᒪ ᑎᒍᒥᐊᕐᑎᒋᔭᐅᔪᑦ ᖃᐅᔨᒪᔪᑦ ᐊᔾᔨᒌᙱᔾᔪᑎᐅᕙᒃᑐᓂᒃ ᐊᒻᒪ ᖃᓄᐃᓕᐅᕈᑎᐅᔭᕆᐊᓕᖕᓂ 
ᐊᕕᒃᑐᕐᓯᒪᓂᒃᑯᑦ ᐊᒻᒪᓗ ᐅᖃᕐᓯᒪᓪᓗᑎᒃ ᑕᒪᓐᓇ ᑕᐃᒪᐃᓐᓂᖓᓄᑦ ᓇᓃᓐᓂᖏᓐᓄᑦ ᐊᒻᒪᓗ 
ᐊᔾᔨᒌᙱᑦᑑᑎᐅᓂᖏᓐᓂᒃ ᐋᓐᓂᐊᖅᑐᓄᑦ ᑲᒪᒋᔭᐅᕝᕕᓖᑦ, ᑐᔪᕐᒥᕕᒃᓂ ᐋᖅᑭᒃᓱᖅᑕᐅᓯᒪᔪᓂᒃ, ᐊᒻᒪᓗ 
ᐊᔾᔨᒌᙱᑦᑐᓂᒃ ᑕᒪᑐᒥᖓ ᑎᒍᒥᐊᖅᑎᐅᔪᓂᒃ. ᐃᓱᒪᒋᔭᐅᔪᖅ ᐅᑯᐊ ᐊᔾᔨᒌᙱᔾᔪᑎᐅᔪᑦ 
ᐱᒻᒪᕆᐅᑐᐃᓐᓇᕆᐊᖃᕐᓂᖏᓐᓂᒃ ᐊᒻᒪ ᐊᑐᕐᑕᐅᔭᕆᐊᖃᕐᓂᖏᓐᓂᒃ ᐊᒻᒪᓗ ᐃᓱᒪᒋᔭᐅᓗᑎᒃ ᐊᑐᐊᒐᖅᑎᒍᑦ 
ᐊᑐᖅᑕᐅᓇᓱᖕᓂᐊᕈᑎᒃ. ᐅᓄᕐᑐᑦ ᐃᓱᒪᓕᐅᕆᓚᐅᕐᑐᑦ ᐊᔾᔨᒌᒃᑎᑕᐅᖁᔨᓯᒪᓪᓗᑎᒃ ᐃᓄᖕᓂᑦ ᐊᒻᒪ 
ᐃᓅᙱᑦᑐᓂᒃ ᒪᐅᓇ ᐊᑐᐃᓐᓇᖃᕐᓂᕐᒧᑦ ᐊᒻᒪ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐱᔨᑦᑎᕋᐅᑎᓄᑦ 
(ᓲᕐᓗ ᑐᔪᕐᒥᕕᖕᓂ ᐃᓂᒃᓴᖃᕈᓐᓇᕐᓂᒃᑯᑦ). 

“ᑭᒃᑯᑐᐃᓐᓇᐃᑦ ᐊᔾᔨᒌᙱᒻᒪᑕ. ᖃᓄᖅ ᐋᓐᓂᐊᕐᕕᓕᐊᕐᑐᑦ ᐃᓂᒃᓴᓕᐅᔾᔪᑎᖏᓐᓂ 
ᐱᖃᑦᑕᕐᒪᖔᑕ ᐊᒻᒪ ᖃᓄᐃᓕᐅᕈᑎᒃᓴᑦ ᐊᖏᕐᕋᐅᕙᓪᓕᐊᓗᓂ ᐊᔾᔨᒌᙱᑦᑑᑎᐅᒻᒪᑕ 
ᐊᕕᒃᑐᕐᓯᒪᓂᒃᑯᑦ. ᑭᒃᑯᓕᒫᑦ ᓇᖕᒥᓂᖅ ᐱᓕᕆᐊᕆᔪᒪᔭᖏᓐᓂ ᐱᓕᕆᖃᑦᑕᕐᒪᑕ 
ᓈᒻᒪᒐᓱᒃᖢᓂ ᓄᓇᒋᔭᖏᑦᑕ ᒥᒃᓵᓄᑦ.” 

ᐃᓱᒪᒋᔭᐅᒻᒪᑦ ᐊᔾᔨᒌᒃᑎᑦᑎᓂᖅ ᐱᓕᕆᐊᖑᔭᕆᐊᖃᕐᓂᖓᓂ ᒪᐅᓇ ᐱᓕᕆᖃᑎᒌᒃᑲᓐᓂᕐᓂᒃᑯᑦ ᐊᒻᒪ 
ᐊᔾᔨᒌᑐᓂ ᐊᑐᖅᑎᑦᑎᓂᒃᑯᑦ ᐊᕕᒃᑐᕐᓯᒪᔪᓂ ᐊᒻᒪᓗ ᐊᓯᖏᓐᓂ ᐱᓕᕆᐊᖃᕐᓗᑎᒃ ᐊᑐᐊᒐᖅ 
ᐱᐅᓂᕐᓴᐅᑎᓐᓇᓱᒡᓗᒍ, ᐊᑐᓕᖅᑎᑕᐅᓂᖓ, ᐊᒻᒪᓗ ᐃᓄᓕᒫᓄᑦ ᖃᐅᔨᒪᔭᐅᓗᓂ ᐊᒻᒪ 
ᓴᖅᑭᔮᖅᑏᑕᐅᑦᑎᐊᕐᓗᓂ. ᐃᓱᒪᓕᐊᕆᔭᐅᓯᒪᔪᑦ ᐱᐅᓯᕚᓪᓕᖅᑎᑦᑎᓂᕐᒥᒃ ᐊᔾᔨᒌᙱᑦᑑᑎᓂ 
ᐃᓱᒪᒋᔭᕆᐊᖃᕐᓇᓚᐅᕐᑐᖅ, ᐃᓚᖃᖅᖢᑎᒃ ᐅᑯᓂᖓ:  

• ᓇᓕᒧᒌᒃᑐᒥ ᐃᓄᒋᐊᓂᖃᕈᓐᓇᕐᓗᑎ ᑕᒪᐃᓐᓂ ᐊᕕᒃᑐᕐᓯᒪᓂᒃᑰᖓᔪᓂᒃ ᐅᕘᓇ 
ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖅᑎᒍᑦ ᐊᒻᒪ ᐱᓕᕆᐊᒃᓴᐅᑉ ᐊᐅᓚᑕᐅᓂᖓᒍᑦ, 
ᐅᕝᕙᓘᓐᓃᑦ ᐱᓕᕆᐊᖑᔪᖅ ᐊᑕᐅᓯᑐᐊᕐᒧᑦ ᓄᓇᕗᒥᑦ ᑲᒪᒋᔭᐅᓕᕐᓗᓂ;  

• ᐅᔾᔨᕈᓱᓕᖅᑎᑦᑎᒃᑲᓐᓂᕐᓗᓂ ᐊᒻᒪ ᑐᑭᓯᑎᑦᑎᓯᒪᓗᑎᒃ ᐊᑐᐊᒐᕐᒥ ᐊᒻᒪ ᐱᔨᑦᑎᕋᐅᑎᓂ 
ᐊᑐᕆᐊᓕᖕᓂᑦ ᐊᒻᒪᓗ ᐃᓱᒪᒋᔭᐅᔪᓂᒃ ᐊᑐᐊᒐᐃᑦ ᐊᑐᓕᖅᑎᑕᐅᓂᐊᕐᓂᖏᑦᑐᒍᑦ ᐊᒻᒪᓗ 

• ᐊᑐᐊᒐᐃᑦ ᒪᓕᒃᑕᐅᑎᐊᖅᑏᓐᓇᕐᓗᒋ ᐊᒻᒪ “ᒪᓕᒐᕆᔭᐅᔪᑦ” ᐅᕙᙶᖅᑐᓂᒃ ᐊᑐᐊᒐᕐᒥ ᑕᒪᐃᓂ 
ᖃᓄᐃᓕᐅᕈᑎᐅᔪᑎᒍᑦ ᒪᓕᒃᑕᐅᖏᑦᑐᓂ ᐱᑕᖃᕐᓂᕐᐸᑦ, ᐊᒻᒪᓗ ᐊᓯᐊᒎᕈᑎᐅᔪᓐᓇᖅᑐᓂᒃ 
ᐋᖅᑭᒃᓱᐃᔪᓐᓇᕐᓗᑎᒃ ᓈᒻᒪᓛᖑᓇᔭᕐᓂᒃᑯᑦ; ᐊᒻᒪ  

• ᐊᑐᐊᒐᖅ ᑎᑎᕋᖅᑕᐅᒃᑲᓐᓂᕐᓗᓂ ᐅᕝᕙᓘᓐᓃᑦ ᐊᑐᐃᓐᓇᐅᓗᓂ ᑭᓇᑐᐃᓐᓇᕐᒧᑦ ᐊᑐᕐᑕᐅᔪᓐᓇᕐᓗᓂ 
ᒪᐅᓇ ᐊᑭᓐᓇᒃᑯᑦ ᑎᑎᕋᕐᓯᒪᔪᑎᒍᑦ ᐊᒻᒪ ᐅᖃᓕᒫᒐᕋᓛᑎᒍᑦ, ᐊᒻᒪᓗ ᑐᓴᒐᒃᓴᐃᑦ ᐊᑐᐃᓐᓇᐅᕙᒡᓗᑎᒃ 
ᐅᖃᓪᓚᒡᕕᖕᓄᑦ, ᓄᓇᓕᖕᓂ ᑲᑎᒪᑎᑦᑎᓂᒃᑯᑦ ᐊᒻᒪᓗ ᐃᓄᖕᓄᑦ ᑐᓴᒐᒃᓴᓕᐅᕐᕕᑎᒍᑦ. 

ᐊᖏᒡᓕᒋᐊᖅᑎᑦᑎᓂᖅ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖅ ᐊᓯᐊᒎᖓᔪᓄᑦ  

ᕿᒥᕐᕈᐊᕐᓂᖅ ᖃᐅᔨᔾᔪᑎᐅᓚᐅᕐᑐᖅ ᐊᔾᔨᒌᙱᑦᑐᓂ, ᓇᓂᓕᒫᖑᙱᑦᑐᖅ, ᐃᑲᔪᕈᑎᒃᓴᑦ ᐱᓇᓱᒍᑎᑦ 
ᐊᖏᒡᓕᒋᐊᕈᑎᐅᔪᑦ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖅᒧ ᐊᓯᖏᓐᓄᑦ ᐱᓕᕆᐊᒃᓴᓄᑦ 
ᐃᓚᖃᓚᐅᕐᑐᖅ ᖃᓂᓕᕆᔭᐅᓂᕐᒥᒃ ᐊᒻᒪ ᐃᓱᒪᒧᑦ ᐋᓐᓂᐊᖃᕐᑕᐃᓕᓂᕐᒥ. ᐋᓐᓂᐊᖃᕐᓇᙱᑦᑐᓕᕆᔨᒻᒪᕇᑦ 
ᐃᓱᒪᙱᑦᑐᑦ ᐊᑐᐊᒐᖅ ᐊᑐᕋᓱᒋᔭᐅᙱᖢᓂ ᑲᒪᒋᔭᖃᐃᓐᓇᕆᐊᖃᕐᓂᕐᒥ ᐅᕝᕙᓘᓐᓃᑦ ᐊᑯᓂᕈᓗᒃ 
ᑲᒪᒋᔭᖃᕐᓂᕐᒧᑦ ᐱᓕᕆᐊᒃᓴᓂ ᐊᒻᒪᓗ ᐅᖃᕐᓯᒪᓪᓗᑎ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᓂᕐ ᐃᒻᒥᒃᑰᖓᓂᖓᓂᒃ 
ᐊᒻᒪᓗ ᖃᓄᐃᓕᐅᕈᑎᒃᓴᑦ ᐱᔨᑦᑎᕋᖅᑕᐅᔪᓄᑦ ᐊᐅᓪᓚᕈᑎᓕᕆᓂᕐᒧᑦ ᐊᒻᒪ ᑲᒪᒋᔭᖃᕆᐊᖃᕐᓂᕐᒥᒃ. ᑭᓯᐊᓂᓕ, 
ᐊᓯᖏ ᐅᖃᓚᐅᕐᑐᑦ ᐃᓱᒪᒃᑯᑦ ᐋᓐᓂᐊᖃᕐᓇᐃᓕᓂᖅ ᐊᒻᒪ ᐊᑐᓗᐊᔭᓐᓂᕐᒧᑦ ᐱᔨᑦᑎᕋᐅᑎᒃ ᐊᒻᒪ 
ᑕᒪᐅᖔᖓᔪᑦ ᐃᓚᒋᔭᐅᔭᕆᐊᖃᕐᓂᖏᓐᓂᒃ ᐅᕙᓂ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᕐᓂ 
ᐊᒻᒪ ᐱᓕᕆᐊᒃᓴᓂ.  

ᐅᓇᓕ ᖃᓂᓕᕆᔭᐅᓂᖅ ᐱᔾᔪᑎᒋᓪᓗᒍ, ᐅᖃᖃᑎᒋᔭᐅᔪᑦ ᑭᒍᑎᓕᕆᔭᐅᔭᕆᐊᖃᕐᓂᖅ 
ᐃᓚᒋᔭᐅᔭᕆᐊᖃᕐᓂᖓᓂᒃ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᖅᑕᐅᔪᓄᑦ, ᐅᖃᖅᖢᑎᒃ ᑕᒪᓐᓇ 
ᐋᖅᑭᒃᓱᖅᑕᐅᓇᓱᖕᓂᖓᓂ ᐅᕘᓇ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐱᓕᕆᐊᑎᒍᑦ. 
ᐅᖃᐅᓯᐅᓚᕐᑐᖅ, ᑕᒪᐃᓐᓂ ᑕᐅᑐᒃᖢᒍ, ᐱᑕᖃᕆᐊᖃᕐᓂᖓᓂ ᐱᐅᓂᕐᓴᒥ ᑐᑭᒧᐊᖅᑎᑦᑎᓂᕐᒥ ᒪᐅᓇ 
ᖃᓂᓕᕆᔭᐅᓂᒃᑯᑦ ᐊᒻᒪ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐱᓕᕆᐊᒃᓴᓂ. 

ᐊᒻᒪᓗ, ᐃᓱᒪᓚᐅᕐᒥᔪᑦ ᐃᓱᒪᒋᔭᖃᑦᑎᐊᓂᕐᒧᑦ ᐊᐅᓪᓚᕈᓐᓇᕐᓂᖅ ᐊᑐᐊᒐᕐᓂ ᐃᓚᐅᔭᕆᐊᖃᕐᓂᖓᓂ, ᐊᓯᖏᑦ 
ᐃᓚᒋᔭᐅᔪᑦ ᐃᓱᒪᒋᔭᖃᑦᑎᐊᕐᓂᕐᒧᑦ ᐃᓚᐅᔪᓐᓇᕐᑐᓂ ᓲᕐᓗ ᒪᑯᓄᐊ ᐋᓐᓂᐊᖃᑯᑖᓕᕐᑐᓄᑦ.  

ᑐᔪᕐᒥᕕᓕᕆᔩᑦ ᐅᖃᓚᐅᕐᑐᑦ ᐅᓇ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖅ 
ᐊᖏᒡᓕᒋᐊᖅᑕᐅᒃᐸ ᐊᓯᖏᓐᓂ ᐱᓕᕆᐊᖃᒃᑲᓐᓂᓕᕐᓗᑎᒃ ᑕᐃᒪᓕ ᐊᒃᑐᐃᓂᖃᓪᓚᕆᒐᔭᕐᓂᖓᓂ 
ᑐᔪᕐᒥᕕᖕᓂᒃ ᐊᒻᒪ ᐊᐅᓚᑕᖏᓐᓂᒃ, ᐊᒻᒪᓗ ᐊᓯᔾᔨᕐᓯᑲᑕᒋᐊᖃᕐᓗᑎᒃ ᒪᐅᓇ ᐃᖅᑲᓇᐃᔭᖅᑎᒃᑲᓐᓂᕐᓂᒃ, 
ᐱᓕᕆᔾᔪᓯᐅᕐᓂᒃ ᐊᒻᒪ ᐱᔨᑦᑎᕋᐅᑎᓂ. 

2.5 ᑐᑭᒋᔭᐅᔪᑦ  
ᐅᖃᖃᑎᒋᔭᐅᔪᑦ ᓇᓗᓇᐃᕐᓯᓚᐅᕐᑐᑦ ᓄᑖᙳᕆᐊᖅᑕᐅᑲᑕᒋᐊᖃᕐᓂᖏᑦ ᑐᑭᒋᔭᐅᔪᓂᒃ ᐊᑐᐊᒐᕐᒦᑦᑐᓂᒃ 
ᐃᓚᖃᖅᖢᑎᒃ: 

• ᐃᓐᓇᒻᒪᕆᒃ: ᕿᒥᕐᕈᐊᖅᑕᐅᓗᓂ ᑐᑭᒋᔭᐅᔪᖅ ᓈᒻᒪᓈᕐᓯᒪᒐᓗᐊᕐᒪᖔᑕ. 
• ᐃᓚᒋᔭᐅᔪᑦ: ᑐᑭᒋᔭᐅᔪᖅ ᒪᓕᒃᑎᑕᐅᓗᓂ ᐃᓄᐃᑦ ᐃᓱᒪᒋᔭᖏᓐᓂᒃ ᐆᒧᖓ ᐃᓚᒋᔭᐅᔪᓂᒃ.  
• ᐃᓅᓱᓗᐊᕐᑐᖅ ᐊᔪᕈᓐᓃᕐᓯᒪᔪᖅ: ᑐᑭᓕᐅᕆᓯᒪᑦᑎᐊᒃᑲᓐᓂᕐᓗᑎᒃ ᖃᓄᖅ ᐊᑐᐊᒐᖅ 

ᐅᖃᐅᓯᖃᕐᓂᖓ ᐃᓅᓱᓗᐊᖅᑐᓂᒃ ᐊᔪᕈᓐᓃᕐᓯᒪᔪᓂᒃ (ᓲᕐᓗ ᒪᐅᓇ ᐱᖃᑎᒋᔭᐅᔪᑎᒍᑦ) ᐊᒻᒪᓗ 
ᐊᑐᕈᓐᓃᖅᑎᑕᐅᓗᓂ ᐅᖃᐅᓯᖅ.  

• ᐋᓐᓂᐊᕕᓕᐊᕐᑐᒥ ᐱᖃᑎᒋᔭᐅᔪᖅ: ᓇᓗᓇᐃᕐᓗᒍ ᑐᑭᓕᐊᕆᔭᐅᓯᒪᔪᖅ ᐅᓇ ᐱᔾᔪᑎᖃᕐᓂᖓᓂ 
ᐋᓐᓂᐊᖃᑦᑕᐃᓕᓂᕐᒧ ᑲᒪᔨᒋᔭᐅᔪᒥ ᐊᒻᒪ ᖃᓄᐃᑦᑑᓂᖓᓂ (ᓲᕐᓗ, ᑐᐊᕕᕐᓇᖅᑐᓄᑦ 
ᐋᓐᓂᐊᓯᐅᕐᑎ, ᓘᒃᑖᖅ). 

• ᓄᓇᕕᓂᕐᒧᑦ ᐅᑎᕐᑎᑦᑎᓂᖅ: ᕿᒥᕐᕈᐊᕐᓗᒍ ᓈᒻᒪᒃᑲᓗᐊᕐᒪᖔᑦ ᑐᑭᓕᐅᕆᔭᐅᓯᒪᔪᖅ.  
• ᑲᒪᔨ: ᒪᓕᒃᑎᓪᓗᒍ ᑐᑭᓕᐅᕆᔭᐅᓯᒪᔪᖅ ᐆᒧᖓ ᑲᒪᔨᐅᓂᕐᒧᑦ ᒪᓕᒐᖅᒥᑦ.  

• ᐊᕐᕌᒍᒋᔭᐅᔪᓂ ᓇᓗᓇᐃᕐᓯᓯᒪᓂᖅ: ᓄᑖᙳᕆᐊᕐᓗᒋᑦ ᓇᓗᓇᐃᕐᓯᓯᒪᔪᑦ ᒪᓕᖕᓂᕐᓴᐅᓗᓂ 
ᐊᔾᔨᒌᙱᑦᑐᑦ ᐊᕐᕌᒍᒋᔭᐅᔪᓂᒃ.  

2.6 ᐱᓕᕆᐊᒃᓴᕆᔭᐅᔪᑦ ᐊᒻᒪ ᑲᒪᒋᔭᐅᔪᒃᓴᑦ  

ᐅᖃᖃᑎᖃᕐᓂᖅ ᖃᐅᔨᓇᓱᒍᑎᐅᓚᐅᕐᑐᖅ ᐅᓇ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖅ 
ᓈᒻᒪᒃᑐᓂ ᒪᓕᒋᐊᖃᖅᑐᓂ ᐱᖃᕆᐊᒃᓴᖏᓐᓂᒃ ᐊᒻᒪᓗ ᐱᔪᓐᓇᐅᑎᖃᕐᓂᖏᓐᓂᒃ 
ᐋᓐᓂᐊᖃᕐᓇᙱᑦᑐᓕᕆᔨᒻᒪᕇᑦ ᐊᒻᒪ ᐊᓯᖏᑦ ᐃᖅᑲᓇᐃᔮᖃᖅᑐᑦ ᐅᕙᓂ ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐱᓕᕆᔾᔪᑎᓂᒃ ᐱᓕᕆᐊᒃᓴᖏᑦᑎᒍᑦ, ᐱᓕᕆᐊᒃᓴᕆᔭᐅᔪᑎᒍᑦ, ᐊᒻᒪ ᑲᒪᒋᔭᕆᐊᓕᒃᑯᑦ. 
ᐅᓄᒐᓚᒃᑐᓂᒃ ᓇᓗᓇᐃᖅᑕᐅᒃᑲᓐᓂᖁᔭᐅᔪᓂᒃ ᓇᓗᓇᐃᕐᓯᓚᐅᕐᑐᑦ. 

• ᐋᓐᓂᐊᖃᕐᑕᐃᓕᓂᕐᒧᑦ ᐃᖅᑲᓇᐃᔭᖅᑎᑦ: ᐱᓕᕆᔨᒻᒪᕇᑦ ᐃᓱᒪᓕᐅᕆᔨᐅᔪᑦ ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᖃᐅᔨᒪᕙᙱᒻᒪᑕ ᖃᓄᐃᑦᑐᓂ ᐋᓐᓂᐊᖃᕆᐊᒃᓴᖏᓐᓂ 
ᖃᐅᔨᒪᔭᕆᐊᖃᕐᑕᖏᓐᓂᒃ ᐃᓱᒪᓕᐅᕆᑲᑕᖕᓂᐊᕈᑎ ᓈᒻᒪᒃᑐᒃᑯᑦ. 

• ᒪᓕᒃᑏᑦ: ᐊᑐᐊᒐᖅ ᐃᓱᒪᒋᔭᐅᓗᐊᕐᒪᑦ ᑎᓯᓗᐊᕆᐊᒃᓴᖓᓂᒃ, ᑕᐃᒪᓐᓇᓗ ᐱᓕᕆᔨᒻᒪᕇᑦ 
ᐱᖃᑎᒋᔭᐅᔪᒪᔪᓂᒃ ᐃᓚᐅᑎᑦᑎᙱᑉᐸᒃᖢᑎᒃ.  

• ᐋᓐᓂᐊᓯᐅᕐᑎᑦ: ᑕᒻᒪᕐᓯᒪᔪᒥ ᐃᓱᒪᒋᔭᖃᕐᒪᑕ ᐅᑯᐊ ᓘᒃᑖᕆᔭᐅᔪᖅ ᐃᓱᒪᓕᐅᕆᔪᓐᓇᕋᓱᒋᔭᐅᓪᓗᑎᒃ, 
ᐊᒻᒪ ᐊᖏᕐᑎᐅᕙᒃᖢᑎᒃ ᓇᓕᐊᒃ ᐋᓐᓂᐊᕐᕕᓕᐊᕆᐊᓕᒃ ᐱᖃᑎᖃᕈᓐᓇᕐᓂᖓᓂ.   

• ᐃᓱᒪᓕᕆᓂᒃᑯᑦ ᖃᓄᐃᖏᑦᑎᐊᕐᓂᖅ: ᓇᓗᕈᔪᑲᑕᖕᒪᑕ ᐅᑯᐊ ᐊᔾᔨᒌᙱᔾᔪᑎᖏᓐᓂ 
ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖅ ᐊᒻᒪᓗ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᕐᒥ, 
ᑖᓐᓇᓗ ᐊᓯᐊᒎᖓᓪᓗᓂ ᐊᑐᐊᒐᖅ ᐊᐅᓪᓚᕈᑎᒃᓴᓄᑦ ᐃᑲᔫᑎᒃᓴᓕᕆᔨᐅᓪᓗᑎᒃ ᐊᔪᙱᑎᑕᐅᔪᓄᑦ 
ᐋᓐᓂᐊᕐᕕᓕᐊᖅᑐᓄᑦ ᐃᓱᒪᓕᕆᔭᐅᔭᕐᑐᕐᓂᕐᒧᑦ ᐊᒻᒪ ᐊᑐᓗᐊᖃᑦᑕᕐᓂᕐᒧᑦ ᑲᒪᒋᔭᐅᔭᖅᑐᖅᑐᓄᑦ 
ᐅᕝᕙᓘᓐᓃᑦ ᐊᑯᓂ ᑲᒪᒋᔭᐅᕝᕕᖕᓂᒃ ᐱᔨᑦᑎᕋᐅᑎᓄᑦ ᐊᑐᐃᓐᓇᐅᙱᑦᑐᓄᑦ ᓄᓇᖏᓐᓂ. 
ᓇᓗᓇᐃᖅᑕᐅᓯᒪᑦᑎᐊᙱᓗᐊᕐᒪ ᐋᖅᑭᒃᑕᐅᓯᒪᓂᖓ ᐊᖏᕐᑕᐅᔾᔪᑎᓕᕆᓂᕐᒨᖓᔪᑦ ᐃᓱᒪᓕᕆᓂᕐᒧᑦ 
ᐊᒻᒪ ᐊᑐᓗᐊᕐᓂᕐᒧᑦ ᑲᒪᒋᔭᐅᔭᕆᐊᓕᖕᓄᑦ. ᐊᑐᐊᒐᖅ ᓈᒻᒪᙱᓗᐊᕐᑐᒥ ᐋᖅᑭᒃᑕᐅᓯᒪᖕᒪᑦ ᐊᒻᒪ 
ᐃᑲᔪᕈᑎᑦ ᐱᓕᕆᔨᒻᒪᕆᖕᓄᑦ ᐱᓕᕆᐊᖃᖅᑎᓪᓗᒋᑦ ᐊᐅᓪᓚᕆᐊᖃᖅᑐᓂᒃ ᐅᕝᕙᓘᓐᓃᑦ 
ᐱᖃᑎᒋᔭᐅᔪᓂᒃ ᐃᓱᒪᓕᕆᓂᕐᒧᑦ ᐊᒻᒪ/ᐅᕝᕙᓘᓐᓃᑦ ᐃᓱᒪᒃᑯᑦ ᐋᓐᓂᐊᖃᕐᓂᕐᒧᑦ 
ᐃᑲᔪᖅᑕᐅᔭᕆᐊᓕᖕᓂ ᐊᐅᓪᓚᕐᓯᒪᓂᖏᓐᓂ ᐅᕘᓇ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ 
ᐱᓕᕆᐊᑎᒍᑦ. 

“ᐃᓱᒪᒃᑯᑦ ᐋᓐᓂᐊᖃᕐᓂᖅ: ᐊᑐᐊᒐᕆᔭᕗᑦ ᒪᑯᓂᖓ ᐊᑐᖁᔨᓯᒪᙱᑦᑎᐊᕐᒪᑦ 
ᐊᑐᓗᐊᖃᑦᑕᕐᓂᕐᒥᒃ ᒪᑯᓂᖓ ᐃᒥᐊᓗᖕᓂᑦ ᐊᒻᒪ ᓲᐴᕐᑐᒐᕐᓂ. ᑕᒪᓐᓇ 
ᐱᓕᕆᐊᕆᓂᐊᕈᑦᑎᒍᑦ ᐅᓄᕈᓘᔭᕐᑐᓂᒃ ᐊᓯᙳᖅᑎᑦᑎᔭᕆᐊᖃᕐᓂᐊᕋᑦᑕ.”  

• ᐋᓐᓂᐊᖃᖅᑕᐃᓕᓂᕐᒧᑦ ᑲᒪᒋᔭᖃᓂᕐᒧᑦ ᐱᓕᕆᔨᒻᒪᕇᑦ: ᖃᓄᖅ ᐱᓕᕆᔭᕆᐊᖃᕐᓂᖏᓐᓄᑦ 
ᐱᑕᖃᕐᓂᕐᓴᐅᔭᕆᐊᓕᒃ ᐋᓐᓂᐊᖃᖅᑕᐃᓕᓂᕐᒧᑦ ᐱᓕᕆᔨᒻᒪᕆᖕᖕᓄᑦ ᐅᓇ ᐊᑐᐊᒐᖅ 
ᐊᑐᖅᑕᐅᓕᕐᓂᖓᒍᑦ. ᐃᓚᖏᑦ ᐋᓐᓂᐊᕐᕕᓕᐊᖅᑐᓂᒃ ᐊᐅᓪᓚᑐᓕᕆᔩᑦ ᑐᑭᓯᓯᒪᑦᑎᐊᙱᒻᒪᑕ 
ᐆᒥᖓ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᕐᒥ. 

• ᐊᓯᖏᑦ ᐱᓕᕆᖃᑎᒋᔭᐅᔪᑦ: ᑐᓴᐅᒪᖃᑦᑕᐅᑎᓂᕐᒧᑦ ᐊᑯᑦᑐᓂᐅᔪᑦ ᐱᒍᒥᐊᕐᑎᓂ ᐊᒻᒪᓗ 
ᑐᑭᓯᓯᒪᙱᓗᐊᕐᓂ ᐃᑲᔫᑎᐅᔪᓐᓇᖅᑐᓂ ᐊᑐᐊᒐᖅᑎᒍᑦ. 

“ᐊᓯᔾᔨᑐᖃᕆᐊᖃᕐᒪᑦ ᐊᑐᐊᒐᕐᒥ ᒪᑯᐊ ᐋᖓᔮᕐᑐᑦ ᖃᓄᖅ 
ᐱᓕᕆᐊᕆᔭᐅᔭᕆᐊᖃᕐᓂᖏᓐᓂᒃ – ᐊᓯᐊᓄᑦ ᑐᔪᕐᒥᕕᒃᑕᐅᓗᑎᒡᓘᓐᓂᑦ 
ᐅᕝᕙᓘᓐᓃᑦ ᐊᖏᕐᕋᖃᙱᑦᑐᓄᑦ ᑐᔪᕐᒥᕕᖕᓄᑦ. ᐅᓇ ᐱᓕᕆᐊᖑᖃᑦᑕᕐᒪᑦ 
ᓇᓗᓇᐃᕐᓯᒪᓗᐊᙱᖢᓂ ᐅᑯᓇᙵᑦ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ 
ᐱᓕᕆᐊᒃᓴᑎᒍᑦ. ᐃᓚᖏᑦ ᐃᓄᐃᑦ ᐅᓗᕆᐊᓇᖅᑐᒦᓕᔭᒻᒪᑕ. ᐊᖏᕐᕋᖃᙱᑦᑐᓄᑦ 
ᑐᔪᒥᕖᑦ ᐊᑦᑕᓇᖅᑐᒦᓐᓇᕐᒪᑕ ᐅᐸᒃᑕᐅᑎᑦᑕᕆᐊᒃᓴᖅ.” 

2.7 ᐱᔨᑦᑎᕋᕐᓂᕐᒧᑦ ᒪᓕᒋᐊᓖᑦ  
ᐅᓇ ᐱᔨᑦᑎᕋᕐᓂᕐᒧᑦ ᒪᓕᒋᐊᓖᑦ ᐅᑯᓄᖓ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᕐᑕᐅᔪᓐᓇᖅᑐᓂᒃ 
ᐊᔾᔨᒌᒃᑐᒥ ᓄᓇᕗᓕᒫᒥ ᖃᐅᔨᓴᖅᑕᐅᓚᐅᕐᑐᖅ ᐃᓄᖕᓂ ᐊᐱᕐᓱᖅᑲᑕᒃᖢᑎᒃ ᐊᒻᒪ ᐊᐱᖅᑯᑎᒋᔭᐅᒧᓂᒃ 
ᐋᓐᓂᐊᖃᕐᓇᙱᑦᑐᓕᕆᔨᓂᕐᒧᑦ ᐱᓕᕆᔨᓄᑦ ᐊᒻᒪ ᑎᒍᒥᐊᖅᑎᓄᑦ. ᐅᖃᐅᓯᒃᓴᐃᑦ ᑭᒃᑯᓕᒫᓂ ᖃᐅᔨᓇᓱᒃᖢᑎᒃ 
ᓇᓗᓇᐃᕈᑎᐅᓚᐅᕐᑐᖅ ᓄᓇᕗᒻᒥᐅᑕᑦ ᑕᑯᔪᒪᓂᖏᓐᓂᒃ ᓄᓇᕗᒥᑦ ᐱᔨᑦᑎᕋᐅᑎᓄᑦ ᒪᓕᒋᐊᓕᖕᓂ 
ᒪᐅᓈᖅᑐᓂᒃ:  

• ᖃᐅᔨᓇᓱᒃᑎᓪᓗᒋᒃ ᖃᓄᐃᑦᑐᒪᔾᔪᑎᓂᒡᓘᓐᓃᑦ ᑭᐅᔭᐅᓵᓕᔪᓐᓇᕐᓗᑎᒃ.  
• ᖃᖓᒃᑯᑦ ᐊᐅᓪᓚᕆᐊᖃᕐᑐᑦ ᖃᐅᔨᑎᑕᐅᕙᒡᓗᑎᒃ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ 

ᐃᓂᒃᓴᓕᐅᖅᑕᐅᓯᒪᔪᓂᒃ ᐊᒻᒪ ᑐᓴᐅᒪᑎᑕᐅᓂᖏᓐᓂᒃ, ᐊᒻᒪᓗ ᑕᒪᒃᑯᐊ ᑐᓴᐅᒪᔭᐅᔭᕆᐊᖃᕐᑐᑦ 
ᖃᓄᖅ ᑐᓴᖅᑕᐅᑎᑕᐅᓂᐊᕆᐊᒃᓴᖏᓐᓂᒃ ᐊᐅᓪᓚᕆᐊᓕᖕᓄᑦ.  

• ᐊᑐᐃᓐᓇᖃᕐᓂᖅ ᐱᔨᑦᑎᕋᐅᑎᓂ ᒪᑯᑎᑐᓇᖅ ᓄᓇᓯᐅᑎᒃᑰᕐᑎᑕᐅᑲᑕᖕᓂᖅ ᐋᓐᓂᐊᕐᕕᓕᐊᕐᑐᑦ 
ᑐᔪᕐᒥᕕᖏᓐᓄᑦ ᐊᒻᒪᓗ ᖃᓄᖅ ᑖᒃᑯᐊ ᐊᑭᓕᕐᑕᐅᓇᔭᕐᒪᖔᑕ.  

• ᒪᓕᒋᐊᓖᑦ ᐋᓐᓂᐊᕐᕕᓕᐊᕐᑐᓄᑦ/ᑲᒪᒋᔭᐅᔭᕐᑐᓄᑦ ᐅᓗᕆᐊᓇᙱᑦᑐᒃᑯᑦ. 
• ᒪᓕᒋᐊᖃᖅᑐᓂᒃ ᐊᑐᕐᓗᓂ ᑐᓴᐅᒪᑎᑦᑎᓇᓱᖕᓂᕐᒧᑦ ᐊᒻᒪᓗ ᐅᖄᓚᕝᕕᐅᔪᓐᓇᖅᑐᓂᒃ 

ᐃᖅᑲᓇᐃᔭᕐᓇᕈᓐᓃᕐᑎᓪᓗᒍ ᐱᔨᑦᑎᕋᐅᑎᓄᑦ ᑲᒪᒋᔭᐅᔪᓐᓇᕐᑐᓂᒃ 
ᐋᓐᓂᐊᕐᕕᓕᐊᕐᑐᓄᑦ/ᐱᖃᑎᖏᓐᓄᑦ.  

• ᒪᓕᒋᐊᓖᑦ ᐱᓕᕆᐊᕆᔭᐅᔪᒧᑦ ᐊᐅᓚᑦᑎᔨᓄᑦ ᐱᓗᐊᕐᑐᒥ ᐋᓐᓂᐊᕐᕕᓕᐊᕐᑐᖅ 
ᑲᒪᒋᔭᐅᓂᕐᓴᐅᔭᕆᐊᖃᕐᓂᐊᕈᓂ. ᐊᐱᕐᓱᖅᑎᑦ ᐃᓱᒫᓘᑎᖃᓚᐅᕐᑐᑦ ᓇᓗᓇᐃᕐᓯᒪᑦᑎᐊᙱᑦᑐᓂᒃ ᐊᒻᒪ 
ᐊᑯᑦᑐᓂᐅᔪᓂᒃ ᐊᑐᐊᒐᕐᒦᑦᑐᓂᒃ, ᐱᓗᐊᕐᑐᒥ ᐅᓇ ᐃᖏᕐᕋᔾᔪᑎᖃᕈᓐᓇᕐᓂᖅ ᐊᒻᒪ ᐊᐅᓪᓚᖅᑐᓄᑦ 
ᐃᓂᒃᓴᓕᐅᖃᑦᑕᕐᓂᖅ.  

• ᑐᑭᓯᓇᑦᑎᐊᖅᑐᓂᒃ ᑎᑎᕋᖅᓯᒪᔪᓂ ᓄᓇᕗᒥᑦ ᐱᔨᑦᑎᕋᐅᑎᓄᒃ ᒪᓕᒋᐊᓕᖕᓂ ᒪᑯᓄᑦ 
ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᒻᒪ ᑕᒪᐅᖔᖓᔪᓂᒃ ᑲᒪᒋᔭᐅᔭᕆᐊᓕᖕᓂ ᓄᓇᕗᒥᑦ 
ᒐᕙᒪᒃᑯᓐᓄᑦ ᐱᓕᕆᔨᒻᒪᕆᖕᓄᑦ ᓇᓗᓇᐃᖅᑕᐅᓚᐅᕐᒥᔪᖅ. ᑕᒪᓐᓇ ᐃᓚᒋᓂᐊᕐᓗᒍ, ᐱᑕᖃᕆᐊᖃᕐᒪᓐ 
ᐃᑲᔪᕈᑎᑕᖃᐃᓐᓇᕆᐊᖃᕐᓂᖓᓂ ᐊᐅᓪᓚᕆᐊᓕᖕᓄ ᑎᑎᖃᓐᓄᑦ ᑖᒃᑯᐊ ᑲᒪᒋᔭᐅᔪᑦ ᐊᒻᒪ 
ᐱᖃᑎᖏᑦ ᑐᑭᓯᓯᒪᓗᑎᒃ ᑲᒪᒋᔭᕆᐊᖃᕐᑕᖏᓐᓂᒃ ᐊᒻᒪ ᐱᓇᓱᒋᐊᖃᖅᑕᖏᓐᓂᒃ ᐊᒻᒪᓗ 
ᖃᓄᐃᑕᐅᓇᔭᕐᓂᖏᓐᓂᒃ ᒪᓕᙱᑉᐸᑕ. 

ᐅᑯᐊ ᒫᓂ ᑎᑎᕋᕐᓯᒪᔪᑦ ᐅᓂᒃᑳᒥ ᖃᐅᔨᔭᐅᕙᓪᓕᐊᔪᑦ ᐊᒃᑐᐊᔪᑦ ᐆᒧᖓ ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐊᑐᐊᒐᕐᒧᑦ, ᐅᓄᕐᑐᑦ ᑭᐅᓂᑯ ᐱᐅᒃᓴᕐᓂᕐᓴᐅᓚᐅᕐᑐᑦ ᐃᓚᐅᓕᕐᑎᑦᑎᓗᑎᒃ 

ᐱᔨᑦᑎᕋᐅᑎᓄᑦ ᒪᓕᒋᐊᓕᖕᓂ ᐅᕙᓂ ᐊᐅᓚᑦᑎᓂᕐᒧᑦ ᐊᑐᐊᒐᕐᓂ, ᖃᓄᐃᓕᐅᕆᐊᖃᕐᓂᕐᒧᑦ ᑎᑎᖃᑦ ᐊᒻᒪᓗ 
ᐊᑐᐃᓐᓇᕐᓂᒃ ᖃᐅᔨᒋᐊᒃᑲᓐᓂᕈᑎᒃᓴᓂᒃ ᑕᒪᒃᑯᐊᓗᑦ ᐊᑐᐃᓐᓇᐅᓗᑎᒃ ᑕᒪᐃᓐᓄᑦ ᐃᖅᑲᓇᐃᔭᖅᑎᓄᑦ ᐊᒻᒪ 
ᑭᒃᑯᑐᐃᓐᓴᕐᓄᑦ.  

2.8 ᐱᓕᕆᔾᔪᔾᔭᐅᕙᒃᑐᑦ  
ᖃᐅᔨᓇᓱᑲᑕᒃᑎᓪᓗᒋᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᔨᒻᒪᕆᖏᑦ, ᑎᒍᒥᐊᕐᑎᐅᔪᑦ, ᐊᒻᒪ 
ᐅᖃᖃᑎᒋᔭᐅᓯᒪᔪᑦ ᓇᓗᓴᐃᕐᓯᓚᐅᕐᑐᑦ ᖃᔅᓯᒐᓴᖕᓂ ᐃᓱᒪᖕᓇᖅᑐᓂ ᑲᒪᒋᔭᐅᔪᓅᖓᔪᓂᒃ ᐅᕘᓇ 
ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐱᓕᕆᐊᒃᓴᑎᒍᑦ ᐃᓚᖃᖅᖢᓂ ᐃᑲᔫᑎᑖᕈᓐᓇᕐᓂᕐᒥᒃ, 
ᐊᐅᓪᓚᓕᕐᐸᑕ ᖃᓄᐃᓕᐅᕆᐊᖃᕐᓂᕐᒥᒃ, ᑲᒪᒋᔭᐅᔪᑦ ᑲᒪᒋᔭᕆᐊᖃᖅᑕᖏᓐᓂᒃ, ᐊᒻᒪᓗ 
ᖃᓄᐃᑕᐅᑐᐃᓐᓇᕆᐊᖃᕐᓂᖏᓐᓂᒃ ᒪᓕᒋᐊᓕᖕᓂ ᒪᓕᙱᑉᐸᑕ.  

ᐃᓱᒪᒋᓪᓗᒍ ᐅᑯᐊ ᐱᐅᓯᕚᓪᓕᕈᑎᒋᔭᐅᔪᑦ ᐅᕝᕙᓘᓐᓃᑦ ᐊᓯᔾᔨᖅᑕᐅᔪᑦ ᐊᑐᕐᑕᐅᔭᕆᐊᖃᕐᒪᖔᑕ 
ᐊᔪᙱᔾᔪᑎᖃᕐᓂᕐᒧᑦ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᑕᒪᑐᒧᖓᓗ ᐅᖃᐅᓯᖃᕈᓘᔭᓚᐅᕐᑐᑦ 
ᐊᔾᔨᒌᙱᑦᑑᑎᓂᒃ. ᐅᖃᐅᓯᐅᔪᑦ ᐅᓄᕐᑐᑦ ᓱᕈᓰᑦ ᒥᒃᓵᓅᖓᓚᐅᕐᑐᑦ, ᓲᕐᓗ ᓄᑕᕋᓛᑦ ᐋᓐᓂᐊᕕᖕᒧᑦ 
ᓇᓗᓇᐃᒃᑯᑎᖃᙱᑦᑐ ᓱᓕ ᐊᔪᙱᑎᑕᐅᔪᓐᓇᕐᓂᖏᑦ ᐋᓐᓂᐊᕐᕕᓕᐊᕐᓗᑎᒃ ᐊᐅᓪᓚᕆᐊᖃᖅᐸᑕ 
ᐅᕝᕙᓘᓐᓃᑦ ᑭᒍᑎᓕᕆᔭᐅᔭᖅᑐᖅᑐᓄ ᐊᕐᕌᒍᖃᕐᓗᑎᒃ 2 ᑐᖔᓂ. ᐃᓱᒪᓕᐅᕆᔪᖃᓚᐅᕐᒥᔪᔪᖅ ᓄᑖᑦ 
ᓄᓇᕗᒥᑦ ᓄᓇᖃᓕᕐᑐᑦ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐃᑲᔫᑎᓂ ᐊᑐᕈᓐᓇᑲᐅᑎᒋᓗᑎᒃ 
ᐋᓐᓂᐊᕐᕕᓕᐊᕐᓂᕐᒧᑦ ᐊᐅᓪᓚᕈᑎᓂ ᐅᑕᕿᑎᑕᐅᖏᓪᓗᑎᒃ ᐅᓪᓗᓂ 90-ᓂ. ᐃᓱᒫᓘᑎᖃᓚᐅᕐᒥᔪᑦ 
ᐊᔪᙱᔾᔪᑎᐅᔪᓐᓇᕆᑎᒋᔭᐅᔪᑦ, ᓲᕐᓗ ᒪᑯᑎᑐᓇᖅ ᐃᓱᖃᖅᑎᑦᑎᓂᖅ ᑐᑭᓕᐅᕈᑎᓂ ᐊᑐᐊᒐᕐᒥ ᑕᐃᒪᓐᓇᓗ 
ᐃᓚᖏᓐᓂ ᐃᓄᖕᓂ ᐊᖏᕐᐸᙱᓪᓗᑎᒃ ᑲᒪᒋᔭᐅᔭᕆᐊᓕᖕᓂ, ᐊᒻᒪᓗ ᐱᑕᖃᕆᐊᖃᕐᓂᖓ ᓈᒻᒪᓈᕐᓯᒪᔪᓂ 
ᖃᓄᐃᓕᐅᖅᐸᓪᓕᐊᔾᔪᑎᓂ ᒪᐅᓇ ᖃᓄᐃᓐᓂᖏᓐᓄᑦ ᐊᖏᕈᑎᐅᔪᓐᓇᕋᔭᕐᑐᓂᒃ ᐊᒻᒪ 
ᕿᒥᕐᕈᐊᖅᑕᐅᑎᑦᑎᕙᒡᓗᑎᒃ ᖃᓄᐃᓕᐅᕈᑎᓂᒃ ᐊᑕᐅᓯᑦᑕᐃᓐᓇᐸᓗᒃᑯᑦ ᑭᖑᕙᓯᙱᓪᓗᑎᒃ. 

ᐊᐱᖅᑯᑎᒋᔭᐅᔪᑦ ᐋᖅᑭᒋᐊᖅᓯᒃᑲᓐᓂᕐᓂᐅᑉ ᒥᒃᓵᓅᖓᔪᓂ ᐅᕝᕙᓘᓐᓃᑦ ᐊᓯᔾᔨᖅᑕᐅᓂᐊᖅᑐᓂ ᐊᑐᐊᒐᕐᒥ 
ᒪᐅᖔᖓᔪᓂᒃ ᑲᒪᒋᔭᐅᔪᑦ ᐊᐅᓪᓚᕆᐊᖃᕐᓂᕐᒧᑦ ᐃᑲᔫᑎᒃᓴᖏᓐᓂ ᐊᖏᕐᑕᐅᑎᑦᑎᓂᕐᒥ ᐊᒻᒪ ᓄᓇᕗᒥᑦ 
ᒐᕙᒪᒃᑯᑦ “ᐊᑭᓖᓂᐊᕐᓗᑎ ᑕᒪᐃᓂ” ᖃᔅᓯᒐᓴᖕᓄ ᑭᐅᔾᔪᑎᐅᓚᐅᕐᒥᔪᖅ. ᖃᔅᓯᑐᕋᔭᕐᒪᖔᑦ ᑲᒪᒋᔭᐅᔪᓄᑦ 
ᐃᓱᒫᓘᑎᐅᓚᕐᒥᔪᖅ, ᑕᒪᐃᓐᓂ ᒪᐅᓇ ᐊᑭᓕᕆᐊᖃᓪᓚᕆᑕᖏᓐᓂ ᐃᓚᖏᓐᓄᑦ ᐊᑭᓕᕆᐊᓕᖕᓄᑦ ᐊᒻᒪᓗ 
ᐊᒃᑐᓂᐅᕙᒃᑐᖅ ᐃᓚᖏᓐᓄᑦ ᐃᓚᖓᒍᑦ ᐊᑭᓕᖅᑕᐅᔭᕆᐊᖃᖅᑐᓂ. ᒪᑐᒧᖓᓕ ᐃᓚᖓᒍᑦ 
ᐊᑭᓕᖅᑕᐅᔭᕆᐊᓕᖕᓅᖓᔪᓂᒃ, ᐃᓱᒪᓕᐅᕆᔪᖃᓚᐅᕐᑐᖅ ᐅᓇ ᐊᑐᐊᒐᖅ ᑐᑭᓕᐅᕆᓯᒪᔭᖓ 
ᐃᓚᒋᐊᖅᑕᐅᓯᒪᓗᓂ ᑭᒃᑯᑦ ᑐᔪᕐᒥᕕᐅᓂᐊᕐᑐᑦ ᐊᑭᓖᔪᓐᓇᕆᐊᒃᓴᖏᓐᓂᒃ. ᐱᐅᓯᕚᓪᓕᖁᔭᐅᓚᐅᕐᒥᔪᖅ 
ᐊᑐᐊᒐᖅ ᐃᓚᐅᑎᑦᑎᓯᒪᓂᕐᓴᐅᓗᓂ ᐃᓱᒪᒃᑯᑦ ᐋᓐᓂᐊᖃᖅᑐᓂ, ᐊᒻᒪᓗ ᐱᑕᖃᕆᐊᖃᕐᓂᖓᓂ 
ᓱᖅᑯᐃᓇᕐᓂᕐᓴᓂᒃ ᐅᖃᐅᓯᕐᓂ ᐊᑐᐊᒐᕐᒦᑦᑐᓂᒃ; ᓲᕐᓗ ᐃᒪᓐᓇ, ᐊᑕᐅᓯᖅ ᑭᐅᓂᑯ ᐅᖃᓚᐅᕐᒪᑦ ᐊᑐᐊᒐᖅ 
ᓇᓗᓇᐃᖅᓯᓯᒪᔭᕆᐊᖃᕐᓂᖓᓂᒃ ᖃᖓᑕᓲᒃᑰᕈᑎᓄᑦ ᐃᑲᔫᑎᑦ ᒪᓂᒪᔭᐅᔭᕆᐊᖃᕐᓂᖏᓐᓂᒃ ᑭᒃᑯᑐᐃᓐᓇᕐᓄᑦ 
ᐱᖓᔪᒋᔭᐅᔪᓄᑦ ᓇᐅᑦᑎᐊᒃᑯᒫᓂ ᑲᒪᒋᔭᐅᓐᓇᙱᑦᑐᓂᒃ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᔨᒻᒪᕆᖏᑦ ᐊᐱᕆᔭᐅᓚᐅᕐᑐᑦ ᓄᑖᙳᕆᐊᖅᑎᑦᑎᓂᖅ ᐅᕝᕙᓘᓐᓃᑦ 
ᐊᓯᔾᔨᕐᓯᓂᖅᑕᖃᕆᐊᖃᕐᒪᖔᑦ ᐊᐅᓪᓚᕆᐊᖃᕐᓂᕐᒧᑦ ᖃᓂᓛᒧᑦ ᖃᐅᔨᓴᖅᑕᐅᕝᕕᐅᔪᓐᓇᖅᑐᒧᑦ (ᓲᕐᓗ 
ᐃᖃᓗᐃᑦ, ᔭᓗᓇᐃᕝ, ᐊᑦᒪᓐᑕᓐ, ᐅᐃᓂᐱᒡ ᐅᕝᕙᓘᓐᓃᑦ ᐋᑐᕚ). ᐃᓚᖏᑦ ᑭᐅᔨᐅᔪᑦ ᐃᓱᒪᓚᐅᕐᑐᑦ ᑲᒪᒋᔭᐅᔪᑦ 
ᐊᑭᓖᑎᑕᐅᕙᒡᓗᑎᒃ ᓂᕈᐊᕐᓯᒪᒍᑎᑦ ᖃᓂᓛᖑᔫᖕ ᐅᖓᑖᓃᑦᑐᓂ ᐊᖏᕐᑕᐅᓯᒪᔪᓂ ᐋᓐᓂᐊᕐᕕᐊᓗᖕᓂ 
ᖃᐅᔨᓴᖅᑕᐅᕝᕕᖕᓂ, ᒪᑯᐊᓗ ᐃᓱᒪᒃᑯᑦ ᐋᓐᓂᐊᖃᕐᑐᑦ ᐊᒻᒪ ᐊᑐᓗᐊᖅᓯᒪᓂᕐᒧᑦ ᑲᒪᒋᔭᐅᔪᑦ 

ᑲᒪᒋᔭᐅᕝᕕᒋᔪᓐᓇᖅᑕᖏᓐᓂ ᓈᒻᒪᓛᓂ ᐃᓱᒪᒋᔭᐅᓂᕐᓴᐅᕙᒡᓗᑎᒃ. ᐃᓚᖏᑦ ᑭᐅᔨᐅᔪᑦ ᐊᐱᖅᑯᑎᖃᓚᐅᕐᒥᔪᖅ 
ᑭᓱᒥ ᐱᔾᔪᑎᖃᕆᐊᒃᓴᖏᓐᓂᒃ ᑲᒪᒋᔭᐅᔪᑦ ᐊᑭᓖᔭᕆᐊᖃᕐᒪᖔᑕ ᐊᐅᓪᓚᕐᓂᐊᕐᓗᑎᒃ ᐊᑕᐅᓯᕐᒥ 
ᐊᖏᕐᑕᐅᓯᒪᔪᒥᒃ ᐱᔨᑦᑎᕋᕐᕕᒃᒥ ᐊᓯᐊᓅᕐᓂᐊᕈᑎᒃ. 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᓕᕆᔨᒻᒪᕇᑦ ᐃᓱᒫᓘᑎᒋᔭᖏᓐᓂ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᑦ 
ᒦᓵᓅᖓᔪᓂᒃ ᐊᒻᒪᓗ ᐊᓯᔾᔨᕆᐊᖃᕐᑐᓂᒃ ᑕᒪᐅᖓ. ᑕᒪᐃᓐᓂ ᑕᐅᑐᒃᖢᒋᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐱᓕᕆᔨᒻᒪᕆᖏᑦ ᐱᔪᒪᓚᐅᕐᑐᑦ ᐊᔪᕐᓇᙱᔾᔪᑎᐅᒃᑲᓐᓂᕈᓐᓇᖅᑐᓂᒃ, ᑐᓴᐅᒪᑎᑦᑎᖃᑦᑕᕐᓂᕐᒥ ᑲᒪᒋᔭᐅᔪᓂᒃ, 
ᐊᒻᒪ ᓱᖅᑯᐃᓇᕐᓂᕐᓴᓂᒃ ᑐᑭᒧᐊᕈᑎᓂᒃ ᐊᐅᓪᓚᕆᐊᖃᕐᓂᕐᒧᑦ ᐋᖅᑭᒃᑕᐅᓯᒪᔪᓂᒃ ᐊᒻᒪ ᐅᑎᓂᐊᓕᕈᑎ. 
ᖃᔅᓯᒐᓴᖕᓂ ᐃᓱᒪᓕᐅᕆᓚᐅᕐᑐᑦ ᐆᒧᐊ ᐅᓄᕐᓯᕚᓪᓕᖅᑕᐅᓗᑎᒃ ᐊᔪᙱᔾᔪᑎᐅᔪᓐᓇᖅᑐᑦ ᐊᐅᓪᓚᕐᓂᐊᖅᑐᓂᒃ 
ᐃᓂᒃᓴᓕᐅᑲᑕᖕᓂᒃᑯᑦ, ᐃᓚᖃᕐᓗᓂ ᐃᓱᒪᕐᓱᓂᕐᓴᐅᓗᑎᒃ ᐋᖅᑭᒃᓱᐃᓂᕐᒥ ᓯᕗᓪᓕᖅᐹᒥ 
ᐊᖏᕐᕋᐅᔾᔪᑎᒋᔪᓐᓇᖅᑕᖏᓐᓂ ᑲᒪᒋᔭᐅᓚᐅᕐᑎᓪᓗᒍ ᑖᓐᓇᓗ ᑲᒪᒋᔭᐅᔪᖅ ᖃᓄᐃᓐᓂᖓ 
ᖃᓄᐃᒋᔭᐅᔪᓐᓃᕐᓗᓂ ᐊᒻᒪᓗ ᖃᓄᑎᒋ ᐊᑯᓂᐊᓇᔭᕐᓂᖓ ᐅᑎᒧᑦ ᐊᖏᕐᕋᐅᕙᓪᓕᐊᑎᓪᓗᒋᑦ. 
ᑐᑭᓯᓇᕐᓂᕐᓴᓂᒃ ᒪᓕᒋᐊᓕᖕᓂ ᑲᒪᒋᔭᐅᔪᖅ ᓄᓇᖓᑕ ᐊᓯᐊᓂ ᑲᒪᒋᔭᐅᑎᓪᓗᒍ ᐅᖃᐅᓯᐅᓚᐅᕐᒥᔪᖅ, ᐊᒻᒪᓗ 
ᑲᒪᒋᔭᐅᓂᕐᓴᐅᓗᑕ ᐊᖏᕐᕋᐅᕙᓪᓕᐊᔪᑦ ᐋᓐᓂᐊᕕᖕᒥ ᖃᐅᔨᓴᖅᑕᐅᕌᓂᒃᓯᒪᓕᕐᑎᓪᓗᒋᑦ. 

ᐃᓱᒪᒋᔭᐅᓚᕐᑐᖅ ᐱᑕᖃᕆᐊᖃᕐᓂᖓᓂ ᕿᒥᕐᕈᐊᖃᑦᑕᕆᐊᖃᕐᓂᖏᓐᓂᒃ ᐊᒻᒪ ᐋᖅᑭᒋᐊᕐᓯᕙᒡᓗᑎᒃ 
ᑲᒪᒋᔭᐅᔭᕆᐊᓕᖕᓂ ᐊᒻᒪ/ᐅᕝᕙᓘᓐᓃᑦ ᑲᒪᒋᔭᐅᔪᖅ ᐊᐅᓪᓚᕆᐊᖃᕐᓂᕐᒧᑦ ᐊᖏᕈᑎᓂᒃ. 
ᐱᑕᖃᒃᑲᓐᓂᕆᐊᖃᕐᓂᖓ ᑲᒪᒋᔭᐅᒃᑲᓐᓂᕆᐊᓕᖕᓂ ᐊᒻᒪ ᑭᐅᔨᐅᔪᓐᓇᕐᓂᕐᓴᐅᓗᑎᒃ 
ᖃᓄᐃᓕᐅᕈᑎᐅᖁᔭᐅᔪᓂᒃ ᑭᐅᔨᐅᔪᓂᒃ. ᐃᓚᖏ ᐃᓱᒪᓚᐅᕐᒪᑕ ᒪᓕᒐᕆᔭᐅᔪᑦ ᐊᒻᒪ ᑲᒪᒋᔭᐅᒧᒃᓴᑦ ᐅᕙᓂ 
ᑲᒪᒋᔭᐅᔪᓂ ᐊᐅᓪᓚᕆᐊᖃᕐᓂᕐᒧᑦ ᐊᖏᕈᑎᓂᒃ ᐊᑐᓕᖅᑎᑕᐅᓯᒪᓚᐅᙱᒻᒪᑕ, ᐊᒻᒪᓗ ᑕᑯᔭᐅᕝᕕᒃᓴᒥ 
ᐅᐸᙱᓐᓂᕐᒧᑦ ᖃᓄᐃᑕᐅᔾᔪᑎᐅᔪᓐᓇᖅᑐᓂᒃ. ᐱᓕᕆᔨᒻᒪᕆᒋᔭᐅᔪᑦ ᐅᖃᓚᐅᕐᒥᔪᑦ ᐱᖃᑎᒋᑎᑕᐅᔪᑦ 
ᑲᒪᑦᑎᐊᕈᓐᓇᙱᓗᐊᕐᓂᖏᓐᓂ ᑲᒪᒋᔭᐅᔪᒥ ᐊᐅᓪᓚᕐᓯᒪᑎᓪᓗᒋᑦ. ᐃᓚᖏᑦ ᐅᖃᓚᐅᕐᑐᑦ ᐅᓇ ᐊᑐᐊᒐᖅ 
ᓱᖅᑯᐃᓇᕋᓗᐊᖅᖢᓂ ᑭᓯᐊᓂᓕ ᒪᓕᒃᑕᐅᖏᓐᓇᐅᔭᙱᒻᒪᓐ, ᐅᖃᕐᖢᑎᒃ ᓈᒻᒪᙱᓕᐅᕈᑎᖃᖃᑦᑕᕐᓂᖏᓐᓂᒃ 
ᐊᑐᖅᑕᐅᓂᖓᒍᑦ ᐅᖃᐅᓯᖓᓅᙱᑦᑐᖅ. ᐊᓯᖏᓪᓗ ᐅᖃᓚᐅᕐᑐᑦ ᑲᒪᒋᔭᐅᔪᓄᑦ ᐊᒻᒪ ᐱᖃᑎᒋᔭᐅᔪᓄᑦ 
ᐊᑐᖁᔭᐅᔪᑦ ᑐᑭᓯᓇᒃᑲᓐᓂᕐᓗᑎ ᖃᓄᐃᑕᐅᔪᓐᓇᕐᓂᖏᓐᓂ ᒪᓕᙱᑉᐸᑕ. ᐅᓄᕐᑐᑦ ᐅᖃᓚᐅᕐᑐᑦ 
ᐱᒻᒪᕆᐊᓂᖓᓂ ᑭᐅᔨᐅᔪᓐᓇᕐᓂᖅ ᐊᒻᒪᓗ ᐊᔾᔨᒌᖃᑦᑕᐃᓐᓇᕐᓗᑎᒃ ᖃᓄᐃᓕᐅᕈᑎᒋᔭᐅᔪᑦ ᒪᓕᖁᔭᐅᔪᓂᒃ 
ᒪᓕᙱᑦᑐᓄᑦ. 

ᖁᓛᓄᑦ ᐅᓇ ᐊᒃᑐᐊᓪᓗᓂ, ᐅᖃᖃᑎᒋᔭᐅᑲᑕᒃᑐᑦ ᐊᐱᕆᔭᐅᓚᐅᕐᑐᑦ ᐅᖃᖁᔭᐅᓪᓗᑎᒃ 
ᖃᓄᐃᓕᐅᕈᑎᐅᔪᓐᓇᖅᑐᓂᒃ ᑖᓐᓇ ᑲᒪᒋᔭᐅᔪᖅ ᑲᒪᒋᔭᕆᐊᖃᖅᑕᖏᓐᓂ ᐊᑐᙱᑉᐸᑦ ᐅᕘᓈᖓᔪᓂᒃ 
ᑲᒪᒋᔭᐅᔪᖅ ᐊᐅᓪᓚᕆᐊᖃᕐᓂᕐᒧᑦ ᐊᖏᕈᑎᓂᒃ. ᐅᓄᕐᑐᑦ ᐅᖃᖃᑎᒋᔭᐅᑲᑕᒃᑯᑦ ᐅᖃᓚᐅᕐᑐᑦ 
ᐱᑕᖃᕆᐊᖃᕐᓂᖓᓂᒃ ᑭᐅᔨᐅᔪᓐᓇᒃᑲᓐᓂᕆᐊᖃᓂᕐᒥ ᑕᒪᐃᓐᓂ ᑲᒪᒋᔭᐅᔪᓄᑦ ᐊᒻᒪ ᐱᖃᑎᒋᔭᖏᓐᓄᑦ. 
ᐃᓚᖏᑦ ᐱᖁᔨᓚᐅᕐᑐᑦ ᐋᖅᑭᒃᓱᐃᓗᑎᒃ ᓱᖅᑯᐃᓇᑦᑎᐊᖅᑐᓂᒃ ᖃᓄᐃᓕᐅᕈᑎᐅᔪᓐᓇᖅᑐᓂ ᑲᒪᒋᔭᐅᔪᓄᑦ 
ᐃᓂᒃᓴᓕᐅᖅᑕᐅᓯᒪᓂᒃ ᐋᓐᓂᐊᕐᕕᓕᐊᕐᓗᑎ ᐊᐅᓪᓚᕐᓂᐊᖅᑐᓄ ᑭᓯᐊᓂᓕ ᐅᐸᒍᑎᙱᓪᓗᑎ 
ᑐᓴᖅᑎᑦᑎᓯᒪᙱᓪᓗᑎᒃ. ᐅᓄᕐᑐᑦ ᐅᖃᖃᑎᒋᔭᐅᔪᑦ ᒪᓕᒐᓕᕆᓂᒃᑯᑦ ᐱᓕᕆᐊᕆᔭᐅᖁᔭᐅᓪᓗᑎᒃ 
ᐊᑭᓕᖁᔭᐅᓗᑎᒃ ᐊᑭᓕᐅᑎᒋᔭᐅᔪᓂᒃ ᑖᓐᓇ ᑲᒪᒋᔭᐅᔪᖅ ᐊᑐᕆᐊᖃᕐᑕᖏᓐᓂ ᐊᑐᙱᑉᐸᑦ. ᐃᓱᒪᓚᐅᕐᒥᔪᑦ 
ᑲᒪᒋᔭᐅᔪᑦ ᐃᒡᓗᕈᓯᕐᓂ ᓱᕋᒃᑎᕆᔪᑦ ᑐᔪᕐᒥᕕᒋᔭᖏᓐᓂᓪᓘᓐᓃᑦ ᐊᖏᕈᑎᓂ ᐃᓚᐅᔭᕆᐊᖃᕐᓂᖏᓐᓂᒃ, 
ᑕᒪᒃᑯᐊ ᑲᒪᒋᔭᐅᔪᑦ ᐊᑭᓖᑎᑕᐅᔪᓐᓇᕐᓯᓗᓂ ᐊᑭᓕᐅᑎᐅᔭᕆᐊᓕᖕᓂ. ᐃᓱᒪᔪᖃᓚᐅᕐᑐᖅ 
ᖃᓄᐃᓕᐅᕈᑎᐅᔪᓐᓇᒃᑲᓐᓂᕐᑐᓂ ᐱᑕᖃᕆᐊᖃᕐᓂᖓᓂ ᐊᒻᒪᓗ ᒪᓕᒃᑕᐅᒃᑲᓐᓂᕐᓴᐅᓗᑎᒃ ᑲᒪᒋᔭᐅᔪᖅ 
ᐊᐅᓪᓚᕆᐊᖃᕐᓂᕐᒧᑦ ᐊᖏᕈᑎᑦ. 



ᐊᐱᖅᓱᕆᐊᖅᑐᖅᓯᒪᓂᕐᒥᑦ ᐅᓂᒃᑳᖅᓯᒪᔪᑦ  ᒪᒃᐱᒐᖅ 16 ᐅᑯᓇᓂ 46 
 

ᐅᖃᐅᓯᖃᒻᒪᕆᑲᑕᓚᐅᕐᒥᔪᑦ ᑭᐅᔨᐅᔪᓐᓇᑦᑎᐊᕐᓂᕐᒥᒃ ᐊᒻᒪ ᖃᓄᐃᓕᐅᕈᑎᐅᔪᓐᓇᕋᔭᖅᑐᓂᒃ. ᑭᓯᐊᓂᓕ, 
ᐃᓱᒫᓘᑎᖃᓚᐅᕐᒥᔪᑦ ᐱᔨᑦᑎᕋᐅᑎᑦ ᐊᑐᒐᒃᓴᐅᓗᐊᖏᓐᓂᖏᓐᓂᒃ ᑲᒪᒋᔭᐅᔪᓄᑦ ᐊᒻᒪ ᐱᖃᑎᖃᖅᑐᓄᑦ 
ᐊᓂᑕᐅᓂᑯᓂᒃ ᑐᔪᕐᒥᕕᖕᓂ. ᐅᑯᐊ ᐃᓄᐃᑦ ᐅᓗᕆᐊᓇᖅᑐᒦᓕᑐᐃᓐᓇᕆᐊᖃᕐᒪᑕ ᓲᕐᓗ 
ᓇᒧᙵᐅᕝᕕᖃᙱᓪᓗᓂ ᓇᓗᔭᒥᓃᓪᓗᑎᒃ ᓄᓇᓕᐊᓗᖕᓂ ᓯᓂᒡᕕᒃᓴᖃᙱᓪᓗᑎ 
ᐊᖏᕐᕋᔾᔪᑎᖃᙱᓪᓗᑎᒡᓘᓐᓃᑦ. ᓱᖅᑯᐃᓇᕐᓂᕐᓴᓯ ᑐᑭᒧᐊᕈᑎᑕᖃᕐᓗᓂ ᖃᓄᖅ ᑕᐃᒪᐃᑦᑐᓂ 
ᐊᐅᓚᑦᑎᔾᔪᑎᐅᓇᔭᕐᑐᓂ. ᑕᐃᒪᓐᓇᑦᑕᐅᖅ ᐃᓄᐃᑦ ᖃᖓᑕᓲᒃᑰᖁᔭᐅᔪᓐᓃᕐᓯᒪᔪᑦ ᐊᔪᓕᑐᐃᓐᓇᕆᐊᖃᕐᒥᒻᒪᑕ 
ᐋᓐᓂᐊᕕᖕᒥ ᑲᒪᒋᔭᐅᔭᕆᐊᒃᓴᖅ ᑲᒪᒋᔭᐅᔭᕆᐊᖃᕋᓗᐊᖅᑎᓪᓗᒋᑦ. ᐅᓇ ᐃᓱᒫᓘᑎ ᐅᖃᐅᓯᐅᓪᓗᐊᕐᑐᖅ 
ᑕᒪᐃᓐᓂ ᓄᓇᕗᒥᑦ ᒐᕙᒪᒃᑯᑦ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖓᓂ ᐊᒻᒪᓗ 
ᓇᐅᑦᑎᐅᒃᑯᒫᖃᙱᓪᓗᓂ ᐋᓐᓂᐊᕐᓂᕐᒧᑦ ᐃᑲᔫᑎᒃᓴᑎᒍᑦ (NIHB) ᐱᓕᕆᐊᒃᓴᒥᑦ. ᐊᑕᐅᓯᖅ ᐊᐱᕐᓱᖅᑕᐅᔪᖅ 
ᐅᖃᓚᐅᕐᑐᖅ ᑲᒪᒋᔭᐅᔪᑦ ᑲᒪᒋᔭᖃᕆᐊᖃᕐᓂᖏᓐᓂᒃ ᖃᓄᐃᓕᐅᕐᓂᕐᒥᖕᓂ, ᑭᓯᐊᓂᓕ ᐱᒻᒪᕆᐊᓘᒻᒥᔪᖅ 
ᐋᓐᓂᐊᕕᖕᒥ ᑲᒪᒋᔭᐅᑎᑦᑎᔭᕆᐊᖃᕐᓂᖅ ᑲᒪᒋᔭᐅᔭᕆᐊᓕᖕᓂ. 

2.9 ᐱᖃᑎᒋᔭᐅᔪᑦ  
ᖃᐅᔨᓇᓱᑲᑕᓚᐅᕐᑐᑦ ᐊᔾᔨᒌᙱᑦᑑᑎᓂᒃ ᐅᖃᐅᓯᕐᓂ ᐊᒃᑐᐊᔪᓂᒃ ᐋᓐᓂᐊᕕᓕᐊᖅᑐᑦ ᐊᐅᓪᓚᕆᐊᖃᖅᑐᑦ 
ᐱᖃᑎᒋᔭᖏᓐᓂ. ᑭᒃᑯᓕᒫᓂ ᖃᐅᔨᓇᓱᖕᓂᕐᒧᑦ ᐅᖃᐅᓯᒃᓴᑦ ᓇᓗᓇᐃᕐᓯᒍᑎᐅᓚᐅᕐᑐᖅ ᓄᓇᕗᒻᒥᐅᑕᑦ 
ᐃᓱᒫᓘᑎᖃᕐᓂᖏᓐᓂᒃ ᐅᑯᓂᖓ ᐊᑐᐊᒐᕐᓂᒃ ᐊᒻᒪ ᖃᓄᐃᓕᐅᕈᑎᓂᒃ ᐊᖏᕐᑕᐅᓇᓱᒃᖢᑎᒃ ᐱᖃᑎᒋᔭᐅᔪᓄᑦ.  

ᐸᐃᕆᕝᕕᓕᕆᔩ ᐃᓱᒪᒋᔭᖃᓚᐅᕐᑐᑦ ᐋᓐᓂᐊᕐᕕᓕᐊᕐᑐᑦ ᐱᖃᑎᒋᖃᑦᑕᖅᑕᖏᑦ ᐊᓯᔾᔨᖃᑦᑕᕐᓂᖏᓐᓂ, ᐊᒻᒪᓗ 
ᖃᓄᖅ ᐊᑐᐊᒐᖅ ᐊᒃᑐᐃᓂᖃᕐᓂᖓᓂ ᓇᔾᔨᔪᓄᑦ ᑲᒪᒋᔭᐅᔪᓄᑦ. ᐅᖃᓚᐅᕐᑐᑦ ᐱᖃᑎᒋᔭᐅᔪᑦ 
ᐊᓯᔾᔨᕐᑕᐅᖃᑦᑕᕐᓂᖏᓐᓂ ᐱᓇᓱᐊᕈᓯ ᑎᓴᒪᓐ ᑐᖔᓂ. ᐃᓱᒪᓚᐅᕐᑐᑦ ᐊᑐᐊᒐᖅ ᑲᒪᒋᔭᖃᓗᐊᙱᓐᓂᖓᓂ 
ᓇᔾᔨᔪᓂᑦ ᑲᒪᒋᔭᐅᔭᕆᐊᓕᖕᓄᑦ ᑐᔪᕐᒥᕕᒃᒦᑦᑐᓂᒃ ᐱᓇᓱᐊᕈᓯᕐᓂ 6-ᓂ 7-ᓄ – ᑕᒪᓐᓇᓗ ᐊᒃᓱᕈᕈᑎᐅᔭᓪᖢᓂ 
ᑲᒪᒋᔭᐅᔭᕆᐊᓕᖕᓄᑦ ᐊᒻᒪᓗ ᐱᖃᑎᒋᔭᖏᓐᓄᑦ. ᐊᐱᕐᓱᖅᑕᐅᔪᑦ ᑕᒪᑐᒧᖓ ᐊᔾᔨᒌᙱᑦᑑᑎᓂ 
ᑭᐅᔾᔪᑎᐅᑲᑕᓚᐅᕐᑐᖅ, ᐃᓚᖃᖅᖢᓂ ᐊᑐᐊᒐᖅ ᐋᖅᑭᒃᑕᐅᓯᒪᔭᕆᐊᖃᕐᓂᖓ ᓈᒻᒪᓴᙱᓕᐅᕈᑎᖃᕐᑐᑦ 
ᐅᑎᕈᓐᓇᖅᑎᑕᐅᓗᑎᒃ ᑎᓴᒪᑦ ᐱᓇᓱᐊᕈᓯᑦ ᑐᖔᒍᑦ, ᓱᖅᑯᐃᓇᒃᑲᓐᓂᕐᓗᑎᒃ ᖃᓄᐃᓐᓇᔭᕆᐊᒃᓴᖏᓐᓂ 
ᐃᓇᖏᕐᑕᐅᔪᒪᒍᑎᒃ ᐱᖃᑎᒋᔭᐅᔪᑦ ᐅᕝᕙᓘᓐᓃᑦ ᐃᓇᖏᕐᑕᐅᓗᑎ ᐅᕝᕙᓘᓐᓃᑦ ᐊᖏᕐᕋᕐᓵᓕᔪᒪᑎᓪᓗᒋᑦ 
ᐊᒻᒪᓗ ᐊᑐᐊᒐᖅ ᑲᒪᒋᔭᐅᔪᓂᒃ ᐅᓗᕆᐊᓇᙱᑦᑐᒦᑎᑕᐅᓂᕐᓴᐅᓗᑎᒃ ᓲᕐᓗ ᓂᖓᑲᑕᔭᓐᓂᕐᒧᑦ ᐊᓯᖏᓐᓄᓪᓗ, 
ᐅᕝᕙᓘᓐᓃᑦ ᐱᖃᑎᒋᔭᐅᔪᖅ ᐃᓇᖏᕐᑕᐅᔭᕆᐊᖃᕈᓂ ᒫᓐᓇᑲᐅᑎᒋ. 

ᐃᓱᒪᔪᖃᓚᐅᕐᒥᔪᖅ ᐋᖅᑭᒃᓱᐃᓗᑎᒃ ᐊᔪᕈᓐᓃᕐᓴᖅᓯᒪᔪᓂ ᐋᓐᓂᐊᕐᕕᓕᐊᕐᑐᓄᑦ ᐱᖃᑎᒋᔭᐅᔪᓐᓇᕐᑐᓂᒃ 
ᐊᑐᐃᓐᓇᐅᔪᓐᓇᕐᓗᑎᒃ ᐊᑯᓂᐅᓂᕐᓴᖅ ᐊᐅᓪᓚᕐᓯᒪᔭᕆᐊᖃᕋᔭᕐᓗᑎᒃ ᐋᓐᓂᐊᕐᕕᓕᐊᕐᓯᒪᓗᑎᒃ ᐊᒻᒪ 
ᑐᔪᕐᒥᕕᖕᒦᓪᓗᑎᒃ – ᐃᓚᖃᕐᓗᓂ ᓇᔾᔨᔪᓂ ᑲᒪᒋᔭᐅᔭᕆᐊᓕᖕᓂ ᐊᒻᒪ ᑲᒪᒋᔭᐅᓂᕐᓴᐅᔭᕆᐊᓕᖕᓂ 
ᐋᓐᓂᐊᖏᓐᓄᑦ ᐊᒻᒪ ᐃᑲᔪᕐᑕᐅᔾᔪᑎᒃᓴᖏᑦᑎᒍᑦ. 

ᐅᓄᕐᑐᑦ ᐃᓱᒪᓕᐅᕆᓚᐅᕐᑐᑦ ᐋᖅᑭᒋᐊᖅᑕᐅᒃᑲᓐᓂᖁᔨᓪᓗᑎᒃ ᐱᖃᑎᒋᔭᐅᔪᓄᑦ ᐊᔪᙱᔾᔪᑎᐅᓇᔭᕐᑐᑦ ᐊᒻᒪᓗ 
ᐊᖏᕐᑕᐅᔾᔪᑎ ᖃᓄᐃᓕᐅᖅᑕᐅᕙᓪᓕᐊᕆᐊᖃᕐᓂᖏᑦ. ᐅᖃᕐᑐᖃᓚᐅᕐᑐᖅ ᐱᑕᖃᕆᐊᖃᕐᓂᖓᓂ ᒪᕐᕉᖕᓂ 
ᐱᖃᑎᒋᔭᐅᔪᒃᓴᓂ ᖃᓄᐃᓐᓂᕆᔭᐅᔪᑎᒍᑦ, ᓲᕐᓗ, ᐊᖓᔪᖅᑳᖑᔪᖅ ᐱᖃᑎᖃᕐᓗᓂ ᓄᑕᕋᓛᖓᓂᒃ, 
ᐊᔪᕈᑎᖃᕐᐸᑦ, ᐅᕝᕙᓘᓐᓃᑦ ᐃᓅᓕᓴᐅᑎᓄᑦ ᑲᒪᒋᔭᐅᖃᑦᑕᕐᐸᑦ. ᑭᐅᓚᐅᔪᑦ ᓇᓗᓇᐃᕐᓯᒃᑲᓐᓂᓚᐅᕐᑐᑦ 
ᐊᒃᓱᕈᕐᓇᕐᓂᖓᓂ ᐱᖃᑎᒋᔭᐅᓂᐊᕐᑐᒥ ᐱᑕᖃᒃᑎᑦᑎᒃᑲᓐᓂᕋᓱᒃᖢᑎᒃ, ᐱᓗᐊᕐᑐᒥ ᐅᕘᓇ 
ᓇᐅᑦᑎᐅᒃᑯᒫᖃᙱᓪᓗᓂ ᐋᓐᓂᐊᕐᓂᕐᒧᑦ ᐃᑲᔫᑎᒃᓴᑎᒍᑦ (NIHB) ᐱᓕᕆᐊᒃᓴᑎᒍᑦ. 



ᐊᐱᖅᓱᕆᐊᖅᑐᖅᓯᒪᓂᕐᒥᑦ ᐅᓂᒃᑳᖅᓯᒪᔪᑦ  ᒪᒃᐱᒐᖅ 17 ᐅᑯᓇᓂ 46 
 

ᐃᓚᖏᑦ ᐅᖃᖃᑎᒋᔭᐅᔪᑦ ᐃᓱᒪᓕᐅᕆᓚᐅᕐᑐᑦ ᐱᖃᑎᖃᕐᑎᑕᐅᕙᒡᓗᑎ ᑲᒪᒋᔭᐅᔭᕆᐊᓖᑦ ᐊᕐᕌᒍᖃᑐᐊᕐᐸᑕ 
65-ᓂ ᐅᖓᑖᓄᑦ, ᐅᕝᕙᓘᓐᓃᑦ ᑐᓵᔨᖃᑲᑕᒋᐊᖃᖅᐸᑕ. ᐅᓄᕐᑐᑦ ᐊᐱᕐᓱᕐᑕᐅᔪᑦ ᐱᒻᒪᕆᐅᓂᕋᐃᓚᐅᕐᑐᑦ 
ᐱᖃᑎᒋᔭᐅᓂᐊᕐᑐᑦ ᖃᐅᔨᔭᐅᑦᑎᐊᕋᓱᒃᐸᒡᓗᑎ ᑕᒪᐃᓐᓂ ᐊᑐᓂ. ᐃᓱᒪᓕᐅᕆᓚᐅᕐᑐᑦ ᐱᔪᓐᓇᕐᓂᕆᔭᐅᓂᐅᔫᑉ 
ᐅᖓᑖᒍᑦ ᖃᐅᔨᓇᓱᒃᐸᒡᓗᑎᒃ – ᓲᕐᓗ ᑲᒪᒋᔭᐅᔭᕆᐊᓕᒃ ᐱᓱᒍᓐᓇᕆᐊᒃᓴᖓᓂ, ᐅᖃᓪᓚᒍᓐᓇᕐᓂᖓ, 
ᐅᕝᕙᓘᓐᓃᑦ ᐱᖁᑎᖏᓐᓂ ᐊᒡᔭᕐᓯᔪᓐᓇᕐᒪᖔᑕ ᐊᒻᒪ ᑐᓵᔨᖃᕆᐊᖃᕐᒪᖔᑕ ᐊᒻᒪᓗ 
ᐅᖃᓪᓚᖃᑎᖃᕈᓐᓇᑦᑎᐊᕐᑐᓂ ᐃᒃᐱᒍᓱᑦᑎᐊᕐᓂᒃᑯᑦ. 

“ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕖᑦ ᐃᓄᒃᑎᑐᑦ ᐅᖃᕈᓐᓇᖅᑐᓂ ᐃᖅᑲᓇᐃᔭᖅᑎᖃᕆᐊᓖᑦ. 
ᐃᓐᓇᐃ ᐊᒃᓱᕈᖃᑦᑕᕐᒪᑕ ᐅᖃᓪᓚᖃᑎᖃᕋᓱᒃᖢᑎᒃ ᐊᒻᒪ ᐃᓄᑑᖂᔨᒋᓕᖅᐸᒃᖢᑎᒃ.”  

ᐅᓄᕈᓘᔭᕐᑐᓂ ᐃᓱᒫᓘᑎᓂ ᓇᓗᓇᐃᕐᓯᓚᐅᕐᑐᑦ ᖃᓄᖅ ᐱᖃᑎᒋᔭᐅᓂᐊᕐᑐᖅ ᐊᔪᙱᑎᑕᐅᓇᔭᕐᓂᖓᓂ 
ᐊᒻᒪᓗ ᓈᒻᒪᒃᑲᓗᐊᕐᒪᖔᑦ. ᐃᓚᖏᑦ ᑭᐅᔪᑦ ᐅᖃᓚᐅᕐᑐᑦ ᑲᒪᒋᔭᐅᔭᕆᐊᓕᒃ ᐅᕝᕙᓘᓐᓃ ᐃᓅᓯᖓ 
ᖃᓄᐃᓕᖓᓂᖓ ᐃᓱᒪᒋᔭᐅᔭᕆᐊᖃᕐᓂᖏᓐᓂᒃ ᐱᖃᑎᒋᔭᐅᓂᐊᕐᑐᖅ ᐊᖏᕐᑕᐅᓇᓱᒃᑎᓪᓗᒍ. 
ᐃᓱᒫᓘᑎᖃᓚᐅᕐᑐᑦ ᑲᒪᒋᔭᐅᔭᕆᐊᓕᒃ ᐊᒻᒪ ᐱᖃᑎᒋᔭᐅᔪᖅ ᐱᖃᑎᒌᒋᐊᖃᙱᑎᑕᐅᒃᐸᑎ – ᓲᕐᓗ 
ᒪᓕᒐᓕᕆᓂᒃᑯᑦ ᐱᖃᑎᒌᒋᐊᖃᙱᓪᓗᑎᒃ – ᐊᒻᒪ ᓇᓗᓇᐃᕐᓯᒪᑦᑎᐊᕐᑐᓂ ᑕᐃᒪᐃᑦᑐᑦ ᖃᓄᖅ 
ᐱᓕᕆᐊᖑᔭᕆᐊᖃᕐᓂᖏᓐᓂᒃ. ᐃᓱᒪᓕᐅᕆᓂᒃᑯᑦ ᐊᑐᐊᒐᖅ ᐊᓯᙳᖁᔭᐅᓚᐅᕐᑐᖅ ᑐᔪᕐᒥᕕᖕᓂ 
ᐅᑎᖁᔭᐅᓯᒪᙱᑦᑐᑦ ᑲᒪᒋᔭᐅᓂᐊᕐᑐᒥ ᐱᖃᑎᖃᖃᑦᑕᖁᔭᐅᙱᖢᑎᒃ. ᑭᐅᔪᑦ ᐃᑲᔪᕐᑐᐃᓚᐅᕐᒥᔪᑦ 
ᐊᔪᙱᔾᔪᑎᐅᔪᓐᓇᕐᑐᑦ ᐱᓗᐊᕐᓯᒪᙱᓪᓗᑎᒃ, ᖃᐅᔨᓇᓱᖕᓂᖏᑦ ᐱᖃᑎᒋᔭᐅᔪᒪᔪᓂᒃ ᐊᒻᒪᓗ ᐋᖅᑭᒃᓱᐃᓗᑎᒃ 
ᐊᑐᖁᔭᐅᔪᓂᒃ ᒪᓕᖃᑦᑕᙱᓯᒪᔪᓂᒃ ᓇᓗᓇᐃᕐᓯᓯᒪᔾᔪᑎᓂᒃ. ᑭᖑᓪᓕᕐᐹᕐᓕ, ᐃᑲᔪᕐᑐᐃᓂᕐᑕᖃᑦᑎᐊᖅᖅᑐᖅ 
ᐱᖃᑎᒋᔭᐅᔪᑦ ᑭᐅᔨᐅᔪᓐᓇᑦᑎᐊᕐᓗᑎᒃ ᐆᒧᖓ ᐱᖃᑎᒋᔭᐅᒧᑦ ᐋᓐᓂᐊᕐᕕᓕᐊᕐᑐᓄᑦ ᐊᖏᕈᑎᒥ, 
ᐃᒪᐃᑐᐃᓐᓇᕆᐊᖃᕐᓗᑎᒃ ᓱᕋᒃᑐᓂ ᑲᒪᒋᔭᖃᕐᓗᑎᒃ, ᐱᖃᑎᒋᔭᐅᖃᑦᑕᕈᓐᓃᕐᓗᑎᒃ, ᐅᕝᕙᓘᓐᓃᑦ 
ᐊᑭᓖᑎᑕᐅᓗᓂ ᐅᐸᒋᐊᖃᖅᑎᓪᓗᒍ ᑲᒪᒋᔭᐅᔪᖅ ᐅᐸᑲᑕᙱᔾᔪᑎᖏᓐᓄᑦ. 

2.10 ᓄᑕᕋᓛᑦ ᐊᒻᒪ ᓱᕈᓰᑦ  

ᑎᒍᒥᐊᕐᑎᐅᔪᑦ ᐃᓱᒫᓘᑎᖃᓚᐅᕐᑐᑦ ᖃᓄᖅ ᓄᑕᕋᓛᑦ ᐊᐅᓪᓚᖃᑕᐅᓂᐊᕐᑎᓪᓗᒋᑦ ᑲᒪᒋᔭᐅᔭᕆᐊᖃᕐᓂᖏᓐᓂ 
ᐅᕗᓇ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖓᓂ. ᐱᓗᐊᕐᑐᒥ, ᐱᖃᑎᒋᔭᐅᒃᑲᓐᓂᕐᓂᐊᕐᑐᕐᒥ 
ᓄᑕᕋᓛᓂ ᐃᓚᐅᖁᔨᙱᓐᓂᕐᒥ, ᐃᓚᖓᒍᑦ, ᓄᑕᕋᓛᖅ ᐊᓈᓇᖓᓂ ᐃᓚᐅᑎᑕᐅᔪᓐᓇᙱᓪᓗᓂ. 

ᐃᓱᒫᓘᑎᖃᓚᐅᕐᒥᔪᑦ ᐱᓕᕆᐊᖑᕙᓪᓕᐊᓂᖓ ᐅᑯᓄᖓ ᓄᓇᕗᒥᑦ ᒐᕙᒪᒃᑯᑦ ᐋᓐᓂᐊᕕᓕᐊᖅᑐᑦ 
ᐊᐅᓪᓚᕆᐊᖃᖅᐸᒃᑐᓄᑦ ᐱᓕᕆᐊᓂ ᐊᒻᒪᓗ ᐅᑯᐊ ᐃᓄᐃᑦ ᓱᕈᓰᑦ ᓯᕗᓪᓕᐅᑎᓪᓗᒋᑦ ᖃᓄᐃᓕᐅᕈᑎᒃᓴᑦ 
(ICFI). ᐃᓚᖏᓐᓂ, ᐅᓇ ᐃᓄᐃᑦ ᓱᕈᓰᑦ ᓯᓄᓪᓕᐅᑎᓪᓗᒋᑦ ᖃᓄᐃᓕᐅᕈᑎᒃᓴᓄᑦ (ICFI) ᐃᑲᔫᑎᒃᓴᓕᕆᓂᖅ 
ᐊᑐᕐᑕᐅᓯᒪᒧᖅ ᓄᑕᕋᓛᓄᑦ ᐊᒻᒪ ᓱᕈᓯᕐᓄᑦ ᐊᐅᓪᓚᕆᐊᖃᕐᑐᓄᑦ. ᑭᓯᐊᓂᓕ, ᑲᒪᒋᔭᐅᔭᕆᐊᓖᑦ ᒪᕐᕉᖕᓄ 
ᐱᓕᕆᐊᑎᒍᑦ ᐊᐅᓚᑦᑎᓂᕐᒧᑦ ᐊᒃᓱᕈᕈᑎᐅᓕᔭᒻᒪᑦ ᐃᓂᒃᓴᓕᐅᕋᓱᖕᓂᒃᑯᓪᓗ, ᑕᒪᓐᓇᓗ ᐃᖅᑲᓇᐃᔭᖅᑎᓄᑦ 
ᐊᒃᓱᕈᕐᓇᓗᐊᓕᕐᓇᖅᖢᓂ. ᑎᒍᒥᐊᕐᑎᐅᔪᑦ ᐅᖃᐅᓯᖃᓚᐅᕐᑐᑦ ᐱᑕᖃᕆᐊᖃᕐᓂᖓᓂ ᐋᖅᑭᒃᓯᒪᑦᑎᐊᕐᓂᕐᓴᓂᒃ 
ᑐᑭᒧᐊᕈᑎᓂ ᑖᒃᑯᓂᖓ ᐱᓕᕆᐊᒃᓴᓂ ᐱᔨᑦᑎᕋᐅᑎᖏᑦ ᐱᐅᓯᕚᓪᓕᖁᓪᓗᒋᑦ. 

ᐅᖃᖃᑎᒋᔭᐅᓯᒪᔪᑦ ᐅᖃᐅᓯᖃᕈᓘᔭᓚᐅᕐᑐᑦ ᖃᐅᔨᔭᐅᓯᒪᔪᓂᒃ ᐊᒻᒪ ᐃᓱᒪᓕᐅᕆᓪᓗᑎᒃ ᐊᒃᑐᐊᔪᓂᒃ 
ᓄᑕᕋᓛᓄᑦ ᐊᒻᒪ ᓱᕈᓯᕐᓄᑦ ᐋᓐᓂᐊᕐᕕᓕᐊᕐᓂᕐᒧᑦ ᐊᐅᓪᓚᕆᐊᖃᕐᓂᕐᒧᑦ. ᐃᓱᒪᓕᐅᕈᑎᑦ ᐃᓚᖃᓚᐅᕐᑐᑦ 
ᐊᑐᐊᒐᒃ ᐊᓯᐊᒎᒃᑲᓐᓂᕈᓐᓇᕐᓯᒪᓗᓂ ᒪᐅᓇ ᓱᕈᓯᑦ ᐊᖓᔪᖅᑳᖏᓐᓂ ᒪᓕᒋᐊᓕᖕᓂᑦ, 

ᑲᒪᒋᔭᖃᑦᑎᐊᒃᑲᓐᓂᕐᓗᑎᒃ ᓄᑕᕋᓛᓂ ᐊᖏᕐᑕᐅᓯᒪᙱᑦᑐᓂ ᐃᓚᐅᓂᐊᕐᑐᓄᑦ, ᐊᒻᒪᓗ ᓈᒻᒪᖕᓂᕐᓴᒃᑯᑦ 
ᐱᓕᕆᐊᖃᕐᓗᑎᒃ ᐊᑐᓗᐊᖅᐸᒃᑐᑦ ᐃᑲᔪᖅᑕᐅᔭᕐᑐᕐᑐᑦ ᓄᑕᕋᓛᖏᓐᓂ ᐱᖃᑎᖃᕆᐊᖃᕐᓗᑎᒃ. ᐃᓚᖏᑦ ᑭᐅᔪᑦ 
ᐃᓱᒪᓕᐅᕆᓚᐅᕐᑐᑦ ᐊᖓᔪᖅᑳᕆᔭᐅᔪᑦ ᓱᕈᓯᖏᓐᓂᒃ ᐱᖃᑎᖃᖁᔭᐅᓪᓗᑎᒃ ᐃᓚᒌᑦ ᑲᑎᕐᖓᓂᕐᓴᐅᖁᓪᓗᒋᑦ, 
ᐅᖃᕐᖢᑎ ᐊᑯᓂᕈᓗ ᕿᒪᒃᑕᐅᓯᒪᔪᑦ ᐋᓐᓂᐊᕆᔭᐅᔪᓂᒃ ᐃᑲᔫᑎᐅᕙᙱᒻᒪᑕ ᐅᕝᕙᓘᓐᓃᑦ ᐋᓐᓂᐊᕐᕕᓕᐊᕐᑐᑦ 
ᑲᒪᒋᔭᐅᔪᒪᙱᓐᓂᕐᓴᐅᓕᕐᓗᑎᒃ. ᓇᓗᓇᐃᕐᑕᐅᒃᑲᓐᓂᖁᔭᐅᓚᐅᕐᑐᑦ ᐃᓚᖃᓚᐅᕐᑐᑦ ᓱᕈᓰᑦ 
ᐋᓐᓂᐊᕐᕕᓕᐊᕈᓐᓇᐅᑎᖃᙱᓪᓗᑎ ᐊᐅᓪᓚᖃᑦᑕᖅᑐᓂ, ᒪᕐᕈᓕᐊᓂ ᐊᐅᓪᓚᖃᑎᖃᕐᓂᕐᒧᑦ, 
ᖃᓄᐃᓕᐅᕈᑎᐅᓇᔭᕐᑐᓂ ᓄᑕᕋᓛᖅ ᒪᕐᕉᖕᓂ ᐅᑭᐅᖃᓕᕐᐸᑦ ᐊᐅᓪᓚᕐᓯᒪᓂᖓᓂ, ᓱᕈᓯᕐᓂ 
ᑲᒪᒋᔭᖃᕆᐊᖃᕐᓂᕐᒧᑦ ᑐᑭᒧᐊᕈᑎᓂᒃ, ᐊᒻᒪᓗ ᐃᓚᒌᑦ ᑲᑎᖃᑎᒌᒃᑎᑕᐅᖃᑦᑕᕐᓂᖏᑦ ᐊᑯᓂᕈᓗᒃ 
ᐋᓐᓂᐊᕐᕕᓕᐊᕐᓯᒪᓂᕐᒧᑦ. 

2.11 ᐃᓅᔪᓐᓃᕐᑐᑦ ᐅᑎᕐᑎᑕᐅᓂᖏᑦ ᓄᓇᒋᓚᐅᕐᑕᖏᓐᓄᑦ  
ᐊᑐᐊᒐᕐᒥ ᕿᒥᕐᕈᐊᕐᑐᑦ ᐊᐱᕆᓚᐅᕐᑐᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐱᓕᕆᔨᒻᒪᕆᖕᓂ ᐊᒻᒪ ᐊᓯᖏᓐᓂ 
ᐃᓱᒪᒋᔭᖏᓐᓂ ᐅᖃᖁᔭᐅᓪᓗᑎᒃ ᐃᑲᔫᑎᑦ ᒥᒃᓵᓄᑦ ᐅᕙᓃ “ᐃᓅᔪᓐᓃᕐᑐᑦ ᐅᑎᕐᑎᑕᐅᓂᖏᑦ 
ᓄᓇᒋᓚᐅᕐᑕᖏᓐᓄᑦ” ᑎᑎᕋᕐᓯᒪᔪᓂ ᐅᕙᓂ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᕐᓂ ᐊᒻᒪᓗ 
ᐋᖅᑭᒃᑕᐅᓯᒪᔪᑦ ᓈᒻᒪᒃᑲᓗᐊᕐᒪᖔᑕ. ᑭᐅᔪᑦ ᓇᓗᓇᐃᕐᓯᓚᐅᕐᑐᑦ ᐅᑎᕐᑎᑦᑎᓂᖅ ᐃᓅᔪᓐᓃᖅᑐᓂᒃ ᐊᒻᒪᓗ 
ᑎᒥᖓ ᖃᓄᖅ ᐋᖅᑭᒃᑕᐅᓯᒪᓂᐊᕐᓂᖓ ᓱᖅᑯᐃᓇᕆᐊᖃᖅᖢᓂ. ᐃᓱᒪᒋᓪᓗᒍ ᐊᕐᔭᙳᕐᑎᑕᐅᓂᐊᕐᒪᖔᑕ 
ᐅᕝᕙᓘᓐᓃᑦ ᑕᒪᓐᓇ ᑕᐃᒪᐃᑦᑐᓐᓇᕆᐊᒃᓴᖓᓂ. ᐃᓱᒪᒋᔭᐅᓚᐅᕐᒥᔪᖅ ᐊᑐᐊᒐᖅ 
ᐅᖃᐅᓯᖃᑦᑎᐊᙱᓗᐊᕐᓂᖓᓂ ᐃᓅᔪᓐᓃᕐᑐᓂ ᓄᓇᖏᓐᓄᑦ ᐅᑎᕐᑎᑦᑎᓂᐊᕐᓂᕐᒥ ᐊᑯᓂᕈᓗ 
ᑲᒪᒋᔭᐅᓚᐅᖅᖢᑎᒃ ᐃᓱᒪᒃᑯᑦ ᐋᓐᓂᐊᖅᑐᓕᕆᔨᓄᑦ; ᑭᓯᐊᓂᓕ ᐅᓇ ᐅᖃᐅᓯᐅᓯᒪᔪᖅ ᐅᕙᓂ ᑲᒪᒋᔭᐅᔪᑦ 
ᐊᐅᓪᓚᕆᐊᖃᖅᐸᒃᑐᓄᑦ ᐊᑐᐊᒐᕐᓂ. 

2.12 ᐃᓱᒪᓕᐊᕆᔭᐅᔪᓂ ᓈᒻᒪᒃᓴᙱᓐᓂᐅᔪᑦ  
ᐅᓇ ᐋᓐᓂᐊᕕᓕᐊᖅᑐᑦ ᐊᐅᓪᓚᕆᐊᖃᖅᐸᒃᑐᓄᑦ ᓈᒻᒪᒃᓴᙱᓐᓂᕐᒧᑦ ᖃᓄᐃᓕᐅᕈᑎᒃᓴᖅ ᐱᒻᒪᕆᐅᔪᖅ ᐅᕘᓇ 
ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖓᓂ ᐊᒻᒪᓗ ᐊᒃᑐᐃᔪᓐᓇᖅᖢᓂ ᐋᓐᓂᐊᕐᕕᓕᐊᕐᑐᓄᑦ 
ᐊᐅᓪᓚᕐᑐᑦ ᖃᓄᐃᑉᐸᓪᓕᐊᓂᖏᓐᓄᑦ. ᑭᐅᔪᑦ ᓇᑉᐸᖏᑦᑐ ᓇᑉᐸᓪᓗᐊᖏᑦ ᑭᒃᑯᓕᒫᓂ ᖃᐅᔨᓇᓱᒃᑎᓪᓗᒋᑦ 
ᐊᒻᒪᓗ ᐅᓄᕐᑐᑦ ᑲᒪᒋᔭᐅᕙᒃᑐᑦ ᐊᒻᒪ ᐱᖃᑎᒋᔭᐅᔪᑦ ᐊᐱᕐᓱᖅᑕᐅᑎᓪᓗᒋᑦ, ᐅᖃᓚᐅᕐᑐᑦ ᓈᒻᒪᒃᓴᙱᔾᔪᑎᓂ 
ᑐᓂᓯᓯᒪᓂᕋᖅᖢᑎᒃ ᐊᒻᒪᓗ ᖃᓄᐃᓕᐅᕈᑎᐅᕙᓪᓕᐊᔪᓂᒃ ᐊᑐᕐᓯᒪᓪᓗᑎᒃ.  

ᐊᔾᔨᒌᙱᑦᑑᑎᓂ ᓈᒻᒪᒃᓴᕐᓂᖅᑕᖃᓚᐅᕐᑐᖅ ᓈᒻᒪᒃᓴᙱᔾᔪᑎᓕᕆᓂᕐᒧᑦ ᐱᓕᕆᔾᔪᓯᕐᒥ ᐃᓄᐃᑦ 
ᐊᐱᕐᓱᖅᑕᐅᑲᑕᒃᑎᓪᓗᒋᑦ ᒫᓂᓗ 45%-ᖏᓐᓃᑦᑐᑦ ᑭᐅᔪᑦ ᐅᖃᕐᖢᑎᒃ “ᐊᒃᓱᐊᓗᒃ” ᐅᕝᕙᓘᓐᓃᑦ “ᐃᓚᖓᒍᑦ” 
ᖃᓄᐃᒃᑲᙱᓐᓂᕋᖅᖢᑎᒃ ᓈᒻᒪᒃᓴᙱᓯᒪᓂᕐᒧᑦ ᐱᓕᕆᔾᔪᓯᕐᒥ, ᐊᒻᒪᓗ 33% ᐅᖃᖅᖢᖅ 
“ᓈᒻᒪᒃᓴᙱᓐᓂᕋᖅᖢᑎᒃ” ᐅᕝᕙᓘᓐᓃᑦ “ᓈᒻᒪᒃᓴᙱᕐᔪᐊᕐᓂᕋᖅᖢᑎᒃ”. ᐃᓱᒪᓕᐊᕆᔭᐅᔪᑦ 
ᐱᐅᓯᕚᓪᓕᕈᑎᒃᓴᓂ ᐃᓚᖃᓚᐅᕐᑐᑦ ᐱᑕᖃᓕᖕᓗᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓈᒻᒪᒃᓴᙱᑦᑐᓕᕆᓂᕐᒥ 
ᐱᓕᕆᔨᒃᓴᒥ ᐊᒻᒪᓗ ᑕᒪᓐᓇ ᐊᑐᐃᓐᓇᐅᓗᓂ.   

ᑲᒪᒋᔭᐅᔪᑦ ᐊᒻᒪ ᐱᖃᑎᒋᔭᐅᔪᑦ ᐊᐱᕆᔭᐅᓚᐅᕐᒥᔪᑦ ᖃᓄᐃᓯᒪᔭᕆᐊᒃᓴᖏᓐᓂ  ᓈᒻᒪᒃᓴᙱᓕᐅᕈᑎᓂ 
ᐱᓕᕆᐊᖃᕐᑎᓪᓗᒋᑦ ᐅᖃᓪᓚᒡᕕᐅᑲᑕᒃᑎᓪᓗᒋᑦ ᐊᐱᕐᓱᖅᑕᐅᓪᓗᑎᒃ ᑐᔪᕐᒥᕕᖕᓂ. ᐅᓄᕈᓘᔭᕐᑐᑦ ᐅᖃᓚᐅᕐᑐᑦ 
ᐊᑐᐃᓐᓇᖃᕈᓐᓇᓚᐅᕐᓂᖏᓐᓂ ᐅᕝᕙᓘᓐᓃᑦ ᐊᑐᕈᑎᖃᕈᓐᓇᖅᖢᑎ ᖃᓄᐃᓕᐅᕐᐸᓪᓕᐊᓂᕐᒥ ᑕᒪᑐᒥᖓ 
ᐊᔪᕐᓇᓂᕐᓴᐅᕙᒃᑎᓪᓗᒍ ᐱᓇᓱᒃᑎᓪᓗᒋᑦ. ᐃᓱᒪᒋᔭᒻᒪᑦ ᐅᓇ ᓈᒻᒪᒃᓴᙱᓕᐅᕐᓂᕐᒧᑦ ᐱᓕᕆᕙᓪᓕᐊᓂᖅ 

ᐊᔾᔨᒌᒃᑎᑕᐅᕙᙱᓐᓂᖓᓂ. ᑭᓯᐊᓂᓕ, ᐅᓄᙱᑦᑐᑦ ᑲᒪᒋᔭᐅᔪᑦ ᐊᒻᒪ ᐱᖃᑎᒋᔭᐅᔪᑦ ᓈᒻᒪᙱᓕᐅᕈᑎᓂ 
ᐱᓕᕆᓯᒪᔪᑦ ᑭᐅᔭᐅᑦᑎᐊᕈᓐᓇᕐᓂᕋᓚᐅᕐᑐᑦ ᐊᒻᒪᓗ ᓈᒻᒪᓴᙱᔾᔪᑎᒋᔭᐅᔪᑦ ᐱᓕᕆᐊᖑᕙᒃᖢᑎᒃ ᐊᒻᒪᓗ 
ᓈᒻᒪᒋᔭᐅᔪᒃᑯᑦ ᐱᐊᓂᒃᑕᐅᕙᒃᖢᑎᒃ. ᐅᖃᐅᓯᐅᓚᐅᕐᑐᖅ ᐅᓄᕐᑐᐃᑦ ᓈᒻᒪᒃᓴᙱᓕᐅᕈᑎᐅᔪᑦ 
ᐊᒃᑐᐊᓂᖃᓚᐅᕐᑐᖅ ᐊᖏᕈᑎᓂ ᐱᖃᑎᒋᔭᐅᔪᒪᔫᓂᒃ. 

ᐅᖃᖃᑎᒋᔭᐅᔪᑦ ᐅᖃᓚᐅᕐᑐᑦ ᓈᒻᒪᒃᓴᙱᓕᐅᕈᑎᐅᔫᑉ ᒥᒃᓵᓄᑦ ᐊᒃᑐᐊᓂᖓᓄᑦ ᐱᖃᑎᒋᔭᐅᔪᓄᑦ, ᐅᖃᕐᖢᑎᒃ 
ᓈᒻᒪᙱᓕᐅᕈᑎᐅᔭᓐᓂᖓᓂ ᐊᒻᒪᓗ ᒪᓕᒐᖅᑎᒎᖓᓗᐊᕐᓂᖓᓂ, ᐃᓚᖃᕆᓪᓗᓂ ᑕᑕᑎᕆᐊᓕᖕᓄᑦ 
ᑕᒪᐅᖔᖓᔪᓂᒃ. ᐃᓱᒪᓚᐅᕐᒪᑕ ᐊᔪᕐᓇᙱᓂᕐᓴᒥ ᐱᓕᕆᔾᔪᑎᒋᔭᐅᓗᓂ ᑕᒪᒃᑯᐊ ᑲᒪᒋᔭᐅᔭᕆᐊᖃᕐᑐᑦ 
ᐊᔪᙱᑎᑕᐅᓂᕐᓴᐅᓗᑎᒃ ᓂᕈᐊᕋᓱᖕᓂᕐᒥ ᐱᖃᑎᒋᓂᐊᕐᑕᖏᓐᓂᒃ.  

“ᐅᓄᕐᓂᕐᓴᐅᑎᓪᓗᒋᑦ ᑕᑕᑎᕆᐊᓖᑦ ᐊᑑᑎᖃᙱᔾᔪᑎᐅᓂᕐᓴᐅᒻᒪᑦ ᖃᓄᐃᓕᐅᕈᓯᕐᒥᑦ.”  

ᐅᖃᖃᑎᒋᔭᐅᔪᑦ ᐃᓱᒪᓚᐅᕐᑐᑦ ᐋᖅᑭᒃᑕᐅᕙᒃᑐᑦ ᐅᑯᓇᙵᑦ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ 
ᐃᖅᑲᓇᐃᔭᖅᑎᐅᔪᓂ ᐊᒻᒪᓗ ᐊᓯᖏᓐᓂ ᐱᓕᕆᔨᒻᒪᕆᖕᓂ ᐃᓱᒪᓕᐅᕆᔭᐅᔪᑦ “ᐱᐅᓂᕐᐹᒃᑯᖓᑎᑕᐅᓗᑎᒃ 
ᓱᕈᓯᕐᒧᑦ”. ᓲᕐᓗ ᐃᒪᓐᓇ, ᐊᐱᖅᑯᑎᑕᖃᕐᐸᑦ ᒪᑐᒪ ᒥᒃᓵᓅᖓᔪᒥ ᐊᖏᕐᑕᐅᓇᓱᖕᓂᒃᒥ ᐊᐅᓪᓚᖃᑕᐅᔪᓐᓇᕐᑐᓂ 
ᐊᖓᔪᖅᑳᓂ ᐅᕝᕙᓘᓐᓃᑦ ᐸᖅᑭᔨᐅᔪᓂᒃ, ᑕᐃᒪᓕ ᐅᓇ ᑐᑭᒧᐊᕈᑎᐅᔭᕆᐊᖃᕆᔭᐅᔪᖅ ᐊᑐᐊᒐᖅᑎᒍᑦ. 
ᐃᓚᖏ ᐃᓱᒪᓚᐅᕐᑐᑦ ᖃᓄᐃᓕᐅᕈᓯᑕᖃᕐᓂᖓᓂ ᑎᒥᒋᔭᐅᔪᓂᒃ, ᒪᑯᑎᑐᓇᖅ ᑎᑎᕋᕐᕕᒃ ᓱᕈᓯᕐᓂ ᐊᒻᒪ 
ᐃᓅᓱᒃᑐᓂ ᑭᒡᒐᖅᑐᐃᔨᓄᑦ ᒪᐅᓇ ᓈᒻᒪᒃᓴᙱᔾᔪᑎᖃᕐᓂᕐᒧᑦ ᐱᓕᕆᕙᓪᓕᐊᓂᕐᒥ ᐊᒃᑐᐊᔪᓂᒃ 
ᐋᓐᓂᐊᕐᕕᓕᐊᖅᑐᓄᑦ ᐊᐅᐅᓪᓚᕆᐊᖃᕐᑐᓄᑦ.  

• ᐋᓐᓂᐊᖃᕐᓇᙱᑦᑐᓕᕆᔨᒻᒪᕇᑦ ᐃᓱᒪᓚᐅᕐᑐᑦ ᓈᒻᒪᙱᓕᐅᕈᑎᓕᕆᓂᖅ ᑐᑭᓯᓇᑦᑎᐊᕐᓂᖓᓂ 
ᑭᓯᐊᓂᓕ ᐊᑐᐃᓐᓇᐅᙱᓐᓇᙱᖢᓂ ᐃᓚᖏᓐᓄᑦ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ. 
ᐃᓚᖓᒍᑦ, ᓱᖅᑯᐃᓇᓗᐊᙱᒻᒪᑦ ᑭᓇ ᓈᒻᒪᒃᓴᙱᔾᔪᑎᓂ ᑐᓂᓯᔪᓐᓇᕐᒪᖔᑕ. 
ᐃᓱᒫᓘᑎᑕᖃᓚᐅᕐᒥᔪᖅ ᓈᒻᒪᒃᓴᙱᔾᔪᑎᑦ ᐱᓕᕆᐊᖑᕙᖕᓂᖏᓐᓂᒃ ᐃᓛᓂᑦ ᐋᓐᓂᐊᖅᑐᓕᕆᓂᕐᒥᒃ 
ᐅᕝᕙᓘᓐᓃᑦ ᐋᓐᓂᐊᕕᖕᒥ ᐱᓕᕆᔨᐅᙱᑦᑐᓄᑦ, ᑕᒪᒃᑯᓂᖓ ᖃᐅᔨᒪᔭᕆᐊᖃᕆᔭᐅᒐᓗᐊᖅᖢᑎᒃ. 

• ᐃᓱᒪᓕᐊᕆᔭᐅᓯᒪᔪᑦ ᐱᐅᓯᕚᓪᓕᖅᑎᑦᑎᓂᕐᒥ ᐃᓚᖃᕐᑐᑦ ᐅᑯᓂᖓ: 
o ᐋᖅᑭᒃᓯᓗᑎᒃ ᐃᒻᒥᒃᑰᖓᔪᒥᒃ ᓈᒻᒪᒃᓴᙱᓂᕐᒥᒃ ᐱᓕᕆᔨᒃᓴᒥ ᐋᓐᓂᐊᕐᑐᓕᕆᓂᕐᒥ 

ᐅᕝᕙᓘᓐᓃᑦ ᐋᓐᓂᐊᕕᖕᒥ ᐱᓕᕆᐊᖃᕐᓯᒪᔪᒥᒃ. 
o ᐱᓕᕆᕙᓪᓕᐊᓂᖅ ᐊᑐᐃᓐᓇᐅᓂᕐᓴᐅᓗᓂ, ᓲᕐᓗ ᐅᖄᓚᐅᑎᒃᑯᑦ 

ᐃᑲᔪᕐᑕᐅᔪᓐᓇᕐᓂᕐᓴᐅᓗᑎᒃ ᒪᐅᓇᐅᙱᓐᓂᕐᓴᖅ ᑎᑎᕋᖅᑕᐅᓯᒪᔪᑎᒍᑦ. 
o ᓈᒻᒪᙱᓕᐅᕈᑎᓄᑦ ᐃᓱᒪᓕᐊᕆᔭᐅᔪᑦ ᐃᓱᒪᒋᔭᖃᑦᑎᐊᕐᓂᒃᑰᖓᓗᑎᒃ ᐊᒻᒪ 

ᐃᓱᒪᒋᔭᖃᕐᓗᑎᒃ ᑲᒪᒋᔭᐅᔪᓄᑦ ᐊᒃᑐᐃᔾᔪᑎᐅᓇᔭᕐᑐᓂᒃ. 
o ᑐᑭᓯᓇᑦᑎᐊᕐᑐᓂᒃ ᐃᖅᑲᓇᐃᔭᖅᑎᓄᑦ ᑐᑭᒧᐊᒐᖃᕐᓗᑎᒃ ᑲᒪᒋᔭᓕᖕᓂ ᐊᑐᐊᒐᖅ 

ᒪᓕᒃᑕᐅᑎᑕᐅᓂᕐᒥᒃ ᐊᒻᒪ ᑐᓴᐅᒪᑎᑦᑎᕙᖕᓂᕐᒥ ᑲᒪᒋᔭᐅᔪᓂᒃ ᒪᐅᓇ 
ᓈᒻᒪᙱᓕᐅᕈᑎᖃᕐᓂᒃᑯᑦ ᐱᓕᕆᕙᓪᓕᐊᓂᕐᑎᒍᑦ ᐊᒻᒪ ᐃᓱᒪᓕᐊᕆᔭᐅᔪᓂᒃ. 

3. ᖃᐅᔨᔭᐅᔪᑦ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ 
ᐱᓕᕆᐊᒥᑦ ᐊᒻᒪ ᑲᒪᒋᔭᐅᔪᑦ ᐊᑐᕐᓯᒪᔭᖏᑦ 
ᐅᓇ ᐅᓂᒃᑳᓂ ᑕᐅᑐᒃᓯᒪᓂᕐᓴᐅᔪᖅ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᕐᑕᐅᓯᒪᔪᓂ 
ᓄᓇᕗᒥᐅᓂᒃ. ᑐᓴᒐᒃᓴᕆᔭᐅᔪᑦ ᐅᕘᓈᕐᑐᑦ ᐅᓂᒃᑳᓂ ᐅᖃᓪᓚᖃᑎᖃᑲᑕᖕᓂᒃᑯᑦ ᐊᐱᕐᓱᑲᑕᒃᖢᑎ 70 ᐅᖓᑖᓂ 
ᑲᒪᒋᔭᐅᕙᒃᑐᓂᒃ ᐊᒻᒪᓗ ᐱᖃᑎᒋᔭᐅᔪᓂᒃ ᑐᔪᕐᒥᕕᖕᓂ, ᐊᒻᒪᓗ ᑭᒃᑯᓕᒫᓂ ᖃᐅᔨᓇᓱᒍᑎ ᑭᐅᔭᐅᓚᐅᕐᒥᔪᑦ 
700-ᓄᑦ. ᐃᓱᒪᒋᔭᐅᓯᒪᔪᑦ ᑐᓴᕐᑕᐅᓚᐅᕐᒥᔪᑦ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᓄᑦ ᐊᒻᒪ ᐊᓯᖏᓐᓄᑦ 
ᑎᒍᒥᐊᕐᑎᓄᑦ ᐊᐱᕐᓱᑲᑕᒃᑎᓪᓗᒋ ᑕᒫᓂ ᑎᑎᕋᐅᓯᐅᓯᒪᒻᒥᔪᑦ, ᑭᓯᐊᓂᓕ ᑕᒪᒃᑯᐊ ᑲᑎᑕᐅᕙᓪᓕᐊᓯᒪᔪᑦ 
ᓇᓗᓇᐃᒃᑯᑎ 1-ᒥ 8-ᒧ ᒪᑯᓇᙶᕐᓯᒪᓪᓗᑎᒃ ᑭᒃᑯᓕᒫᓂ ᖃᐅᔨᓇᓱᒍᑎᓂᙶᖅᑐᓂᒃ. 

ᐅᖃᓪᓚᖃᑎᖃᑲᑕᒃᑎᓪᓗᒋᑦ ᑲᒪᒋᔭᐅᔪᓂᒃ ᐊᒻᒪ ᐱᖃᑎᒋᔭᖏᓐᓂᒃ ᑐᔪᕐᒥᕕᖕᓂ, ᐅᓄᕐᓂᕐᓴᐃᑦ ᐅᖃᓚᐅᕐᑐᑦ 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᕐᓂᕐᒥ ᖃᓄᐃᒃᓴᓚᐅᙱᑦᑐᑦ ᐊᒻᒪ ᖁᕕᐊᒋᔭᐅᓪᓗᓂ. ᐅᔾᔨᕐᓇᓗᐊᕐᑐᕐᓕ 
ᐱᐅᒋᔭᐅᙱᓐᓂᖓ ᐊᐅᓪᓚᕋᓱᓕᕐᓗᑎᒃ ᐋᖅᑭᒃᑕᐅᓯᒪᔪᓂᒃ ᐱᓗᐊᕐᑐᒥ ᐊᐅᓪᓚᕐᕕᒃᓴᖏ ᖃᓂᓗᐊᓕᕐᓗᑎ 
ᑐᓴᖅᑎᑕᐅᖃᑦᑕᕐᓂᒃᑯ ᐊᒻᒪᓗ ᐊᑯᓂᐊᓗᒃ ᐃᓛᓐᓂ ᐅᑕᕿᕙᒃᖢᑎᒃ ᐅᑎᒧᑦ ᐊᐅᓪᓚᕐᓂᐊᓕᕌᖓᒥᒃ ᑕᒪᓐᓇᓗ 
ᐃᓕᖅᑯᓯᐅᑐᐃᓐᓇᖅᑰᔨᓕᖅᖢᓂ.  

ᐅᓄᓚᐅᕐᑐᑦ ᐃᓱᒫᓘᑎᒋᔭᐅᔪᑦ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᓇᓗᓇᐃᕐᑕᐅᔪᓂᒃ ᑐᔪᕐᒥᕖᑦ 
ᒥᒃᓵᓄᑦ. ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᕐᓂᖅ ᐊᒃᓱᕈᕐᓇᖃᑦᑕᕐᒪ ᐃᓛᓂ, ᑭᓯᐊᓂᓕ ᓄᓇᕗᒻᒥᐅᑕᑦ 
ᑕᒪᑐᒥᖓ ᐱᓕᕆᐊᖃᐃᓐᓇᖃᑦᑕᕐᑐᑦ ᐊᒃᓱᕈᓐᓇᑐᖃᖃᑦᑕᕋᓗᐊᖅᑎᓪᓗᒍ ᐊᒻᒪ ᑐᓗᕐᓇᖅᑐᕐᑕᖃᑎᓪᓗᒍ. 
ᐃᓚᖏᑦ ᐊᑐᖅᑕᐅᕙᒃᑐᑦ ᐋᖅᑭᒋᐊᒃᑲᓐᓂᕈᓐᓇᕐᑐᑦ ᐅᖃᖃᑎᖃᕐᓂᒃᑯᑦ ᐃᖅᑲᓇᐃᔭᖅᑎᓂᒃ ᑐᔪᕐᒥᕕᖕᓂᑦ, 
ᐋᓐᓂᐊᕕᖕᓂᓪᓗ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᓄᐃᓕᐅᕈᑎᐅᔪᓂᒃ. ᐊᒥᓱᑦ ᐅᖃᓚᐅᕐᑐᑦ 
ᓱᖁᑎᒋᔭᐅᓗᐊᖃᑦᑕᙱᓐᓂᖏᓐᓂᒃ ᓈᒻᒪᒋᙱᑕᖏᓐᓂ ᐊᒻᒪᓗ ᖃᐅᔨᓯᒪᓂᕋᖅᖢᑎᒃ ᓈᒻᒪᒋᙱᑕᖏᓐᓂ 
ᐅᖃᐅᓯᖃᕋᓱᓕᕌᖓᑕ ᑖᒃᑯᐊᖔᖅ “ᓈᒻᒪᒋᔭᐅᙱᖔᓕᕐᐸᒃᖢᑎᒃ”.  

ᐊᑐᕐᑕᐅᕙᓪᓕᐊᔪᓂ ᓈᒻᒪᒃᓴᙱᔾᔪᑎᓂ ᐱᑕᖃᕐᓂᕐᓴᐅᖂᔨᕙᒃᑐᖅ ᐃᓄᐃᑦ ᑐᔪᕐᒥᕕᖕᓂ (ᕼᐆᑎᐊᓪᒥ) 
ᐃᓂᖃᖅᑎᑕᐅᔭᕌᖓᑕ. ᐊᑕᐅᓯᑐᐊᕐᒥᐅᙱᑦᑐᖅ ᐃᓱᒪᒋᔭᐅᔪᖅ ᐋᓐᓂᐊᕐᕕᓕᐊᕐᑐᓄᑦ ᑐᔪᕐᒥᕖᑦ 
ᐅᔾᔨᕈᓱᓗᐊᙱᔭᒻᒪᑕ ᑲᒪᒋᔭᐅᔪᑦ ᐱᔭᕆᐊᖃᖅᑕᖏᓐᓂ ᐊᓯᐊᓂ ᑐᔪᕐᒥᑎᓪᓗᒋ ᐊᒻᒪᓗ 
ᐃᑲᔪᖅᑐᐃᙱᓐᓂᕐᓴᐅᓗᑎᒃ ᐊᒻᒪ ᐱᔨᑦᑎᕋᐅᑎᓂ ᐊᑐᙱᓐᓂᕐᓴᐅᓗᑎᒃ.  

“ᐃᒪᓐᓇ ᐃᓱᒪᒋᔭᐅᖕᒪᑕ ᑐᔪᕐᒥᕕᒃᒦᒃᑯᕕᑦ ᕼᐆᑎᐊᓪᒥ ᑕᐃᒪᓕ ᐃᓕᓐᓂ ᑲᒪᒋᔭᕆᐊᖃᕐᐳᑎᑎ. 
ᐊᒻᒪᓗ ᐊᐱᕆᓪᓗᓂ ᐃᑲᔪᕐᑕᐅᔪᒪᓪᓗᓂ ᐅᖃᐅᔾᔭᐅᓐᓇᕐᑐᖅ ᐃᓚᐅᙱᓐᓂᕋᖅᑕᐅᓗᓂ 
ᑐᔪᒥᕕᒃᒦᑦᑐᓂᒃ.” 

ᐱᖃᑎᒋᔭᐅᔪᑦ ᖃᓄᐃᓕᐅᕈᓘᔭᕐᓇᕐᑐᑦ, ᐊᔾᔨᒌᙱᑦᑐᓂ ᖃᓄᐃᓕᐅᕐᓇᖅᖢᓂ ᒪᐅᓇ ᐃᓱᒪᓕᐅᕆᓂᒃᑯᑦ ᐊᒻᒪ 
ᐃᓂᒃᓴᓕᐅᕐᑕᐅᓂᒃᑯᑦ ᑐᐊᕕᕐᓇᖅᑐᒥ ᐱᓕᕆᐊᖑᔭᕆᐊᖃᕐᒪᑕ ᐊᒻᒪᓗ ᐱᓕᕆᐊᕆᑲᐅᕐᑐᕆᐊᖃᕐᓇᖅᖢᓂ. 

“ᓈᒻᒪᙱᒻᒪᑦ ᐅᖃᐅᔾᔭᐅᓪᓗᓂ ᐊᐅᓪᓚᕆᐊᖃᕐᖢᑎ ᐊᐅᓪᓚᕐᓇᕐᓯᓗᐊᕐᑎᓪᓗ ᐊᒻᒪᓗ 
ᐱᔾᔪᑎᖃᕈᓘᔭᓕᕐᐸᒃᖢᑎᒃ ᐊᐱᕆᔭᐅᔭᕌᖓᑕ “ᖃᓄᐃᒻᒪ ᐅᖃᐅᔾᔭᐅᓇᓵᕐᐳᖓ”?”  

ᑕᒪᑐᒧᖓ ᖃᓄᐃᓕᐅᕈᑎᐅᔭᑦᑐᑦ ᐊᐅᓪᓚᕐᓂᐊᖅᑐᓄᑦ ᐃᓂᒃᓴᓕᐅᕋᓱᖕᓂᖅ ᐊᒻᒪ ᖃᐅᔨᑎᑕᐅᓂ 
ᐊᐅᓪᓚᕆᐊᖃᓕᕐᑎᓪᓗᒋᑦ ᑭᓯᐊᓂ ᓈᒻᒪᙱᓕᐅᕈᑎᐅᔪᓐᓇᕐᒪᑦ, ᑕᒪᒃᑯᐊᓗ ᐃᒃᐱᒋᔭᐅᕙᒃᖢᑎᒃ ᐅᑯᓄᖓ 

ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᑲᒪᒋᔭᐅᔪᓄᑦ, ᓱᕈᓯᖏᓐᓄᑦ, ᐃᓚᖏᓐᓄᑦ, ᐱᖃᑎᒋᔭᐅᔪᓄᑦ, ᐊᒻᒪ 
ᓄᓇᓕᖕᓂ, ᖃᖓᑕᓲᓂᒃ, ᖃᖓᑕᓲᓕᕆᔨᓂ ᐊᒻᒪ ᐊᓯᖏᓐᓂ. 

“ᐋᓐᓂᐊᕕᓕᐊᕐᑐᓂ ᐊᐅᓚᕆᐊᖃᕐᓂᕐᒧᑦ ᑐᓴᖅᑎᑦᑎᕙᓚᐅᕐᓯᒪᔪᑦ ᐱᓇᓱᐊᕈᓰᖕᓂ ᒪᕐᕉᖕᓂ 
ᐱᖓᓱᓄᑦ ᓯᕗᓂᐊᒍ ᐊᐅᓪᓚᕐᕕᒃᓴᖓᓂ. ᒫᓐᓇᓕ ᐃᓛᓐᓂ ᖃᐅᒃᐹᓕᕌᖓᑕ 
ᐃᑲᕐᕋᓂᓪᓘᓐᓃᑦ ᐅᓄᙱᑦᑐᓂᒃ ᐅᖃᐅᔾᔭᐅᕙᒃᖢᑎ.”  

ᑭᒃᑯᓕᒫᓂ ᖃᐅᔨᓇᓱᒃᑎᓪᓗᒋᑦ ᑭᐅᔪᑦ ᐅᖃᐅᔾᔭᐅᓚᐅᕐᑐᑦ ᖃᓄᑎᒋ ᓈᒻᒪᒃᓴᖅᑎᒋᒻᒪᖔᑕ 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᕐᓂᖅ. ᓇᑉᐸᓪᓗᐊᑲᓴᖏᑦ, 47%, ᑭᐅᔪᑦ ᐅᖃᒪᐅᕐᑐᑦ 
“ᓈᒻᒪᒃᓴᐸᓗᖕᓂᖏᓐᓂᒃ” ᐅᑯᐊᓕ 17% ᐱᐅᒃᓴᑦᑎᐊᕐᓂᕋᖅᖢᑎᒃ. ᒫᓂᐸᓗᒃ ᐊᑕᐅᓯᖅ ᑕᓪᓕᒪᓂᒃ, 21%, 
ᓇᓗᓇᐃᕐᓯᓚᐅᕐᑐᑦ “ᓈᒻᒪᒃᓴᙱᓐᓂᕋᖅᖢᑎᒃ” ᐊᒻᒪ 13% ᐅᖃᓚᐅᕐᑐᑦ “ᐊᒃᓱᐊᓗᒃ ᓈᒻᒪᒃᓴᙱᓐᓂᕋᖅᖢᑎᒃ”.  

ᓇᓗᓇᐃᒃᑯᑎ 1 – ᖃᓄᑎᒋ ᓈᒻᒪᒃᓴᖅᑎᒋᒻᒪᖔᑕ ᑕᒪᐃᓐᓂ ᐊᑐᕐᓯᒪᔭᖏᑦᑎᒍᑦ ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᖃᑦᑕᓂᖅ  (591 ᑭᐅᓂᑯᑦ) 

 

ᑭᐅᓂᑯᑦ ᐊᐱᕆᔭᐅᓚᐅᕐᒥᔪᑦ ᖃᓄᖅ ᑕᒪᐃᓐᓂ ᓈᒻᒪᒃᓴᖅᑎᒋᒻᒪᖔᑕ ᖃᓄᐃᓕᖓᓂᖓ ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐱᓕᕆᐊᒃᓴᒥ. ᑕᒪᑐᒧᖓ ᖃᐅᔨᔾᔪᑎᐅᔪᑦ ᖃᐅᔨᓇᓱᒍᑎᒃᑯᑦ ᐅᖃᕐᓯᒪᓚᐅᕐᑐᑦ 
ᓇᓗᓇᐃᒃᑯᑎ 2 ᐊᑖᓂ ᓴᖅᑭᑎᑦᑎᓯᒪᔪᖅ ᓈᒻᒪᒃᓴᕐᓂᕐᓴᐅᓯᒪᓂᖏᓐᓂᒃ ᐃᓱᒪᒋᓪᓗᒍ ᐃᑲᔪᖅᑐᕐᑕᐅᓂᖅ 
ᐋᓐᓂᐊᓯᐅᕐᑎᒧᑦ ᑲᒪᒋᔭᐅᕝᕕᒋᖁᔭᐅᔪᓂᒃ, ᐃᑲᔪᖅᑕᐅᓂᖅ ᐋᓐᓂᐊᕕᖕᓂ ᑕᑯᔭᐅᕝᕕᒃᓴᓂ ᐅᐸᑲᑕᖕᓂᕐᒥ, ᐊᒻᒪ 
ᐃᓱᒪᒋᓪᓗ ᐋᖅᑭᒃᓱᖅᑕᐅᕙᓪᓕᐊᕙᒃᑐᑦ ᐅᑎᕐᓂᐊᓕᕐᓗᓂ ᓄᓇᒋᔭᒧᑦ. ᓈᒻᒪᒃᓴᖅᑎᒋᓂᕆᔭᐅᔪᑦ 
ᐊᑦᑎᖕᓂᕐᓴᐅᓚᐅᕐᑐᑦ ᐃᓱᒪᒋᓪᓗᒍ ᖃᖓᑕᓲᒃᑰᕐᓂᐊᕐᓗᓂ ᐋᖅᑭᒃᑕᐅᕙᒃᑐᓂᒃ, ᐃᓂᒃᓴᓕᐅᕐᑕᐅᕙᖕᓂᕐᒥᒃ, ᐊᒻᒪ 
ᓄᓇᓯᐅᑎᒃᑰᕐᑎᑕᐅᕙᖕᓂᕐᒥ.  

ᑭᐅᔾᔪᑎᐅᔪᑦ ᐊᑖᓂ ᓴᖅᑭᑎᑦᑎᓯᒪᔪᑦ ᑲᒪᒋᔭᐅᔪᑦ ᓈᒻᒪᒃᓴᖅᑎᒋᓂᖏᑦ ᐅᕘᓇ ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐱᓕᕆᐊᒥ: 

“ᐅᕙᓃᓚᐅᕐᓯᒪᒐᒪ HSC – ᑲᓇᑕ ᐃᓐ ᐃᕐᓂᕋᓗ 12-ᓂ ᐊᕐᕌᒍᓕᒃ ᐱᖃᑎᒋᓪᓗᒍ. ᑕᒪᓐᓄ 
ᐅᓗᕆᐊᓇᕐᑐᒦᖅᑰᔨᓚᐅᕐᑐᒍᑦ ᐊᒻᒪ ᐊᓕᐊᓇᐃᒋᙱᖢᑎᒍᑦ ᐊᖓᔮᑲᑕᒃᑐᓄᑦ.” 

“ᒫᓐᓇᐅᓕᕐᑐᖅ, ᑐᓴᖅᑎᑕᐅᕙᓕᕋᑦᑕ ᐃᑲᕐᕋᓂ 24-ᓂ ᐊᐅᓪᓚᕐᓂᐊᕐᓂᑦᑎᓐᓂ 
ᐋᓐᓂᐊᕐᕕᓕᐊᖅᖢᑕ ᐊᐅᓪᓚᕐᓂᐊᓕᕈᑦᑕ, ᐊᒻᒪᓗ ᑖᓐᓇ ᕿᓚᒥᐅᓗᐊᖅᖢᓂ, ᐱᓗᐊᖅᖢᓂ 
ᐱᖃᑎᒃᓴᒥ ᐱᓇᓱᖕᓂᐊᕐᓗᓂ.” 

“ᐱᑕᖃᙱᓗᐊᕐᒪᑦ ᐱᖃᑎᒋᔭᐅᔪᓄᑦ/ᑲᒪᒋᔭᐅᔪᓄᑦ ᐋᓐᓂᐊᕐᕕᖕᒦᑎᓪᓗᒋᑦ. ᐊᒃᓱᕈᕐᓇᕐᒪᑦ 
ᐃᓱᒪᒋᔭᖃᓗᐊᕐᓗᓂ ᐋᓐᓂᐊᖃᕐᓗᓂ ᐊᒻᒪᓗ ᖃᐅᔨᒪᙱᓪᖢᑎᒃ ᓇᒧᑦ ᐊᒻᒪ ᖃᓄᖅ 
ᐃᑲᔪᕐᑕᐅᔪᓐᓇᕐᒪᖔᑕ ᐋᓐᓂᐊᕐᕕᓕᐊᕐᑯᑐᓄᑦ ᑐᔪᕐᒥᕕᖕᓂ.” 

“ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑐᓴᐅᒪᑎᑦᑎᔭᕆᐊᓖᑦ 
ᖃᖓᑦᑕᐅᑎᓕᕆᔨᓂ ᐅᓇ ᑲᒪᒋᔭᐅᔪᖅ ᐊᖏᕐᕋᐅᔪᓐᓇᕐᓯᓂᖓᓂ ᐊᒻᒪ ᖃᓄᑦᑐᒃᑯᑦ 
ᐱᓕᕆᐊᖑᓗᓂ ᖃᖓᑕᑲᑕᖕᓂᖓ ᑭᖑᕙᓯᑲᑕᔾᔮᙱᒻᒪᑦ.”

ᓇᓗᓇᐃᒃᑯᑎ 2 – ᖃᓄᑎᒋ ᓈᒻᒪᒃᓴᖅᑎᒋᒻᒪᖔᑕ ᐃᑲᔪᕈᑎᓂᒃ ᐅᕘᓇ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᖃᑦᑕᕐᓂᕐᒧᑦ ᐱᓕᕆᐊᒃᓴᖅ (589 ᑭᐅᓂᑯᑦ) 

ᐋᓐᓂᐊᓯᐅᖅᑎᒧᑦ ᐋᓐᓂᐊᕐᕕᓕᐊᖁᔭᐅᓯᒪᔪᑦ ᐊᐅᓪᓚᕆᐊᖃᕐᓗᑎᒃ

ᐊᖏᕐᑕᐅᔭᕆᐊᖃᕐᓂᖅ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ

ᖃᖓᑕᓲᒃᑯᑦ ᐃᓂᒃᓴᓕᐅᕐᓂᖅ

ᑐᔪᕐᒥᕕᒃᓄᑦ ᐃᓂᒃᓴᓕᐅᕐᓂᖅ

ᐃᖏᕐᕋᔾᔪᑎᒃᑯᑦ ᓇᒧᙵᐅᔾᔭᐅᑲᑕᒋᐊᖃᕐᓂᕐᒧᑦ ᐃᓂᒃᓴᓕᐅᖅᑕᐅᓂᖅ

ᐃᑲᔪᕐᑕᐅᓂᖅ ᐊᐅᓚᑦᑎᓂᕐᒥ ᖃᐅᔨᓴᖅᑕᐅᔭᖅᑐᕐᕕᒃᓴᓄᑦ

ᐃᑲᔪᖅᑕᐅᓂᖅ ᐊᓯᖏᓐᓄᑦ ᐋᓐᓂᐊᕕᓕᕆᓂᕐᒧᑦ

ᐋᖅᑭᒃᓱᐃᓂᖅ ᓄᓇᓕᖕᓄᑦ ᐅᑎᕐᕕᒃᓴᕐᓂ ᐋᓐᓂᐊᕕᒃᒥᑦ ᑲᒪᒋᔭᐅᕌᓂᒃᓯᒪᓕᕐᑐᓄᑦ

ᓈᒻᒪᑦᑎᐊᓚᐅᖅᑐᖅ ᓈᒻᒪᐸᓗᓚᐅᖅᑐᖅ ᓈᒻᒪᓚᐅᙱᑦᑐᖅ ᓈᒻᒪᙱᑦᑐᒻᒪᕆᐅᓚᐅᖅᑐᖅ ᑭᐅᔪᒪᙱᑦᑕᕋ

3.1 ᑐᓗᕐᑕᕈᑎᑦ  
ᐅᕘᓇ ᑭᒃᑯᓕᒫᓂ ᖃᐅᔨᓇᓱᑲᑕᖕᓂᒃᑯᑦ, ᓄᓇᕗᒻᒥᐅᑕᑦ ᓇᓗᓇᐃᕐᓯᖁᔭᐅᓚᐅᕐᑐᑦ ᑐᓗᕐᑕᕈᑎᖃᕐᒪᖔᑕ 
ᐅᕝᕙᓘᓐᓃᑦ ᐊᒃᓱᕈᕐᓇᖅᑐᕐᓯᐅᖃᑦᑕᕐᒪᖔᑕ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᒻᒪᓗ ᑕᐃᒪᐃᑉᐸᑦ 
ᑭᓲᒪᖔᑕ. ᓇᑉᐸᓪᓗᐊᑲᓴᖏᑦ 52%, ᓇᓗᓇᐃᕐᓯᓚᐅᕐᑐᑦ ᑐᓗᕈᑎᖃᕐᓯᒪᓯᒪᓂᖏᓐᓂ ᐊᒻᒪ 
ᐊᒃᓱᕈᓐᓇᖅᑐᕐᓯᐅᕈᑎᖃᕐᓯᒪᓪᓗᑎᒃ ᒪᑯᐊᓕ 42% ᓇᓗᓇᐃᕐᓯᓪᓗᑎᒃ ᑕᐃᒪᐃᙱᓐᓂᕋᓚᐅᖅᖢᑎᒃ ᐊᒻᒪ 7% 
ᑕᒪᑐᒥᖓ ᑭᐅᔪᒪᓚᐅᙱᑦᑐᑦ.  

ᓇᓗᓇᐃᒃᑯᑎ 3 ᐅᖃᐅᓯᖃᕐᑐᖅ ᑭᐅᔪᑦ ᐃᓱᒪᒋᔭᖏᓐᓂ ᑐᓗᕐᑕᕈᑎᓄᑦ ᐊᒻᒪ ᐊᒃᓱᕈᓐᓇᖅᑐᓄᑦ 
ᐋᓐᓂᐊᕐᕕᓕᐊᖅᖢᑎᒃ ᐊᐅᓪᓚᕆᐊᖃᕐᑎᓪᓗᒋᑦ. ᐃᓱᒫᓘᑎᑦ ᑐᓴᐅᒪᑲᑕᖕᓂᕐᒥ ᑐᓴᐅᒪᔭᐅᔭᕆᐊᓕᖕᓂ 
ᑭᐅᔭᐅᓂᖅᐹᖑᓚᐅᕐᑐᖅ 59% ᑭᐅᔪᑦ ᓇᓗᓇᐃᕐᓯᓪᓗᑎᒃ ᑭᖑᕙᓯᙱᑦᑐᓂᒃ ᖃᖓᑕᓂᐊᕐᓂᕐᒧᑦ 
ᑐᓴᐅᒪᔭᐅᔭᕆᐊᓖ ᓈᒻᒪᙱᓕᐅᕈᑎᐅᔭᓐᓂᖏᓐᓂᒃ. ᑭᖑᕙᓯᙱᑦᑐᓂᒃ ᐋᓐᓂᐊᕕᖕᒥ ᑕᐅᔭᐅᕝᕕᒃᓴᓂ 
ᑐᓴᐅᖅᑎᑕᐅᓯᒪᓂᖅ (41%), ᐅᑎᒧᑦ ᐊᖏᕐᕋᐅᔾᔪᑎᒃᓴᐃᑦ ᐋᖅᑭᒃᓱᖅᑕᐅᕙᓪᓕᐊᓂᖏᑦ (39%), 
ᐊᖏᕐᑕᐅᔭᕆᐊᖃᕐᓂ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐱᓕᕆᐊᒧᑦ (26%), 
ᐃᓱᒫᓘᑎᐅᓛᖑᓚᐅᕐᒥᔪᑦ.

ᓇᓗᓇᐃᒃᑯᑎ 3 – ᓇᓗᓇᐃᕐᑕᐅᓯᒪᔪᑦ ᑐᓗᕐᑕᕈᑎᑦ ᐊᒻᒪ ᐊᒃᓱᕈᕐᓇᖃᑦᑕᕐᑐᑦ (337 ᑭᐅᓂᑯᑦ) 

ᐋᓐᓂᐊᓯᐅᕐᑎᒥ ᐃᑲᔪᖅᑎᑖᕋᓱᖕᓂᖅ ᓄᓇᕗᑦ ᐊᓯᐊᓄᑦ ᐋᓐᓂᐊᕐᕕᒃᒥ 
ᑲᒪᒋᔭᐅᓂᐊᕐᓂᕐᒧᑦ

ᐊᖏᕐᑕᐅᓇᓱᖕᓂᖅ ᐋᓐᓂᐊᕕᓕᐊᕐᓂᕐᒧᑦ ᐊᐅᓪᓚᕈᓐᓇᐅᑎᒥ

ᓇᓗᓇᐃᕐᓯᓂᖅ ᐱᖃᑎᖃᕐᓂᐊᖅᑐᒥ ᐅᕙᓐᓂ

ᓂᕈᐊᕐᓯᒪᔭᕋ ᐱᖃᑎᖃᕐᓂᐊᖅᑐᖅ ᐅᕙᓐᓂ ᐊᖏᖅᑕᐅᑎᓪᓗᒍ

ᐊᖏᕐᑕᐅᓇᓱᖕᓂᖅ ᓱᕈᓯᓛᕋ ᐅᕝᕙᓘᓐᓃᑦ ᕿᑐᕐᖓᓐᓂ ᐱᖃᑎᖃᕋᓱᒡᓗᖓ

ᑐᓂᔭᐅᓂᖅ ᑭᖑᕙᓯᙱᑦᑐᓂᒃ ᑐᓴᕆᐊᓕᖕᓂ ᐊᐅᓪᓚᕐᓂᐊᕐᓂᕐᒧᑦ

ᖃᐅᔨᓇᓱᖕᓂᖅ ᐋᓐᓂᐊᖅᑐᓕᕆᓂᕐᒧᑦ ᐱᓕᕆᔾᔪᓯᕐᓂᒃ ᐋᓐᓂᐊᕕᓕᐊᖅᑐᖅ 
ᐊᐅᓪᓚᕐᓯᒪᓂᖓᓂ

ᐃᓂᒃᓴᓕᐅᕐᓂᖅ ᐋᓐᓂᐊᕕᒃᒥ ᑕᑯᔭᐅᕝᕕᒃᓴᓂ ᐋᓐᓂᐊᓯᐅᖅᑎᓄᑦ

ᑭᖑᕙᓯᙱᑦᑐᓂ ᑐᓴᕆᐊᓕᖕᓂ ᑕᑯᔭᐅᕝᕕᒃᓴᓄᑦ

ᓇᒧᙵᐅᔾᔭᐅᑲᑕᒋᐊᖃᕐᓂᖅ ᐅᐸᒍᑎᓗᓂ/ᐱᐊᓂᒃᑕᐅᒍᓂ ᐋᓐᓂᐊᓯᐅᖅᑎᒧᑦ 
ᑕᑯᔭᐅᕝᕕᖏᑦ

ᐋᖅᑭᒃᓱᐃᓂᖅ ᐅᑎᒧᑦ ᐊᖏᕐᕋᐅᔾᔪᑎᒃᓴᓐᓂ ᓄᓇᓐᓄᑦ ᐋᓐᓂᐊᕕᓕᐊᒃᒥ 
ᑕᑯᔭᐅᓚᐅᕐᓗᖓ

ᐱᔨᑦᑎᕋᖅᑕᐅᑲᑕᖕᓂᖅ ᐊᒻᒪ ᐃᑲᔪᖅᑐᖅᑕᐅᕙᖕᓂ ᐅᖃᐅᓯᒃᑯᑦ ᓂᕈᐊᕆᓯᒪᔭᒃᑯᑦ

ᐊᓯᖏᑦ ᑐᓗᕈᑎᑦ (ᓇᓗᓇᐃᕐᓗᒋᑦ)

ᑭᒃᑯᓕᒫᓂ ᖃᐅᔨᓇᓱᑲᑕᖕᓂᕐᒧᑦ ᑭᐅᔪᑦ ᐃᓚᖃᓚᐅᕐᑐᑦ ᐅᑯᓂᖓ ᑐᓗᕐᑕᕈᑎᐅᓂ ᐊᒻᒪ ᐊᒃᓱᕈᕐᓇᖃᑦᑕᕐᑐᓂ: 

“ᑕᑯᔭᐅᕝᕕᒃᓴᖃᓕᕐᐸᑕ ᖃᖓᑕᓲᒃᑰᕈᑎᒃᓴᖏᑦ ᐱᓕᕆᐊᖑᑲᐅᑎᒋᔭᕆᐊᖃᕐᑐᑦ 
ᐊᐅᓪᓚᕐᕕᒃᓴᖓ ᖃᒡᓕᓗᐊᖅᑎᓐᓇᒍ. ᐸᕐᓇᒋᐊᖃᕋᑦᑕ.” 

“ᐅᓄᕐᓱᐃᕐᓂᕐᓴᐅᓪᓗᓂ ᖃᐅᔨᑎᑕᐅᓯᒪᔪᖓ ᐃᕐᓂᕐᒪ ᑕᑯᔭᐅᕝᕕᒃᓴᖏᓐᓂ ᐅᑯᓇᙵᑦ 
ᓱᕈᓯᕐᓄᑦ ᐋᓐᓂᐊᕕᐊᓗᒃᒥ ᐋᓐᑎᐅᕆᐅ ᑲᓇᖕᓇᖓᓂ (CHEO), ᐊᒻᒪᓗ ᐅᕙᖓ 
ᖃᖓᑦᑕᐅᑎᓕᕆᔨᓄ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ 
ᐃᓂᒃᓴᓕᐅᕐᑕᐅᓇᓱᓕᕐᓗᓗᑕ – ᑭᖑᓪᓕᕐᐹᒃᑯᑦ.” 

“ᐅᑕᕿᓚᐅᕐᑐᖓ ᐅᓪᓗᕐᓂ ᖁᓕᓂ ᖃᖓᑦᑕᐅᑎᒃᓴᓐᓂ ᐊᖏᕐᕋᒧᑦ 
ᐊᔾᔨᓕᐅᕐᑕᐅᓯᒪᔭᖅᑐᑐᐃᓐᓇᖅᖢᖓ ᐋᑐᕚᒧᑦ.” 

“ᓘᒃᑖᕋ ᐅᖃᓚᐅᕐᑐᖅ ᐱᖃᑎᖃᕆᐊᖃᕐᓂᓐᓂ ᑭᓯᐊᓂᓕ ᐋᓐᓂᐊᕕᓕᐊᖅᑐᓂ 
ᐊᐅᓪᓚᕐᑎᑦᑎᕙᒃᑐ ᑖᔅᓱᒥᖓ ᐊᖏᓚᐅᙱᑦᑐᑦ. ᓈᒻᒪᒃᓴᖏᔾᔪᑎᓕᐅᓚᐅᕐᓯᒪᔪᖓ ᐊᒻᒪ 
ᓇᖕᒥᓂᖅ ᐊᑭᓖᔭᕆᐊᖃᖅᖢᖓ ᑖᔅᓱᒧᖓ.” 

“ᐅᑕᕿᓪᓗᓂ ᐃᑲᕐᕋᒐᓴᖕᓂ ᖃᖓᑦᑕᐅᑎᒃᓴᒥ ᓄᓇᓕᐸᐅᔭᓂ ᑕᑯᔭᐅᓚᐅᖅᖢᓂ 
ᑕᖃᓇᖅᑐᐊᓗᒃ, ᐱᓗᐊᕐᑐᒥ ᐋᓐᓂᐊᖅᖢᓂ.” 

“ᓱᖅᑯᐃᓇᓗᐊᙱᑦᑐᓂᒃ ᖃᓄᐃᓕᐅᖁᔨᔾᔪᑎᑦ ᑎᑎᖃᖁᑎᔅᓯᓐᓂ ᐊᒻᒪᓗ ᖃᓄᖅ 
ᑮᓇᐅᔭᕐᑖᕋᓱᒍᓐᓇᕐᓂᖅ/ᐊᑭᓕᐅᑎᒃᓴᓕᕆᓂ ᓇᓗᓇᕐᖢᓂ ᐋᓐᓂᐊᕐᕕᓕᐊᕐᓯᒪᓚᐅᖅᖢᓂ.” 

“ᐃᒪᓐᓇᐅᔪᓐᓇᕆᐊᖃᕐᒪᑕ ᐅᓪᓘᖕᓂ ᒪᕐᕉᖕᓂ ᑕᑯᔭᐅᓂᐊᓵᕐᓗᓂ ᐊᐅᓪᓚᕈᓐᓇᕆᐊᓖᑦ 
ᑕᐃᒪᓐᓇᓗ ᑕᑯᔭᐅᕝᕕᒃᓴᒧᐊᑦᑎᐊᕐᓇᕐᓂᕐᓴᐅᓪᓗᓂ ᓲᖃᐃᒻᒪ ᖃᖓᑕᓲᑦ 
ᓄᖅᑲᖅᑎᑕᐅᖃᑦᑕᓗᐊᕐᒪᑕ.” 

ᑲᒪᒋᔭᐅᔪᑦ ᐊᒻᒪ ᐱᖃᑎᒋᔭᐅᔪᑦ ᐊᐱᕐᓱᖅᑕᐅᔪᑦ ᐋᓐᓂᐊᕐᕕᓕᐊᕐᑐᓄᑦ ᑐᔪᕐᒥᕕᖕᓂ ᓇᓗᓇᐃᕐᓯᓚᐅᕐᑐᑦ 
ᑐᓗᕐᑕᕈᑎᐅᕙᒃᑐᓂᒃ ᐊᒻᒪ ᐊᒃᓱᕈᕐᓇᖃᑦᑕᕐᑐᓂ ᐅᕙᓂ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ 
ᐱᓕᕆᔾᔪᓯᕐᒥ. ᐃᓚᖏᑦ ᐅᑯᐊ ᐊᒃᑐᐊᓂᖃᕐᑐᑦ ᑐᓴᐅᒪᖃᑦᑕᐅᑎᑦᑎᓂᕐᒧᑦ (ᓲᕐᓗ, ᑐᓴᐅᒪᔭᕆᐊᓕᖕᓂ 
ᐊᑐᐃᓐᓇᖃᕐᓂᖅ ᐊᐅᓪᓚᓚᐅᙱᓐᓂᖏᓐᓂᒃ ᐊᒻᒪ ᐊᐅᓪᓚᕐᓯᒪᓂᖏᓐᓂ, ᓴᖅᑭᔮᙱᓗᐊᕐᓂᖅ ᐊᒻᒪ 
ᑐᓴᐅᒪᑎᑦᑎᙱᓐᓂᖅ ᐱᖃᑎᒋᔭᐅᓂᐊᖅᑐᓄ ᐊᖏᕐᑕᐅᔾᔪᑎᓕᕆᓂᕐᒥ). ᐃᑲᔪᕐᑕᐅᓂᖅ ᐅᖃᐅᓯᐅᓚᐅᕐᒥᔪᖅ 
ᑐᓗᕐᑕᕈᑎᒋᔭᐅᔭᓐᓂᖓᓂ, ᐊᒻᒪ ᐃᑲᔪᕐᑕᐅᓐᓇᙱᓗᐊᕐᓂᖓᓂ ᐋᓐᓂᐊᕕᓕᐊᖅᑐᑦ ᐊᐅᓪᓚᕆᐊᖃᖅᑐᑦ 
(ᐱᓗᐊᕐᑐᒥ ᓯᓚᒧᑦ ᓈᒻᒪᙱᓕᐅᕈᑎᑕᖃᕐᐸᑦ), ᐊᒃᓱᕈᕐᓇᖅᑐᐃᑦ ᐅᑎᒧᑦ ᖃᖓᑦᑕᐅᑎᑖᕋᓱᖕᓂᖅ ᐊᒻᒪᓗ 
ᐱᑕᖃᙱᓗᐊᕐᓂᖓ ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ ᐃᑲᔪᕐᑕᐅᙱᓗᐊᕐᓂᖅ ᐊᒻᒪ ᐊᐅᓪᓚᕐᓯᒪᓗᓂ 
ᖃᓄᐃᓕᐅᕈᑎᐅᔭᕆᐊᓕᖕᓂ. ᐱᑕᖃᙱᓗᐊᕐᓂᖅ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᓂᒃ ᐊᒻᒪᓗ ᓇᖕᒥᓂᖅ 
ᐊᑭᓖᔭᕆᐊᖃᕐᓂᖅ ᑐᓗᕐᑕᕈᑎᒋᔭᐅᒻᒥᒻᒪᑦ, ᐊᒻᒪᓗ ᐅᓇ ᐃᓱᒪᒋᔭᐅᔪᖅ ᑲᒪᒋᔭᐅᔪᑦ ᓈᒻᒪᒃᓴᙱᑉᐸᑕ 
ᐋᖓᔮᕐᑐᓂ ᑲᒪᒋᔭᐅᔪᓂᒃ ᐱᖃᑎᒋᔭᐅᔪᓂᓪᓘᓐᓃᑦ ᑖᓐᓇ ᓄᒃᑎᕐᑎᑕᐅᖔᖃᑦᑕᕐᓂᖓᓂ ᑖᓐᓇᓕ ᐋᖓᔮᕐᑐᖅ 
ᓱᕈᑎᒋᔭᐅᙱᖢᓂ. ᐃᓚᒋ ᐅᖃᓪᓚᖃᑎᒋᔭᐅᔪᑦ ᐃᓱᒪᓚᐅᕐᑐᑦ ᐃᑲᔪᕐᑐᐃᖃᑦᑕᕆᐊᖃᕐᓂᖏᓐᓂ 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓕᕆᓂᕐᒥ ᐊᒻᒪ “ᑭᐅᓘᑎᖃᓕᕐᓗᑎᒃ”. 

ᐅᑯᐊ ᐅᖃᐅᓯᕕᓃᑦ ᑲᒪᒋᔭᐅᔪᓄᑦ ᐊᒻᒪ ᐱᖃᑎᒋᔭᐅᔪᓄᑦ ᐊᐱᕐᓱᑲᑕᒃᑎᓪᓗᒋ ᓇᓗᓇᐃᕐᓯᒃᑲᓐᓂᓚᐅᕐᑐᑦ 
ᓇᓗᓇᐃᕐᑕᐅᓯᒪᔪᓂᒃ ᑐᓗᕐᑕᕈᑎᓂᒃ ᐊᒻᒪ ᐊᒃᓱᕈᕐᓇᖅᑐᓂᒃ:  

“ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕖᑦ ᐃᓄᒃᑎᑐᑦ ᐅᖃᕈᓐᓇᖅᑐᓂ ᐃᖅᑲᓇᐃᔭᖅᑎᖃᕆᐊᓖᑦ. 
ᐃᓐᓇᐃ ᐊᒃᓱᕈᖃᑦᑕᕐᒪᑕ ᐅᖃᓪᓚᖃᑎᖃᕋᓱᒃᖢᑎᒃ ᐊᒻᒪ ᐃᓄᑑᖂᔨᒋᓕᖅᐸᒃᖢᑎᒃ.” 

“ᑲᒪᒋᔭᕋ ᐊᐅᓚᑲᑕᒍᓐᓇᑦᑎᐊᙱᒻᒪᑦ ᑭᓯᐊᓂᓕ ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓕᕆᔩ ᐱᖃᑎᖃᖁᔨᓚᐅᙱᑦᑐᑦ. ᑖᓐᓇ ᑭᓯᐊᓂ ᓈᒻᒪᒃᓴᙱᔾᔪᑎᒋᓪᓗᒍ 
ᐱᓕᕆᐊᕆᔭᐅᑎᓚᐅᕐᑕᕋ.” 

“ᑐᔪᕐᒥᕕᒋᔭᕋ ᐊᑭᓕᖅᑕᐅᓯᒪᓚᐅᙱᑦᑐᑦ ᑕᐃᑯᙵᓚᐅᕐᑎᓐᓇᖓ. ᐅᖄᓚᔭᕆᐊᖃᓚᐅᕐᑐᖓ 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓕᕆᔨᓄ ᐃᒡᓗᕈᓯᕐᑖᕋᓱᓕᕋᒪ.” 

“ᐃᑲᔪᕐᑕᐅᓐᓇᙱᑦᑐᖅ ᐊᐅᓪᓚᕋᓱᖕᓂᒃᑯᑦ ᓯᓚᒧᑦ ᓄᖃᕆᐊᖃᖅᑎᓪᓗᒋᑦ. ᐅᕙᑦᑎᓐᓂ 
ᑲᒪᒋᔭᕆᐊᖃᓚᐅᕐᑐᒍᑦ.” 

“ᐅᖃᓚᐅᕐᒪᑕ ᐱᖃᑎᖃᕆᐊᖃᙱᓐᓂᓐᓂ, ᑭᓯᐊᓂᓕ ᖃᓪᓗᓇᐅᔭᕈᓐᓇᑦᑎᐊᙱᓐᓇᒪ. 
ᖃᓄᕐᓕ ᐋᓐᓂᐊᕕᐊᓗ ᖃᓄᐃᓕᖓᔾᔪᓯᖓ ᖃᐅᔨᔪᓐᓇᕐᓂᐊᕋᒃᑯ ᐃᓄᑑᓗᖓ?” 

“ᐃᓛᓐᓂ ᑲᒪᒋᔭᕋ ᐊᓂᕐᓵᕈᓐᓇᐃᓪᓕᔭᒻᒪᑦ – ᒫᓂ ᐊᑯᓐᓂᖓᓂ ᐅᐃᓂᐱᒡ ᐊᒻᒪ 
ᑲᖏᖅᖠᓂᐅᑉ. ᐃᒡᓕᕐᒥ ᐊᑐᐃᓐᓇᖅᑕᖃᐃᓐᓇᐅᔭᕆᐊᖃᕐᑐᖅ. ᑲᖏᖅᖠᓂᖅᒥ 
ᐅᑕᕿᖃᑦᑕᕋᑦᑕ ᐃᑲᕐᕋᓂ 4-ᓂ 6-ᓄᑦ.” 

3.2 ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᖏᖅᑕᐅᔭᕆᐊᓖᑦ  
ᐋᓐᓂᐊᖃᕐᓇᙱᑦᑐᓕᕆᔨᒻᒪᕇᑦ ᐊᐱᕐᓱᖅᑕᑕᐅᓚᐅᕐᒪᑕ ᐃᓱᒪᒋᔭᖏᓐᓂ ᑐᓗᕐᑕᕈᑎᐅᔪᓂᒃ ᐅᕝᕙᓘᓐᓃ 
ᐊᒃᓱᕈᕈᑎᓂ ᓄᓇᕗᒥᑦ ᐋᓐᓂᐊᕐᕕᓕᐊᖅᑐᑦ ᐊᐅᓪᓚᕆᐊᖃᖅᑎᓪᓗᒋ. ᑭᐅᔪᑦ ᐅᖃᓚᐅᕐᑐᑦ 
ᑐᓗᕐᑕᕈᑎᓪᓗᐊᑕᐃᓕ ᐅᕝᕙᓘᓐᓃᑦ ᐊᒃᓱᕈᕈᑎ ᐅᑯᐊ ᐋᓐᓂᐊᕐᕕᓕᐊᖅᑐᑦ ᐊᐅᓪᓚᕆᐊᖃᖅᑐᓄ 
ᒪᑯᓄᖓᐅᓂᕐᓴᐅᓚᐅᕐᑐᖅ ᐱᖃᑎᒋᓂᐊᖅᑕᖏᑦ ᐊᖏᖅᑕᐅᔭᕆᐊᖃᕐᓂᖏᑦ, ᓱᕈᓯᕐᓂ/ᓄᑕᕋᓛᓂ 
ᐊᖏᕐᑕᐅᑎᑦᑎᓂᖅ ᐊᐅᓪᓚᕐᓂᐊᖅᑐᓂᒃ, ᑭᖑᕙᓯᙱᑦᑐᓂ ᑐᓴᐅᒪᔭᕆᐊᖃᕐᓂᖅ ᐊᒃᑐᐊᔪᓂᒃ 
ᐋᓐᓂᐊᕐᕕᓕᐊᖅᑐᑦ ᐊᐅᓪᓚᕆᐊᖃᖅᑎᓪᓗᒋᑦ ᐊᒻᒪ ᑕᑯᔭᐅᒃᓴᕐᕕᓕᕆᓂᖅ ᐊᒻᒪᓗ ᖃᐅᔨᓇᓱᒐᓱᖕᓂ 
ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ. ᐅᓇ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐱᓕᕆᐊᒃᓴᖅ 
ᐱᓕᕆᐊᕆᔭᐅᓂᖓ ᐊᒻᒪ ᐊᑐᕐᑕᐅᓯᓯᒪᔪᑦ (ᐃᓚᖃᕐᓗᓂ ᐊᒃᓱᕈᕐᓇᖅᑐᓕᕆᓂᕐᒥ ᖃᐅᔨᒪᓂᒃᑯᑦ, ᐃᓕᖅᑯᓯᕐᒥ 
ᐅᔾᔨᕈᓱᖕᓂᖅ ᐊᒻᒪ ᐅᖃᖃᑎᖃᕈᓐᓇᕐᓂᖅ) ᓇᓗᓇᐃᖅᑕᐅᓚᐅᕐᑐ ᐱᒻᒪᕆᐅᓗᐊᙱᓐᓂᕐᓴᐅᓪᓗᑎᒃ. 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕇᑦ ᐃᓱᒪᓕᐅᕆᓚᐅᕐᑐᖅ ᖃᓄᐃᓕᐅᕈᓐᓇᕐᓂᖏᓐᓂ ᐊᓯᐊᒍᑦ ᐅᕝᕙᓘᓐᓃᑦ 
ᐱᐅᓯᕚᓪᓕᖅᑎᑦᑎᓂᕐᒥ ᒪᓕᒃᑐᓂᒃ ᐅᑯᓂᖓ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐱᓕᕆᐊᒃᓴᓂ ᐊᒻᒪ 
ᐊᖏᕈᑎᓕᐅᕋᓱᖕᓂᕐᒥ, ᐃᓚᖃᖅᖢᓂ ᐱᖃᑎᒋᔭᐅᔪᒪᔪᑦ ᐊᖏᕐᑕᐅᔭᕆᐊᖃᕐᓂᖏ ᐊᒻᒪᓗ ᓱᕈᓯᕐᓂ ᐊᒻᒪ 
ᓄᑕᕋᓛᓂ ᐊᐅᓪᓚᕐᓂᐊᖅᑐᓂ. ᓇᐃᓈᕐᓯᒪᔪᓂ ᐃᓱᒪᓕᐊᕆᔭᐅᔪᕕᓃᑦ ᐊᑖᒍ ᑎᑎᕋᕐᓯᒪᔪᑦ.  

ᐱᐅᓯᕚᓪᓕᕐᓗᑎᒃ ᑎᑎᕋᖅᑕᐅᓯᒪᔪᑦ: 

• ᐋᖅᑭᒃᓱᐃᓗᑎᒃ ᐋᖅᑭᒋᐊᕈᑎᐅᔪᓐᓇᖅᑐᓂ ᐅᕙᓂ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ 
ᐊᑐᐊᒐᕐᒥ ᐱᔾᔪᑎᖃᕐᑐᓂᒃ ᐱᖃᑎᒋᔭᐅᔪᒪᔪᓂᒃ.  

• ᓄᑕᕋᓛᖅ ᐊᕐᕌᒍᑖᓕᒑᔪᖅ ᒪᕐᕉᖕᓂ ᐋᓐᓂᐊᕕᓕᐊᕐᓂᕐᒧᑦ ᐊᐅᓪᓚᕆᐊᖃᖅᑐᑦ 
ᓄᖅᑲᖅᑎᑦᑎᔾᔪᑎᐅᔭᕆᐊᖃᙱᑦᑐᖅ ᓄᑕᕋᓛᒥ ᐊᐅᓪᓚᖅᑎᑦᑎᓇᓱᖕᓂᕐᒥ.  

• ᒥᒃᖠᒋᐊᖅᑎᓪᓗᒋᑦ ᐱᓕᕆᐊᖃᕋᓱᒃᑐᑦ ᑲᒪᒋᔭᐅᓇᓱᒃᑎᓪᓗᒋ ᐃᒪᓐᓇ ᐱᑕᖃᕆᐊᖃᕐᓗᓂ 
“ᓇᓗᓇᐃᕐᓯᒍᑎ ᑎᑎᖃᑦ ᓱᕈᓯᕐᒥ ᑲᒪᒋᔭᖃᕐᓂᕐᐊᓂᕐᒧᑦ” ᐊᒻᒪ ᐊᖓᔪᖅᑳᕆᔭᐅᔪᑦ ᐸᖅᑭᔨᐅᔪᓪᓘᓐᓃᑦ 
ᐊᐱᖅᑯᑎᓂ ᐊᖏᑐᐃᓐᓇᖅᐸᒡᓗᑎᒃ ᐋᒃᑲᓘᓐᓃᑦ ᐊᐱᕆᔭᐅᑎᓪᓗᒋᑦ.  

ᐃᓕᓐᓂᐊᕐᓂᖅ:  

• ᖃᐅᔨᑎᑦᑎᐊᕐᓗᒋᑦ ᑲᒪᒋᔭᐅᔪᑦ ᐱᒻᒪᕆᐅᓂᖓᓂ ᐊᑎᓕᐅᕆᐊᖃᕐᓂᕐᒥ ᐋᓐᓂᐊᕕᓕᐊᕐᓂᕐᒧᑦ 
ᐊᐅᓪᓚᕆᐊᖃᕐᓂᕐᒧᑦ ᑎᑎᕋᕐᓯᒪᔭᕆᐊᓖᑦ ᐱᓕᕆᐊᖑᓵᓕᔭᕆᐊᖃᕐᓂᖏᓐᓂᒃ. 

• ᖃᐅᔨᑎᑦᑎᐊᕐᓗᒋᑦ ᑲᒪᒋᔭᐅᔪᑦ ᐱᓯᒪᔭᕆᐊᖃᕐᓂᖏᓐᓂᒃ ᓇᓗᓇᐃᒃᑯᑎᒐᓚᖏᓐᓂᒃ ᐊᑐᕐᑐᓂ 
ᑭᓇᐅᖕᒪᖔᑕ ᐃᓚᖃᕐᓗᓂ ᐋᓐᓂᐊᕐᕕᓕᐊᕈᓐᓇᐅᑎᖏᑦ.  

ᖃᓄ ᐊᑯᓂᐅᑎᒋᔭᕆᐊᖃᕐᓂᖅ ᐊᒻᒪ ᐃᓂᒃᓴᕆᔭᐅᓂᐊᕐᑐᑦ:  

• ᑐᓂᕙᒡᓗᒋᑦ ᑕᑯᔭᐅᕝᕕᒃᓴᐅᔪᑦ ᐱᓕᕆᐊᖑᓵᓕᓂᐊᕐᒪᑦ ᐃᓂᒃᓴᓕᐅᕋᓱᒃᐸᓪᓕᐊᓂᖅ. 

• ᑭᖑᕙᓯᒃᐸᙱᓪᓗᑎᒃ ᐊᖏᕈᑎᒋᔭᐅᔪᑦ ᐱᖃᑎᒋᔭᐅᓂᐊᕐᑐᓄᑦ ᐊᒻᒪ ᓄᑕᕋᓛᓄᑦ.  

• ᐋᓐᓂᐊᕖᑦ ᐅᑕᕿᕙᒡᓗᑎᒃ ᐊᖏᕐᑕᐅᔾᔪᑎᓂ ᑎᑎᖃᕈᔪᖕᓂ ᑐᓂᓯᓚᐅᙱᓐᓂᖏᓐᓂᒃ.  

• ᖃᐅᔨᑎᓪᓗᒋ ᑲᒪᒋᔭᐅᔪᑦ ᓯᕗᓂᑲᓪᓚᖓᒍᑦ ᑕᑯᔭᐅᕝᕕᒃᓴᕆᔭᐅᔫᑦ ᐊᒻᒪ ᖃᖓᑕᔾᔪᑎᐅᓂᐊᕐᑐᓂ.  

• ᐅᓇ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᑕᑯᔭᐅᖁᔨᔾᔪᑎ ᑕᑕᑎᕆᐊᓖᑦ 
ᑐᓴᐅᒪᔭᐅᔭᕆᐊᓕᖕᓂ ᑎᑎᕋᕐᕕᐅᕙᒃᑐᖅ ᐃᓚᖃᖅᖢᓂ ᑐᓴᐅᒪᔭᐅᔭᕆᐊᓕᖕᓂ ᐆᒥᖓ ᐃᓄᐃᑦ 
ᓄᑕᖅᑲᑦ ᓯᕗᓪᓕᐅᑎᓪᓗᒋᑦ ᐱᓕᕆᐊᖑᕙᓪᓕᐊᓯᒪᔪᖅ (ICFI) ᐊᑐᐃᓐᓇᖃᕐᓂᕐᒧᑦ ᐊᒻᒪ 
ᐊᑐᕈᓐᓇᕐᓂᕐᒧᑦ, ᐋᓗᔾᔨᔅ, ᓂᕆᖃᑦᑕᕆᐊᓕᖕᓄᑦ, ᐊᓯᖏᓐᓄᓪᓗ. 

• ᐋᖅᑭᒃᓯᓗᑎᒃ ᐊᖏᕐᑕᐅᕙᒌᕈᑎᒃᓴᓄᑦ ᐊᑐᕆᐊᖃᕐᑐᓂ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ 
(ᒪᓕᒡᓗᓂ ᖃᓄᐃᑦᑐᒥ ᐋᓐᓂᐊᖃᕐᒪᖔ) ᐊᖏᕐᑕᐅᔾᔪᑎᒃᓴ ᐱᓕᕆᐊᖑᑦᑎᐊᖁᓪᓗᒋᑦ. 

ᐃᓄᐃᑦ ᓄᑕᖅᑲᑦ ᓯᕗᓪᓕᐅᑎᓗᒋᑦ ᐱᓕᕆᐊᖑᕙᓪᓕᐊᔪᒪᔪᑦ: 

• ᐅᖃᐅᓯᕆᓗᒋᑦ ᐃᓱᒫᓘᑎᑦ ᒪᑐᒥᖓ ᐱᓇᓱᒍᑎᓂ ᐅᑯᓂᖓᐃᓄᐃᑦ ᓄᑕᖅᑲᑦ ᓯᕗᓪᓕᐅᑎᓪᓗᒋᑦ 
ᐱᓕᕆᐊᖑᕙᓪᓕᐊᓯᒪᔪᖅ (ICFI) ᐊᑐᕐᑕᐅᓯᒪᔪᓂ ᖃᓄᕐᓗ ᐊᒃᑐᐃᓯᒪᒻᒪᖔ ᓄᓇᕗᒥᑦ 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐱᓕᕆᔾᔪᓯᕐᒥ ᐊᐅᓚᑕᖏᓐᓄᓪᓗ. ᐅᓇ ᐃᓚᖃᕐᑐᖅ 
ᑐᑭᒧᐊᖅᑎᑦᑎᑦᑎᐊᕐᓂᕐᓴᐅᓗᑎᒃ ᐆᒥᖓ ᐃᓄᐃᑦ ᓄᑕᖅᑲᑦ ᓯᕗᓪᓕᐅᑎᓪᓗᒋᑦ 
ᐱᓕᕆᐊᖑᕙᓪᓕᐊᓯᒪᔪᖅ (ICFI) ᐃᓱᒪᒋᓪᓗᒋᑦ ᓱᕈᓰᑦ ᐃᓚᖏᓪᓗ ᐊᒻᒪ ᐃᑲᔪᕈᑎᐅᓗᓂ 
ᐸᕐᓇᐅᓯᐅᕋᓱᖕᓂᕐᒥ ᐊᖓᔪᖅᑳᓄᑦ ᐅᕝᕙᓘᓐᓃᑦ ᐸᖅᑭᔨᐅᔪᓄᑦ ᐃᓱᒪᓕᐅᕆᓇᓱᒃᑎᓪᓗᒋᑦ 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᐸᒃᑐᑦ ᐊᒻᒪ ᐸᕐᓇᐅᓯᐅᕐᓂᖅ. 

ᒪᓕᒃᑏᑦ: 

• ᐋᖅᑭᒃᓱᐃᓗᑎᒃ ᓄᓇᕗᒥᑦ ᒐᕙᒪᒃᑯᓐᓄ ᐊᖏᕐᑕᐅᓯᒪᔪᒥ ᐱᖃᑎᖃᕐᓂᕐᒧᑦ ᐱᓕᕆᐊᓂ (ᐅᓇᐅᙱᑦᑐᖅ 
ᐃᓚᒋᔭᒥ ᐱᖃᑎᖃᕐᓂᕐᒧᑦ). 

• ᑕᑯᔭᐅᔪᒪᖁᔨᔾᔪᑎ ᐊᒻᒪ ᓇᓗᓇᐃᖅᓯᒍᑎᑦ ᐱᖃᑎᒋᔭᐅᓂᐊᖅᑐᓂ ᐊᑕᐅᑦᑎᒃᑯ ᐱᓕᕆᐊᖑᓗᑎᒃ. 
• ᐃᓱᒪᒃᑯᑦ ᐋᓐᓂᐊᖃᕐᑐᑦ ᒪᕐᕉᖕᓂ ᐱᖃᑎᖃᖅᑎᑕᐅᕙᒃᑐᑦ. 
• ᑕᒪᕐᒥᒃ ᑲᒪᒋᔭᐅᔭᕆᐊᓖᑦ ᐱᖃᑎᖃᕈᓐᓇᕐᓗᑎᒃ. 
• ᑕᒪᕐᒥ ᑲᒪᒋᔭᐅᔪᑦ ᐊᒻᒪ ᐱᖃᑎᒋᔭᐅᔪᑦ ᑭᖑᕙᓯᙱᑦᑐᓂᒃ ᖃᐅᔨᑎᑕᐅᕙᒡᓗᑎᒃ ᐊᖏᕈᑎᓂᒃ, 

ᑕᐃᒪᓐᓇ ᖃᖓᑦᑕᐅᑎᒃᓴᖓ ᐋᖅᑭᒃᓱᖅᑕᐅᓕᕈᓐᓇᕐᒪᑦ.  
• ᐋᖅᑭᒃᓱᐃᓗᑎᒃ ᓇᓗᓇᙱᓐᓂᕐᓴᓂ ᐱᖃᑎᖃᕈᒪᓂᕐᒧᑦ ᐱᓇᓱᒍᑎᓂ ᐊᑐᙱᑦᑐᓂ ᑎᑎᕋᕐᓯᒪᔪᓂ 

ᐊᑐᙱᓐᓂᕐᓴᐅᓗᑎᒃ. 

3.3 ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐋᖅᑭᒃᓱᐃᕙᓪᓕᐊᓂᖅ  
ᐃᓱᒪᒋᔭᐅᔪᑦ ᑭᒃᑯᓕᒫᓂ ᖃᐅᔨᓴᕐᓂᒃᑰᖓᓚᐅᕐᑐᖅ ᐊᒻᒪᓗ ᑲᒪᒋᔭᐅᔪᑦ ᐊᒻᒪ ᐱᖃᑎᒋᔭᐅᔪᑦ ᐊᐱᕐᓱᖃᑦᑕᕐᓂᖅ 
ᐊᓯᐊᒎᖔᕐᓯᒪᓗᓂ ᐅᕝᕙᓘᓐᓃᑦ ᐱᐅᓯᕚᓪᓕᕐᓗᓂ ᐃᓱᒪᒋᓗᒍ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ 
ᐱᓕᕆᐊᒧᑦ ᐊᐅᓪᓚᕈᑎᒃᓴᓂ ᐱᓕᕆᐊᖃᕐᓂᕐᒥ. ᓇᐃᑦᑐᒃᑯᑦ ᐅᑯᐊ ᐃᓚᖃᕐᑐᑦ:  

ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᕐᑐᓄᑦ ᐊᐅᓪᓚᕈᑎᒃᓴᖏᓐᓂ ᐋᖅᑭᒃᓱᐃᓂᕐᒥ ᐱᐅᓯᕚᓪᓕᕈᑎᑦ: 

• ᑐᓴᖅᑎᑕᐅᓯᒪᓂᕐᓴᐅᓗᑎᒃ ᐊᐅᓪᓚᕆᐊᖃᓕᕐᓂᕐᐸᑕ. 
• ᐅᓄᕐᓂᕐᓴᓂ ᐋᓐᓂᐊᕐᕕᓕᐊᖅᑐᓄᑦ ᐃᓂᖃᕐᓗᑎᒃ ᖃᖓᑕᓲᓂ. 
• ᓯᕗᓪᓕᐅᓗᑎᒃ ᐃᑭᔭᕆᐊᖃᕐᓂᖏᑦ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᕐᑐᓄᑦ. 

ᓄᓇᒥ ᐊᖏᕐᕋᔾᔪᑎᒃᓴᓕᕆᓂᖅ ᐊᒻᒪ ᐊᑐᐃᓐᓇᖃᖅᑎᑦᑎᓂᖅ:  

• ᑭᖑᕙᓯᖏᑦᑐᒥ ᐊᐃᔭᐅᕙᒡᓗᑎ ᖃᖓᑕᓲᒃᑯᕕᖕᓂ, ᐃᒃᓯᕙᐅᑕᓄ ᐊᒃᓴᓗᐊᓕᖕᓂ ᐊᑐᕈᓐᓇᕐᓯᓯᒪᓗᑎᒃ 
ᓄᓇᓯᐅᑎᒃᑯᑦ, ᐊᒻᒪᓗ ᐅᑕᕿᑯᑖᙱᓐᓂᕐᓴᐅᕙᒡᓗᑎᒃ ᐃᖏᕐᕋᔾᔪᑎᓂ. 

• ᓂᕆᑎᑕᐅᖃᑦᑕᕆᐊᓖᑦ ᐊᒻᒪ ᐊᐅᓪᓚᕈᓐᓇᐅᑎᓂ ᑐᓂᓯᓯᒪᓗᑎᒃ ᐊᐅᓪᓚᕐᓯᒪᓂᖏᓐᓂᒃ ᐱᓗᐊᖅᑐᒥ 
ᓄᖅᑲᖅᑎᑕᐅᔪᖃᕐᓂᕐᐸᑦ ᑕᑯᔭᐅᕝᕕᒃᓴᒥ. 

• ᐃᑲᔪᓂᕐᑕᖃᒃᑲᓐᓂᕆᐊᖃᕐᑐᖅ ᐊᐅᓪᓚᕈᑎᓄᑦ ᐊᑭᓕᐅᑎᐅᔭᕆᐊᓕᖕᓄᑦ ᐱᓇᓱᒍᑎᑎᒍᑦ. 
• ᑖᒃᓯᒃᑰᕈᓐᓇᐅᑎᑕᖃᒃᑲᓐᓂᕐᓗᓂ ᐅᕝᕙᓘᓐᓃᑦ ᐊᓯᐊᒍᑦ ᐃᖏᕐᕋᔾᔪᑎᒃᓴᓂ ᐱᑕᖃᕆᐊᓕᒃ. 

ᐃᖅᑲᓇᐃᔭᕐᑎᖃᕐᓂᖅ, ᐃᑲᔪᖅᑐᐃᓂᖅ ᐊᒻᒪ ᐊᑦᑕᓇᖅᑐᒦᑦᑕᐃᓕᓂᖅ:  

• ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐱᓕᕆᔨᐅᔪᑦ ᐊᔪᕈᓐᓃᕐᓯᒪᑦᑎᐊᕆᐊᖃᕐᑐᑦ, 
ᑐᙵᓇᑦᑎᐊᕐᓗᑎᒃ, ᐊᒻᒪ ᑐᑭᓯᔪᓐᓇᑦᑎᐊᕐᓗᑎᒃ ᐊᒻᒪᓗ ᐃᓕᖅᑯᓯᕐᒥ ᐅᔾᔨᕈᓱᖕᓂᕐᒧᑦ 
ᐊᔪᕈᓐᓃᕐᓴᕐᓯᒪᓗᑎᒃ ᑕᒪᒃᑯᐊ ᑲᒪᒋᔭᐅᔪᑦ ᐃᓱᒪᒋᔭᐅᑦᑎᐊᕈᓐᓇᖁᓪᓗᒋᑦ.  

• ᐱᑕᖃᙱᓗᐊᕐᒪᓐ ᐃᑲᔪᕈᑎᓂ ᑲᒪᒋᔭᐅᔪᓄᑦ ᑭᖑᕙᕆᐊᕐᑕᐅᓯᒪᑎᓪᓗᒋ ᓄᖃᖅᑎᑕᐅᓪᓗᑎᒡᓘᓐᓃᑦ 
ᖃᖓᑕᓂᐊᕐᓂᖏᑦ.  

• ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐃᖅᑲᓇᐃᔭᖅᑎᐅᔪᑦ ᐊᑐᐃᓐᓇᐅᔭᕆᐊᖃᕐᑐᑦ 
ᐱᓇᓱᐊᕈᓯᐅᑉ ᓄᙳᐊᓂ ᐊᒻᒪ ᐃᖅᑲᓇᐃᔭᕐᓇᕈᓐᓃᕋᓗᐊᕐᑎᓪᓗᒍ.  

ᑐᓴᐅᒪᔾᔪᑎᓕᕆᓂᕐᒧᑦ: 

• ᐅᖃᓪᓚᖃᑎᖃᕐᓵᓕᕙᒡᓗᑎᒃ ᓄᓇᓕᖕᓂ ᐊᐅᓪᓚᖅᑐᒃᓴᓕᕆᔨᓄᑦ ᑎᑎᕋᖅᑎᓂ. 
• ᐱᑕᖃᕆᐊᖃᕐᓂᖅ ᐊᐱᖅᑯᑎᐅᓛᖑᕙᒃᑐᓂ (FAQ) ᒪᒃᐱᒐᕐᒥ ᐋᓐᓂᐊᕐᕕᓕᐊᖅᑐᓄᑦ 

ᐊᐅᓪᓚᕆᐊᓕᖕᓄᑦ. 
• ᒪᓕᒋᐊᓖᑦ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᓕᖕᓄᑦ ᑕᑕᑎᕆᐊᓖᑦ. 
• ᖃᕋᓴᐅᔭᒃᑯᑦ ᐱᕝᕕᐅᔪᓐᓇᖅᑐᒥ ᐊᐅᓪᓚᕐᓂᐊᕐᓗᑎᒃ ᑎᑎᖃᓂᒃ ᐊᒻᒪ ᖃᐅᔨᑎᑕᐅᔾᔪᑎᓂᒃ. 

ᐊᐅᓚᑦᑎᓂᖅ: 

• ᓱᖅᑯᐃᓇᑦᑎᐊᕐᑐᓂ ᑐᑭᒧᐊᕈᑎᑕᖃᕐᓗᓂ ᒪᐅᖓ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ 
ᐊᑭᓕᐅᑎᒋᔭᐅᔪᓄᑦ ᑮᓇᐅᔭᖅᑖᕋᓲᑎᓂ. 

ᐋᓐᓂᐊᖃᕐᓇᙱᑦᑐᓕᕆᔨᒻᒪᕇᑦ ᐃᓱᒪᓕᐅᕆᓯᒪᔪᑦ ᓄᑖᙳᕆᐊᖅᑎᑦᑎᓂᕐᒥ ᐅᕝᕙᓘᓐᓃᑦ 
ᐱᐅᓯᕚᓪᓕᖅᑎᑦᑎᓂᕐᒥ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐱᓕᕆᐊᒃᓴᐅᑉ ᐊᐅᓪᓚᓂᐊᖅᑐᓂ 
ᐃᓂᒃᓴᓕᐅᕈᑎᓕᐅᕐᓂᖏᑦ. ᐅᑯᐊ ᐃᓱᒪᓕᐅᕆᓯᒪᔪᑦ ᒪᓕᒃᓯᒪᓚᐅᕐᑐᑦ ᐊᐅᓪᓚᕆᐊᓕᖕᓂ 
ᐃᓂᒃᓴᓕᐅᖃᑦᑕᕐᓂᕐᒧᑦ ᐊᖏᕈᑎᓂ ᖁᓛᒍᑦ ᑎᑎᕋᐅᓯᐅᓯᒪᔪᓂᒃ ᐊᒻᒪ ᐃᓚᖃᖅᖢᑎᒃ:  

ᑐᓴᐅᒪᔾᔪᑎᓕᕆᓂᕐᒧᑦ:  

• ᐅᖃᓪᓚᖃᑎᖃᑲᑕᒃᐸᒡᓗᑎᒃ ᐊᐅᓪᓚᕈᑎᓕᕆᓂᕐᒧᑦ ᑎᑎᕋᖅᑎᓂ ᐊᐅᓪᓚᕐᓂᐊᖅᑐᓂ 
ᖃᐅᔨᑐᐊᕌᖓᒥᒃ.  

• ᐋᖅᑭᒃᓱᐃᓗᑎᒃ ᐊᐱᖅᑯᑎᐅᓛᖑᕙᒃᑐᓂᒃ ᒪᒃᐱᒐᒥ ᑲᒪᒋᔭᐅᔪᑦ ᖃᐅᔨᒪᓕᕈᓐᓇᕐᓂᐊᕐᒪᑕ 
ᖃᓄᐃᓕᐅᕆᐊᖃᕐᓂᖓᓂ ᐊᐅᓪᓚᖅᑐᓕᕆᔨᒻᒪᕆᐅᔪᖅ ᐊᒻᒪ ᐋᓐᓂᐊᕕᖕᓂ ᐊᐅᓪᓚᖅᑐᓕᕆᓂᕐᒧᑦ 
ᑎᑎᕋᖅᑎᐅᔪᑦ. 

• ᐅᖃᕐᕕᐅᔪᓐᓇᖅᑐᓂ ᓇᓗᓇᐃᕐᓯᓯᒪᓗᑎᒃ ᐃᖅᑲᓇᐃᔭᕐᓇᕈᓐᓃᕋᓗᐊᕐᑎᓪᓗᒍ ᐊᐱᖅᑯᑎᖃᕐᑐᓄᑦ 
ᐊᒻᒪ ᐃᑲᔪᕐᑕᐅᔪᒪᔪᓄᑦ.  

• ᐋᖅᑭᒃᓱᐃᓗᑎᒃ ᐋᖅᑭᒃᓱᕐᓯᒪᔪᓂ ᐋᓐᓂᐊᕐᕕᓕᐊᕐᑐᒧᑦ/ᑲᒪᒋᔭᐅᔪᒧᑦ ᐊᐅᓪᓚᕆᐊᖃᕐᓂᕐᒧᑦ 
ᑕᑕᑎᕆᐊᓕᖕᓂ ᐊᒻᒪ ᐊᑐᐃᓐᓇᐅᑎᑕᐅᓗᑎᒃ ᓄᓇᕗᒥᑦ ᒐᕙᒪᒃᑯᑦ ᖃᕋᓴᐅᔭᒃᑯᑦ ᓴᖅᑭᔮᒐᖓᓂ 
ᓱᖅᑯᐃᓇᑦᑎᐊᖅᑐᓂᒃ ᖃᓄᐃᓕᐅᕆᐊᖃᕈᑎᓂ ᐱᖃᕐᓗᑎᒃ, ᐱᓗᐊᕐᑐᒥ ᐊᖏᕐᕋᖏᓐᓄᑦ 
ᐅᑎᕐᐸᓪᓕᐊᓂᐊᓕᖅᐸᑕ.  

ᐊᐅᓚᑦᑎᓂᖅ: 

• ᑲᒪᒋᔭᖃᑲᐅᑎᒋᓗᑎᒃ ᐃᓂᒃᓴᓕᐅᕈᑎᓄᑦ ᑎᑎᕋᕐᕕᐅᕙᒃᑐᓂ ᑐᓂᔭᐅᔪᓂ ᐊᐅᓪᓚᕐᓂᐊᖅᑐᓄᑦ 
ᑎᑎᕋᖅᑎᐅᔪ.  

• ᖃᐅᔨᓇᓱᑦᑎᐊᕐᓗᒋᑦ ᑕᑯᔭᐅᔾᔪᑎᓕᐊᕆᔭᐅᔪᑦ ᐱᐊᓂᒃᓯᒪᑦᑎᐊᕋᓗᐊᕐᒪᖔᑕ, ᐃᓚᖃᕐᓗᓂ 
ᐊᑎᓕᐅᕐᓯᒪᔭᕆᐊᓕᖕ ᐊᑎᓕᐅᕐᑎᓯᒪᓗᑎᒃ ᐱᐊᓂᒃᓯᒪᙱᑦᑐᓂᒃ ᑐᓂᓯᖃᑦᑕᖁᙱᖢᑎ 
ᐅᑎᕐᑎᑕᐅᑐᐃᓐᓇᕆᐊᖃᕐᓂᖏᓐᓄᑦ ᐋᖅᑭᒋᐊᖅᑕᐅᖁᔭᐅᓗᑎᒃ. 

ᑲᒪᒋᔭᐅᔪᖅ/ᐱᖃᑎᒋᔭᐅᔪᒧᓪᓗ ᐊᐅᓪᓚᕐᓂᐊᕐᓂᕐᒧᑦ ᐊᖏᕈᑎᑦ: 

• ᕿᒥᕐᕈᐊᕐᓗᒍ ᑲᒪᒋᔭᐅᔪᖅ/ᐱᖃᑎᒋᔭᐅᔪᒧᓪᓗ ᐊᐅᓪᓚᕐᓂᐊᕐᓂᕐᒧᑦ ᐊᖏᕈᑎ ᐱᖃᑎᒋᓗᒍ 
ᑲᒪᒋᔭᐅᔪᖅ ᑖᓐᓇ ᑲᒪᒋᔭᐅᔪᖅ ᐅᕝᕙᓘᓐᓃᑦ ᐱᖃᑎᒋᔭᐅᓂᐊᕐᑐᖅ ᐊᐅᓪᓚᓚᐅᙱᓐᓂᖏᓐᓂ.  

3.4 ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐃᑲᔫᑎᒃᓴᑦ ᐊᒻᒪ ᐱᔨᑦᑎᕋᐅᑎᑦ  
ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᕐᒧᑦ ᖃᐅᔨᓇᓱᑲᑕᖕᓂᖅ ᐃᓱᒪᒋᔭᐅᔪᓂ ᖃᐅᔨᓇᓱᓚᐅᕐᑐᑦ 
ᖃᓄᑎᒋ ᐊᑑᑎᖃᕐᒪᖔᑦ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐃᑲᔪᕈᑎᑦ ᐊᒻᒪ ᐱᔨᑦᑎᕋᐅᑎᑦ 
ᐱᓕᕆᐊᕆᔭᐅᔪᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄ ᐃᓚᒋᔭᐅᓪᓗᓂ ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐱᓕᕆᐊᒧᑦ. ᑭᒃᑯᓕᒫᓂ ᖃᐅᔨᓇᓱᒍᑎᓄᑦ ᖃᓄᐃᓕᐅᕈᑎᕕᓂ ᐅᓂᒃᑲᐅᓯᐅᔪᑦ 
ᓇᓗᓇᐃᒃᑯᑎ 4-ᒥ ᐊᑖᓂ. ᑐᓴᕐᕕᐊᑲᑕᒃᑐᑦ ᐊᓯᖏᓐᓂ ᐃᑲᔫᑎᓄᑦ ᐱᔨᑦᑎᕋᐅᑎᓂ ᐊᔾᔨᒌᙱᑦᑑᑎᐅᕗᑦ. 
ᐃᓚᖏᑦ ᐅᖃᓪᓚᖃᑎᒋᔭᐅᔪᑦ ᐃᓅᓯᓕᕆᔭᐅᔭᕆᐊᖃᙱᑎᓪᓗᒋᑦ, ᐃᓱᒪᒃᑯᑦ ᐋᓐᓂᐊᖃᕐᓂᕐᒧᑦ ᐃᑲᔫᑎᓂᒃ, 
ᑐᓵᔨᖃᕐᓂᕐᒥᒃ, ᐅᕝᕙᓘᓐᓃᑦ ᐃᓕᖅᑯᓯᒃᑯᑦ ᐱᓕᕆᔨᒧᑦ ᐃᑲᔪᖅᑕᐅᓂᕐᒥ, ᐊᓯᖏᑦ – ᐱᓗᐊᕐᑐᒥ 
ᐋᓐᓂᐊᕐᕕᓕᐊᖅᖢᑎᒃ ᐊᐅᓪᓚᕆᐊᖃᕐᑐᑦ – ᓇᓗᓇᐃᕐᓯᓚᐅᕐᑐᑦ ᐱᑕᖃᕆᐊᖃᕐᓂᖓᓂ 
ᑐᐊᕕᕐᓇᖅᑐᓕᕆᓂᕐᒧᑦ ᐊᒻᒪ ᐃᑲᔪᖅᑐᐃᓂᒃᑯᑦ ᐃᓅᓯᓕᕆᔨᒥ ᑐᔪᕐᒥᕕᖕᓂ.

ᓇᓗᓇᐃᒃᑯᑎ 4 – ᖃᓄᑎᒋ ᓈᒻᒪᒃᓴᖅᑎᒋᒻᒪᖔᑕ ᐃᑲᔪᕈᑎᓂᒃ ᐅᕘᓇ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᖃᑦᑕᕐᓂᕐᒧᑦ ᐱᔨᑦᑎᕋᐅᑎᖏᓐᓂᒃ ᐊᒻᒪ ᐃᑲᔫᑎᓂ 
(551 ᑭᐅᓂᑯᑦ) 

ᑐᓵᔩᑦ/ᑐᑭᓕᐅᕆᔩᑦ

ᐃᓕᖅᑯᓯᓕᕆᓂᕐᒥᒃ ᐱᓕᕆᔨ/ᐃᓄᐃᑦ ᐃᓕᖅᑯᓯᖏᓐᓂ ᐱᔨᑦᑎᕋᐅᑎᓕᕆᓂᖅ

ᐃᓱᒪᓕᕆᓂᕐᒧᑦ/ᐃᓅᓯᖃᑦᑎᐊᖅᑐᓕᕆᓂᕐᒧᑦ ᐱᔨᑦᑎᕋᐅᑏᑦ ᐃᑲᔪᖅᑐᐃᔾᔪᑏᓪᓗ

ᕿᒃᓵᒃᑐᓄᑦ ᐱᔨᑦᑎᕋᐅᑏᑦ

ᐃᖏᕐᕋᔾᔪᑎᓄᑦ ᐱᔨᑦᓯᕋᐅᑏᑦ ᑕᑯᔭᐅᓚᖓᓗᓂ ᑕᑯᔭᐅᕋᑖᕐᓗᓂ ᐊᐃᕕᑦᓴᕐᓄᑦ

ᑮᓇᐅᔭᑎᒍᑦ ᐃᑲᔪᖅᑐᐃᔾᔪᑎᑦ ᐊᑭᓕᐅᑎᓄᑦ ᖃᖓᑦᑕᐅᑎᓄᑦ, ᑐᔪᕐᒥᔾᔪᑎᓄᑦ ᐊᒻᒪ 
ᓂᕆᔭᒃᓴᓄᑦ

ᐃᑲᔪᖅᑕᐅᓂᖅ ᐅᖃᖃᑎᖃᕐᓂᕐᒥᒃ ᐋᓐᓂᐊᕐᓂᕐᒧᑦ ᑲᒪᒋᐅᕙᒃᑐᓂᒃ

ᐃᑲᔪᖅᑕᐅᓂᖅ ᐅᖃᖃᑎᖃᕐᓂᕐᒥᒃ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓂᒃ 
ᐱᓕᕆᐊᓄᑦ ᐃᖅᑲᓇᐃᔭᖅᑎᑦ

ᐃᑲᔪᖅᑕᐅᓂᖅ ᐅᖃᖃᑎᖃᕐᓂᕐᒥᒃ ᐃᓚᒋᔭᒥ ᐋᓐᓂᐊᕕᓕᐊᖅᓂᕐᒧᑦ ᐊᐅᓪᓚᕐᓯᒪᑎᓪᓗᑎ

ᓈᒻᒪᑦᑎᐊᓚᐅᖅᑐᖅ ᓈᒻᒪᐸᓗᓚᐅᖅᑐᖅ
ᓈᒻᒪᓚᐅᙱᑦᑐᖅ ᓈᒻᒪᙱᑦᑐᒻᒪᕆᐅᓚᐅᖅᑐᖅ
ᐊᑑᑎᖃᙱᑦᑐᖅ – ᐱᔨᑦᑎᕋᖅᑕᐅᔭᕆᐊᖃᓚᐅᙱᑦᑐᖓ ᑭᐅᔪᒪᙱᑦᑕᕋ

ᐅᓄᕈᓘᔭᕐᑐᑦ ᑭᐅᔪᑦ ᓇᓗᓇᐃᕐᓯᒐᓗᐊᖅᖢᑎᒃ ᑐᓵᔨᖃᕆᐊᖃᙱᓐᓂᕐᒥᖕᓂ, ᐊᓯᖏᑦ ᑭᐅᔪᑦ ᐅᖃᓚᐅᕐᑐᑦ 
ᐃᓄᒃᑎᑐᑦ ᐅᖃᕈᓐᓇᖅᑐᓂᒃ ᐃᖅᑲᓇᐃᔭᖅᑎᑕᖃᒃᑲᓐᓂᕐᓗᓂ ᐃᓐᓇᕐᓄ ᐊᑕᐅᓯᕐᒥ ᐅᖃᐅᓯᖃᖅᑐᓄᑦ ᐊᒻᒪ 
ᐋᓐᓂᐊᕐᕕᓕᐊᕐᓯᒪᔪᓄᑦ, ᐅᖃᖅᖢᑎᒃ ᐱᒻᒪᕆᐊᓘᓂᖓᓂᒃ ᑖᒃᑯᐊ ᐱᔨᑦᑎᕋᐅᑎᑦ ᐊᑐᐃᓐᓇᐅᒃᐸᑕ. 

“ᐃᓐᓇᑐᖃᐃᑦ ᑐᓴᔨᖃᕆᐊᖃᕐᒪᑕ ᐊᒻᒪᓗ ᐱᖃᑎᒋᔭᖏᑦ  ᑕᑯᔭᐅᕝᕕᒃᓴᖏᓐᓄ 
ᐅᐸᒍᑎᕙᒡᓗᑎᒃ.” 

“ᐅᖄᓚᐅᑎᒃᑯᑦ ᐊᒻᒪ ᑕᕐᕆᔭᒐᕐᑎᒍᑦ ᑐᓵᔨᖃᖅᑎᑦᑎᕙᒡᓗᑎᒃ ᑲᒪᒋᔭᐅᔪᓄᑦ 
ᐃᑲᔪᖅᑕᐅᔭᕆᐊᓖᑦ ᐅᖃᐅᓯᑎᒍᑦ.” 

“ᐊᖓᔪᖅᑳᖑᓪᓗᓂ, ᐊᑐᐃᓐᓇᖃᕐᓂᖅ ᑐᓵᔨᓂᒃ ᐊᒻᒪ ᐃᓕᖅᑯᓯᒃᑯᑦ ᐃᑲᔫᑎᓄ 
ᐱᐅᑦᑎᐊᕋᔭᕐᑐᖅ, ᐱᓗᐊᕐᑐᒥ ᐊᐅᓪᓚᕐᓗᓂ ᐅᐸᓕᒪᙱᑕᒧᑦ.” 

ᖃᐅᔨᓇᒍᑎᓂ ᑭᐅᔪᑦ ᓇᓗᓇᐃᕐᓯᓚᐅᕐᑐᑦ ᐊᓯᖏᓐᓂ ᐃᑲᔫᑎᑕᖃᕆᐊᖃᕐᓂᖓᓂ, ᐱᓗᐊᕐᑐᒥ ᐃᓚᒌᓄᑦ ᐊᒻᒪ 
ᓱᕈᓯᕐᓄᑦ. ᐅᖃᑐᖃᖃᑦᑕᕐᒪ ᐊᖓᔪᖅᑳᕆᔭᐅᔪᑦ ᐊᒃᓱᕈᕈᑎᖃᒃᑲᓐᓂᖃᑦᑕᕐᒪᑕ ᓱᕆᓯᖅ ᓱᕈᓯᓪᓘᓐᓃᑦ 
ᐊᖓᔪᖅᑳᖏᓐᓃᑦᑐᓐᓃᕌᖓᑕ ᑖᓐᓇ ᐊᖓᒧᖅᑳᕆᔭᐅᔪ ᐋᓐᓂᐊᕐᕕᓕᐊᖅᖢᓂ ᐊᐅᓪᓚᖅᖢᓂ. 

“ᐸᐃᕆᔨᖃᕈᓐᓇᙱᑉᐸᑕ ᐊᖓᔪᖅᑳᑦ ᓱᕈᓯᖏᓪᓗ, ᐋᖅᑭᒃᓯᓇᓱᒍᓐᓇᖅᑐᓯ ᐃᓂᒃᓴᓕᐅᕐᓗᒋᑦ 
ᓱᕈᓰᑦ ᐊᖓᔪᖅᑳᖓᓂ ᐊᐅᓪᓚᖃᑕᐅᓂᐊᖅᐸᑕ ᑕᒪᓐᓇᓗ ᐊᔪᕐᓇᙱᑎᑕᐅᑦᑎᐊᕐᓗᓂ.” 

ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᖕᓂ ᐊᐅᓚᑎᔩᑦ 

ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᖕᓂ ᐊᐅᓚᑦᑎᔩᑦ ᐊᔾᔨᒌᐸᓗᖕᓂ ᐃᓱᒪᒋᔭᖃᕐᒪᑕ, ᐊᐱᕐᓱᖅᑕᐅᑲᑕᖕᓂᒃᑯᑦ, 
ᖃᓄᖅ ᐱᔨᑦᑎᕋᐅᑎᑦ ᐊᒻᒪ ᐃᑲᔪᕈᑎᒃᓴᐃᑦ ᐊᑑᑎᖃᕆᐊᒃᓴᖏᓐᓂ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕐᓯᒪᔪᓄᑦ 
(ᓲᕐᓗ ᑐᑭᓕᐅᕆᓯᒪᔪᑦ, ᐃᓕᖅᑯᓯᓕᕆᔨ, ᐱᓕᕆᔾᔪᓯᖕᓂ ᖃᐅᔨᓴᕈᑎᓂᒃ, ᑮᓇᐅᔭᑎᒍᑦ ᐃᑲᔪᕐᑕᐅᓂᖅ, 
ᐃᓱᒪᒃᑯᑦ ᐋᓐᓂᐊᕐᑐᓂᒃ ᐃᑲᔪᕈᑎᑦ ᐊᒻᒪ ᐃᓚᐃᕐᑐᓄᑦ ᐃᓅᓯᓕᕆᓂᖅ). ᓇᓗᓇᐃᕐᓯᓚᐅᕐᑐᑦ ᐊᖏᔪᓂ 
ᐊᒃᓱᕈᕈᑎᓂ ᐃᓱᒪᒋᓪᓗᒍ ᐃᓅᓯᓕᕆᓂᖅ. ᐊᔾᔨᒌᙱᑦᑐᓂ ᐃᓱᒪᒋᔭᖃᕐᐸᑦᑐᑦ ᒪᑯᓂᖓ ᐊᑐᐃᓐᓇᐅᑎᑕᐅᔪᓂ 
ᐋᓐᓂᐊᕐᕕᓕᐊᕐᑐᓄᑦ ᑐᔪᕐᒥᕕᖕᓂ ᐊᒻᒪᓗ ᖃᓄᖅ ᐱᔨᑦᑎᕋᐅᑎᑦ ᐱᓕᕆᐊᖑᕙᖕᓂᖏᓐᓂ.  

ᓲᕐᓗ ᐃᒪᓐᓇ, ᐅᖃᐅᓯᐅᓚᐅᕐᑐᖅ ᔭᓗᓇᐃᒥ, ᓄᓇᑦᓯᐊᕐᒥ ᒐᕙᒪᒃᑯᑦ (GNWT) ᐊᑐᐃᓐᓇᖃᖅᑎᑦᑎᒻᒪᑕ 
ᐃᓱᒪᒃᑯᑦ ᐋᓐᓂᐊᕐᑐᓄᑦ ᐃᑲᔫᑎᒃᓴᖏᓐᓂ ᒪᐅᓇ ᐅᖄᓚᕝᕕᐅᔪᓐᓇᖅᑐᑎᒍ ᐃᓄᐃᑦ ᐃᑲᔪᕐᑕᐅᔪᒪᓕᕈᑎᒃ. 
ᐋᑐᕚᒥ, ᓛᒐ ᐅᖃᓕᒫᒐᕋᓛᖃᕐᑐᑦ ᐃᓅᓯᓕᕆᔨᓂ ᓇᓗᓇᐃᔭᐃᓯᒪᔪᓂᒃ ᐅᖄᓚᐅᑎᖏᓐᓂᒡᓗ ᐊᒻᒪ 
ᐊᖏᕐᕋᖃᙱᑦᑐᒃᑯᕕᖕᓄᑦ ᓇᐃᓴᐅᑎᓂᒃ ᒪᑯᓄᖓ ᑐᔪᕐᒥᕕᖕᒥ ᐊᓂᑕᐅᔪᓄᑦ ᖃᓄᐃᓕᐅᕈᓯᖏᓐᓄᑦ. 
ᑕᒪᐃᓐᓂᓕ ᐅᐃᓂᐱᒡᒥ ᐊᒻᒪ ᐊᑦᒪᓐᑕᓐᒥ ᐊᑐᐃᓐᓇᖃᖅᑎᑦᑎᔪᑦ ᐃᓱᒪᒃᑯᑦ ᐋᓐᓂᐊᕐᑐᓂᒃ ᐃᑲᔫᑎᓂᒃ ᐊᒻᒪ 
ᐊᑦᑕᓇᙱᑦᑐᒃᑯᑦ ᑲᒪᒋᔭᖃᕐᓂᖅ ᖃᓄᐃᓕᐅᕈᑎᓂ. ᐅᑯᐊ ᐱᓕᕆᕝᕕᐅᔪᑦ ᒪᓂᒻᒪᑎᑦᑎᔪᓐᓇᕐᑐᑦ 
ᖃᓄᐃᓕᐅᕈᑎᒃᓴᓂᒃ ᓱᕈᓯᕐᓂ ᖃᓄᐃᓕᐅᕈᑎᐅᔪᓐᓇᕐᑐᓂᒃ ᐊᒻᒪ ᑭᐱᙳᐃᔭᐅᑎᒃᓴᓂᒃ ᑕᐃᒪᓐᓇ 
ᐊᖓᔪᖅᑳᕆᔭᐅᔪᒃ ᐊᒃᓱᕈᙱᓐᓂᕐᓴᐅᔪᓐᓇᕐᓗᓂ. ᐃᓚᐃᕐᓂᕐᒧᑦ ᐃᓅᓯᓕᕆᔭᐅᓂᖅ ᐊᒻᒪ ᐊᓯᖏᑦ 
ᐃᓅᓯᓕᕆᔭᐅᔾᔪᑏᑦ ᐊᑐᐃᓐᓇᐅᙱᓐᓂᕐᓴᐅᔪᑦ ᐋᓐᓂᐊᕕᓕᐊᕐᑐᓄᑦ ᑐᔪᕐᒥᕕᖕᓂ. ᐃᓱᒪᒃᑯᑦ 
ᐋᓐᓂᐊᖃᕐᑕᐃᓕᓂᖅ ᐊᒻᒪ ᐃᓅᓯᓕᕆᓂᕐᒧᑦ ᐃᑲᔫᑎᑦ ᓈᒻᒪᙱᓗᐊᕐᒪᑕ; ᑭᓯᐊᓂᓕ ᐋᓐᓂᐊᕐᕕᓕᐊᕐᑐᓄᑦ 
ᑐᔪᕐᒥᕕᖕᓂ ᐊᐅᓚᑦᑎᔩᑦ ᖃᐅᔨᓯᒪᔪᑦ ᐊᔪᕈᓐᓃᕐᓯᒪᓪᓚᕆᙱᑦᑐᓂᒃ ᐃᑲᔪᕐᑐᖃᕈᓐᓇᕐᓂᖓᓂ 
ᐃᑲᔪᖅᑕᐅᔪᒪᔪᓄᑦ.  

ᐅᐃᓂᐱᒡᒥ, ᑭᕙᓪᓕᖅ ᐃᓄᖕᓄᑦ ᐱᔨᑦᑎᕋᐅᑎᓕᕆᔨᒃᑯᑦ ᐱᓕᕆᔨᖃᕐᒪᑕ ᐊᔾᔨᒌᙱᑦᑑᑎᓂᒃ ᐱᔨᑦᑎᕋᐅᑎᓂ 
ᐃᓚᖃᖅᖢᓂ ᐋᓐᓂᐊᓯᐅᖅᑎᑕᖃᖅᖢᓂ ᑐᔪᕐᒥᕕᖕᓂ ᐊᒻᒪ ᐊᐅᓪᓚᑐᒃᓴᓕᕆᔨᓂ. ᑖᒃᑯᓄᖓ 
ᐱᔨᑦᑎᕋᐅᑎᓕᕆᔩᑦ ᐱᓕᕆᕙᒃᑐᑦ ᐅᐸᒃᑕᐅᓯᒪᔪᓂᒃ ᐊᒻᒪᓗ ᐃᖅᑲᓇᐃᔭᖅᑎᒋᔭᐅᓪᓗᑎᒃ ᓄᓇᕗᒥᑦ 
ᒐᕙᒪᒃᑯᓐᓄᑦ, ᐋᑐᕚᑑᙱᑦᑐᖅ ᑕᕝᕙᓂᓕ ᐃᑲᔪᕈᑎᐅᔪᑦ ᑲᒪᒋᔭᐅᓪᓗᑎᒃ ᐅᑯᑎᒎᓇᖅ ᐋᑐᕚᒥ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᓂ ᐱᓕᕆᖃᑎᒌᑐᓂ (OHSNI). ᐅᓇ ᐅᖃᐅᓯᐅᓚᐅᕐᑐᖅ 
ᐊᑑᑎᖃᕐᓂᖓᓂ ᐊᑐᕐᑕᐅᔪᓐᓇᕐᓗᓂ ᐊᓯᐊᓂ ᐊᒻᒪᓗ ᐅᐃᓂᐱᒡᒥ ᐋᓐᓂᐊᕐᕕᓕᐊᕐᑐᓄᑦ ᑐᔪᕐᒥᕕᒃᒥ 
ᐊᑐᕐᑕᐅᓗᐊᖅᖢᓂ.  

ᐋᓐᓂᐊᕐᕕᓕᐊᕐᑐᓄᑦ ᑐᔪᕐᒥᕕᖕᓂ ᐊᐅᓚᑦᑎᔩᑦ ᐃᓱᒪᒋᔭᖃᙱᒻᒪᑕ ᑐᓵᔨᖃᕆᐊᖃᕐᓂᕐᒥᒃ, ᐅᖃᕐᖢᑎᒃ 
ᖃᓪᓗᓈᑎᑑᕈᓐᓇᙱᑦᑐᑦ ᐱᖃᑎᖃᖃᑦᑕᕐᓂᖏᓐᓂ ᑐᓴᔨᒋᓂᐊᕐᑕᖏᓐᓂ ᐊᒻᒪ ᐊᒥᓱᑦ ᐃᖅᑲᓇᐃᔭᖅᑎᒋᔭᐅᔪᑦ 
ᐃᓄᒃᑎᑐᑦ ᐅᖃᕈᓐᓇᖅᖢᑎᒃ. 

ᐊᐅᓚᑦᑎᔩᑦ ᐃᓱᒪᓕᐅᕆᓯᒪᔪᑦ ᐊᖏᒡᓕᒋᐊᖅᑎᑦᑎᖁᔨᓪᓗᑎᒃ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᒃᓴᐃᑦ 
ᐱᙳᐊᕈᑎᑕᖃᕐᓂᕐᓴᐅᓗᓂ ᑲᒪᒋᔭᐅᔪᓄᑦ ᐊᒻᒪ ᐱᖃᑎᒋᔭᐅᔪᓄᑦ ᐱᓗᐊᕐᑐᒥ ᓱᕈᓯᕐᓄᑦ. 

ᓱᕈᓯᕐᓂ ᓴᐳᔾᔨᓯᒪᓂᕐᒧᑦ ᐃᓱᒫᓘᑎᑦ ᐅᖃᐅᓯᐅᓚᐅᕐᑐᑦ ᐊᒃᑐᐊᔪᑦ ᐋᓐᓂᐊᕐᕕᓕᐊᕐᓂᕐᒧᑦ ᐊᐅᓪᓚᕐᓯᒪᓂᕐᒧᑦ, 
ᐱᓗᐊᕐᑐᒥ ᓄᑕᕋᓛᑦ ᐊᒻᒪ ᓱᕈᓰᑦ ᑲᒪᒋᔭᐅᔪᒥ ᐱᖃᑎᖃᖅᐸᑕ. ᓱᕈᓯᓕᕆᔨᒃᑯᑦ 
ᐱᓕᕆᐊᖃᓕᑐᐃᓐᓇᕆᐊᖃᕐᒪᑕ ᒪᑐᒧᖓ ᐊᖓᔪᖅᑳᕆᔭᐅᔪᖅ ᐋᖓᔮᑲᑕᒃᐸᑦ. 

ᐊᐅᓚᑦᑎᔩᑦ ᐅᖃᐅᓯᖃᓚᐅᕐᒥᔪᑦ ᑐᑭᒧᐊᖅᑎᑦᑎᓂᒃᑯᑦ ᐊᒃᓱᕈᕐᓇᔭᓐᓂᖓᓂ ᒪᐅᓇ ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐱᓕᕆᐊᒃᓴᓂᒃ ᐊᒻᒪ ᖃᓄᐃᓕᐅᕋᓱᒍᑎᓂᒃ ᓲᕐᓗ ᐆᑐᓇᖅ ᔪᐊᑕ ᐱᒻᒪᕆᒋᔭᖓ ᐊᒻᒪ 
ᐅᓇ ᐃᓄᐃᑦ ᓄᑕᖅᑲᑦ ᓯᕗᓪᓕᐅᑎᓪᓗᒋᑦ ᐱᓕᕆᐊᖑᕙᓪᓕᐊᓯᒪᔪᖅ (ICFI). ᓱᕈᓲᑦ ᐊᕐᕌᒍᓖᑦ 2 ᑐᖔᓂ 
ᐅᕘᓈᖓᑎᑕᐅᓯᒪᔪᑦ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐊᑐᐊᒐᕐᓂ, ᐃᓄᐃᑦ ᓄᑕᖅᑲᑦ 
ᓯᕗᓪᓕᐅᑎᓪᓗᒋᑦ ᐱᓕᕆᐊᖑᕙᓪᓕᐊᓯᒪᔪᖅ (ICFI) ᐊᖏᕐᑕᐅᔾᔪᑎᖏᑦ ᓱᕈᓯᕐᓄᑦ ᐊᕐᕌᒍᓕᖕᓄᑦ 2 ᐅᖓᑖᓂ 
ᐊᓯᐊᒎᖅᑕᐅᓯᒪᔭᑦᑐᑦ ᐃᒻᒥᒃᑰᖓᑎᑕᐅᓪᓗᑎᒃ ᑐᑭᒧᐊᖅᑕᐅᑲᑕᓗᐊᙱᖢᑎᒃ. ᐅᓇ ᑐᔪᕐᒥᕕᓴᓂ 
ᐊᔪᕐᓴᕈᑎᐅᓕᔭᕐᑐᖅ ᐊᒻᒪᓗ ᐃᓚᒌᑦ ᐊᕕᓯᒪᑎᑕᐅᓗᑎᒃ ᐊᐅᓪᓚᕐᓯᒪᓂᖏᓐᓂᒃ. 

ᐅᓄᕐᓯᕚᓪᓕᕐᑐᑦ ᐅᓄᕐᓂᖏᑦ ᓱᕈᓰᑦ ᐋᓐᓂᐊᕐᕕᓕᐊᖅᓯᒪᔪᓄᑦ ᑐᔪᕐᒥᕕᖕᓂ – ᐆᒧᖓ ᐊᐅᓚᑕᐅᓯᒪᓪᓗᑎᒃ 
ᐃᓄᐃᑦ ᓄᑕᖅᑲᑦ ᓯᕗᓪᓕᐅᑎᓪᓗᒋᑦ ᐱᓕᕆᐊᖑᕙᓪᓕᐊᓯᒪᔪᖅ (ICFI) ᐃᑲᔫᑎᓄᑦ – ᐅᖃᐅᓯᐅᓚᐅᕐᑐᖅ, 25%-
ᒥ ᐅᓄᕐᓯᕚᓪᓕᖅᖢᑎᒃ 2023-ᖑᑎᓪᓗᒍ. ᐃᓚᖏᑦ ᐊᐅᓚᑦᑎᔨᐅᔪᑦ ᐅᖃᓚᐅᕐᑐᑦ ᑲᒪᒋᔭᐅᔪᑦ 
ᐅᓄᕐᓂᕐᓴᐅᕙᓕᕐᓂᖏᓐᓂᒃ, ᐊᓯᖏᓐᓂᓪᓗ ᐃᓂᒃᓴᖅᓯᐅᕐᑕᐅᔭᕆᐊᖃᓕᖅᖢᑎᒃ ᑐᔪᕐᒥᕕᖕᓂ (ᕼᐆᑎᐊᓪ), 
ᑕᐃᒪᓐᓇᓗ ᐊᑭᓕᐅᑎᒃᓴᒃᑲᓐᓂᕐᓂ ᓴᖅᑭᑦᑐᖃᓕᕐᐸᒃᖢᓂ. 

 3.5 ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕖᑦ  
ᒪᑯᐊ ᐋᓐᓂᐊᕐᕕᓕᐊᖅᓯᒪᔪᓄᑦ ᑐᔪᕐᒥᕖᑦ ᐅᖃᐅᓯᐅᒻᒪᕆᙱᒃᑲᓗᐊᕐᑎᓪᓗᒍ ᐅᕙᓂ ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐊᑐᐊᒐᕐᓂ, ᖃᐅᔨᓇᓱᑲᑕᖕᓂᖅ ᐅᔾᔨᕈᓱᖁᔨᓕᕈᑎ ᖃᓄᐃᓕᖓᓂᖏᓐᓂ 
ᐋᓐᓂᐊᕐᕕᓕᐊᖅᓯᒪᔪᓄᑦ ᑐᔪᕐᒥᕖᑦ ᐊᒻᒪ ᐊᓯᖏᑦ ᑐᔪᕐᒥᕕᐅᔭᕆᐊᖃᓕᕐᐸᒃᑐᑦ ᐋᓐᓂᐊᕐᕕᓕᐊᕐᑐᓄᑦ. 
ᓄᓇᕗᒻᒥᐅᑕᑦ ᐊᑐᕐᓯᒪᔭᖏ ᐱᒻᒪᕆᐊᓗᐃᑦ ᑕᐅᑐᒃᖢᒍ ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ 
ᐊᑐᕐᑕᐅᕙᒃᑐᓄᑦ ᐊᒻᒪ ᖃᓄᐃᓕᖓᓂᖏᓐᓄᑦ.  

ᓇᓗᓇᐃᔭᕐᓯᒪᔪᑦ ᐊᑖᓂ ᓴᖅᑭᑎᑦᑎᓯᒪᔪᑦ ᑭᒃᑯᓕᒫᓂ ᖃᐅᔨᓇᓱᒍᑎᖏᑦ ᖃᓄᐃᓕᖓᓂᖏᓐᓂ. ᑲᒪᒋᔭᐅᔪᑦ 
ᐊᒻᒪ ᐱᖃᑎᒋᔭᖏᓐᓂ ᐊᐱᕐᓱᕈᑎᐅᔪᑦ ᓄᓇᕗᒻᒥᐅᓂ ᖃᐅᔨᕚᓪᓕᕈᑎᐅᓯᒪᔪᖅ ᐋᓐᓂᐊᕕᓕᐊᖅᓯᒪᔪᓄᑦ 
ᑐᔪᕐᒥᕖᑦ ᖃᓄᐃᑎᖏᓂᖏᓐᓂ ᐊᒻᒪ ᐃᓂᒋᔭᐅᕙᒃᑐᑦ.  

ᓇᓗᓇᐃᒃᑯᑎ 6 ᐅᖃᐅᓯᖃᕐᑐᖅ ᑭᒃᑯᓕᒫᓂ ᖃᐅᔨᓇᓱᖕᓂᕐᒥ ᑭᐅᓚᐅᕐᑐᑦ ᐋᓐᓂᐊᕕᓕᐊᖅᓯᒪᔪᓄᑦ 
ᑐᔪᕐᒥᕕᖕᓂ ᓈᒻᒪᒃᓴᕐᓂᕋᖅᖢᑎᒃ, ᓇᒻᒪᒃᓴᕐᓂᕋᖅᖢᑎᒃ ᖃᓄᐃᓴᙱᓐᓂᖏᓐᓂᒃ ᐋᓐᓂᐊᕕᓕᐊᖅᓯᒪᔪᓄᑦ 
ᑐᔪᒥᕕᖕᓂ (ᐃᒡᓗᕈᓯᖏᑦ, ᓂᕿᖏᑦ ᐊᒻᒪ ᓂᕆᔭᒃᓴᖏᑦ, ᐃᖢᐊᕐᖢᑎᒃ, ᓴᓗᒪᓂᖏᓐᓂ, ᐊᓐᓄᕌᓂ 
ᐅᖃᕐᓴᕐᕕᒋᔭᐅᔪᓂᒃ). ᑲᑎᑕᐅᕙᓪᓕᐊᔪᑦ ᓇᐅᒃᑯᑦ ᐱᐅᓯᕚᓪᓕᕆᐊᖃᕐᓂᖏᑦ ᑖᒃᑯᐊ ᐋᓐᓂᐊᕕᓕᐊᖅᓯᒪᔪᓄᑦ 
ᑐᔪᕐᒥᕕᖕᓂ ᐃᒡᓗᖁᑎᖏᓐᓂᒃ ᐊᒻᒪ ᐱᔨᑦᑎᕋᐅᑎᖏᓐᓂ ᐃᓚᖃᓚᐅᕐᑐᖅ ᐅᑯᓂᖓ:  

• ᐊᑐᐃᓐᓇᖃᕐᓂᖅ ᐃᓄᒃᓯᐅᑎᓂ ᐃᕿᓂ 
• ᐱᖃᑎᒋᔭᐅᔪᑦ ᐊᒻᒪ ᑲᒪᒋᔭᐅᔪᖅ ᖃᓄᐃᓕᐅᕈᓯᖏᑦ 
• ᓂᕆᔭᕆᐊᓕᖕᓂ ᓈᒻᒪᒍᓱᒃᑐᑦ, ᓂᕿᓂ, ᐊᒻᒪ ᓂᕿᑦᑎᐊᕙᖕᓂ  
• ᓱᕈᓯᕐᓄᑦ ᐱᔭᐅᔭᕆᐊᓕᖕᓂ ᐱᓕᕆᐊᖃᕈᓐᓇᕐᓗᑎᒃ 

ᐊᐱᕆᔭᐅᑎᓪᓗᒋ ᑕᒪᐃᓐᓂ ᖃᓄᑎᒋ ᓈᒻᒪᒃᓴᖅᑎᒋᖕᒪᖔᑕ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᖕᓂ 
ᓴᓗᒪᑎᒋᓂᖏᑦᑎᒍᑦ, ᐃᓂᖃᑦᑎᐊᕐᓇᕐᓂᖓᒍᑦ, ᐊᑦᑕᓇᖅᑐᒦᑦᑕᐃᓕᓂᒃᑯᑦ ᐊᒻᒪ ᐃᓱᒪᒋᓪᓗᒍ ᐃᓄᐃᑦ 
ᐃᓕᖅᑯᓯᖏᑦ, ᐊᔾᔨᒌᙱᑦᑑᑎᐅᒻᒪᑕ ᑭᐅᔾᔪᑦ ᓈᒻᒪᒃᓴᖅᑎᒋᒻᒪᖔᑕ, ᖃᓄᐃᒃᓴᓗᐊᙱᑦᑐᑦ, ᐃᓱᒫᓗᓗᐊᙱᑦᑐᑦ 
ᒪᐅᖓ ᓈᒻᒪᒃᓴᙱᓐᓂᕐᒧᑦ; ᑕᑯᓗᒍ ᓇᓗᓇᐃᒃᑯᑎ 5 ᐊᒻᒪ ᓇᓗᓇᐃᒃᑯᑎ 6 ᐊᑖᓂ.  

ᐊᓯᖏᑦ ᐅᖃᐅᓯᕆᔭᐅᔪᑦ ᐅᕙᓂ ᑭᒃᑯᓕᒫᓂ ᖃᐅᔨᓇᓱᒍᑎᓂ ᐆᒥᖓ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᖕᓂ 
ᐃᓚᖃᕐᑐᑦ ᐅᑯᓂᖓ:  

• ᐃᓚᖏᑦ ᐅᖃᓚᐅᕐᑐᑦ ᐅᑯᐊ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕖᑦ ᒪᓕᒐᖃᓗᐊᕆᔭᐅᓪᓗᑎ 
ᐃᒻᒪᖄᓪᓘᓐᓃᑦ “ᑎᒍᔭᐅᓯᒪᕝᕕᐅᖂᔨᔪᑦ” ᐋᖅᑭᒃᓱᖅᑕᐅᓯᒪᓗᐊᖅᖢᑎᒃ. ᐃᒡᓗᐊᒍᓪᓕ ᒪᑯᐊ ᐊᓯᖏᑦ 
ᑐᔪᕐᒥᕖᑦ ᒪᓕᒐᖃᙱᓐᓂᕐᓴᐅᒐᓗᐊᖅᖢᑎᒃ ᐊᒻᒪ ᐃᓂᓪᓚᒃᓯᒪᑦᑎᓐᓇᕐᓗᑎᒃ ᑭᓯᐊᓂᓕ 
ᐊᑦᑕᓇᖅᑎᒦᑐᐃᓐᓇᕆᐊᖃᕐᓇᕐᒪ ᐊᒻᒪᓗ ᐃᑲᔪᕈᑎᖃᙱᓐᓂᕐᓴᐅᓗᑎᒃ. 

• ᐱᑕᖃᕆᐊᖃᕐᒪᑦ ᐃᓄᒃᑐᑦ ᐅᖃᕈᓐᓇᕐᑐᓂᒃ ᐃᖅᑲᓇᐃᔭᖅᑎᓂ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᖕᓂ.  
• ᑲᖏᖅᖠᓂᖅ ᐃᓂᒃᓴᖃᑦᑎᐊᕐᓇᙱᒻᒪᑦ, ᑕᐃᒪᓐᓇᓗ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᖃᕆᐊᓖᑦ 

ᑕᕝᕙᓂ ᓄᓇᓕᖕᓂ. 
• ᐃᑲᔫᑎᖃᑦᑎᐊᕐᓯᒪᔪᑦ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕖᑦ ᐱᒻᒪᕆᐊᓘᒻᒪᑕ. ᐱᒻᒪᕆᐊᓘᒻᒪᑦ ᖃᓄᑎᒋ 

ᐱᐅᑎᒋᖕᒪᖔᑕ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕖᑦ ᒪᐅᓇᐅᙱᑦᑐᖅ ᐱᐅᙱᓐᓂᕋᖅᑕᐅᓂᖓᓂᓪᓕ.  
• ᐃᓱᒫᓘᑎᑕᖃᕐᒪᑦ ᐃᒥᐊᓗᖃᑦᑕᕐᓂᐅᑉ ᒥᒃᓵᓄᑦ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᖕᓂ ᐊᒻᒪ 

ᖃᓂᒋᔭᖓᓂ.  
• ᐃᓕᖅᑯᓯᒃᑯᑦ ᐃᓱᒪᒋᔭᖃᑦᑎᐊᕐᓂᕐᓴᐅᓗᑎᒃ ᐊᒻᒪ ᑐᑭᓯᓯᒪᓂᕐᓴᐅᓗᑎᒃ ᐃᓄᖕᓂ ᐊᒻᒪ 

ᐃᓕᖅᑯᓯᖏᑦᑎᒍᑦ ᐱᔭᕆᐊᖃᕐᑕᖏᓐᓂᒃ (ᓲᕐᓗ, ᐃᓄᒃᓯᐅᑎᖃᕐᓂᕐᓴᐅᓗᑎᒃ). 
• ᑲᒪᒋᔭᐅᔪᑦ ᐃᓱᒪᒋᔭᐅᑦᑎᐊᙱᑦᑐ ᐃᓅᙱᑦᑐᓂ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᖕᓂ ᐃᖅᑲᓇᐃ.ᑦᑎᒥ 

ᐅᔾᔨᕈᓱᒃᑎᑦᑎᒃᑲᓐᓂᕈᑎᐅᒋᐊᓕᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
• ᖃᓄᐃᓕᐅᕈᑎᒃᓴᖃᒃᑲᓐᓂᕐᓗᑎᒃ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᖕᓂ.  

 
ᐅᑯᐊ ᐅᖃᐅᓯᐅᓂᑯ ᐊᑖᓂ ᖁᓛᓃᑦᑐᓂᒃ ᐱᔾᔪᑎᖃᖅᖢᑎᒃ.  

“ᐱᐅᓂᕐᓴᒥ ᐱᓇᓱᒃᑲᓐᓂᕐᓗᑎ ᐅᓇ ᑭᐅᔨᐅᔪᖅ ᐅᖄᓚᐅᑎᓂ ᐅᕙᓂ 
ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᒃᒥ ᐅᖃᕈᓐᓇᕐᓗᓂ ᐊᒻᒪ ᑐᑭᓯᐅᒪᓗᓂ ᐃᓄᒃᑐᑦ.” 

“ᐃᓂᖃᕐᑎᑦᑎᓗᓂ ᐊᑐᕐᑕᐅᔭᕆᐊᓕᖕᓂ ᐱᖃᕐᑎᑦᑎᓗᑎᒃ ᓲᕐᓗ ᖃᕋᓴᐅᔭᕐᒧᑦ 
ᐊᑦᑕᑕᕈᓐᓇᐅᑎ, ᐊᓐᓄᕌᓂ ᐅᐊᓴᕐᕕᖕᓂ, ᐊᒻᒪ ᓂᕆᔭᐅᖃᑦᑕᕐᓂᐊᕐᑐᓂᒃ.” 

“ᐱᖃᕆᐊᖃᕋᑦᑕ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᒃᒥ ᑲᖏᖅᖠᓂᖅᒥ ᑕᒧᓗᒐᒃᓴᖃᕐᓗᓂ 
ᐊᒻᒪᓗ ᐃᖏᕐᕋᔾᔪᑎᖃᕐᓗᓂ.” 

“ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᒃ ᑎᑎᕋᖅᑎᒋᔭᐅᔪᖅ ᐊᒻᒪ ᐃᖅᑲᓇᐃᔭᖅᑎᒋᔭᐅᔪᑦ 
ᐅᕙᑦᑎᓐᓂ ᐃᒥᐊᓗᒃᑎᐅᑐᐃᓐᓇᕐᓂᕋᐃᙱᓪᓗᑎᒃ, ᓱᐴᑐᒐᖅᑎᐅᓂᕐᒥ ᐊᒻᒪ 
ᑲᒪᒋᔭᖃᑦᑎᐊᙱᓐᓂᕋᐃᙱᖢᑎᒃ. ᐃᓛᑎᒍᑦ ᑲᒪᒋᔭᖃᕈᓐᓇᑦᑎᐊᖅᑐᒍᑦ.”  

ᑲᒪᒋᔭᐅᔪᑦ ᐊᒻᒪ ᐱᖃᑎᒋᔭᐅᔪᑦ ᐃᓱᒪᒋᔭᖏᓐᓂ ᐅᖃᑲᑕᓚᐅᕐᒥᔪᑦ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᒃᓂ 
ᐃᒪᓐᓇ:  

• ᐃᒡᓗᕈᓰᑦ ᒥᑭᓗᐊᕐᒪᑕ ᐊᒻᒪ ᑲᒪᒋᔭᐅᔪᑦ ᐃᒡᓗᕈᓯᕐᒥ ᐱᖃᑎᖃᑲᑕᒋᐊᖃᖅᐸᒃᖢᑎᒃ, ᐃᓛᓐᓂᒃᑯᑦ 
ᐊᕐᓇᕐᓗ ᐊᖑᑎᓗ.  

• ᐃᒡᓖᓪᓗ ᐃᓛᓐᓂ ᓴᓗᒻᒪᕐᓴᕐᓯᒪᕙᙱᖢᑎᒃ ᐊᒻᒪᓗ ᐃᓚᖏ ᐃᖢᐊᙱᐊᓗᒃᖢᑎᒃ. 

• ᓴᐳᓐᓂᐊᕐᑕᐅᓯᒪᓂᖅ ᐱᐅᓂᕋᖅᑕᐅᕙᒃᑲᓗᐊᖅᖢᓂ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᒃᓂ, 
ᐃᓱᒫᓘᑎᐅᕙᒻᒥᔪᖅ ᐋᓐᓂᐊᕐᕕᓕᐊᕐᓯᒪᔪᓄᑦ ᑲᒪᒋᔭᐅᔪᓄᑦ ᐊᒻᒪ ᐱᖃᑎᒋᔭᐅᔪᓄᑦ.  

• ᑐᑭᓯᓂᕐᑕᖃᑦᑎᐊᙱᓐᓂᕐᓴᐅᖂᔨᒻᒪᑕ ᐊᑑᑎᖃᕐᓂᖏᑦ ᐃᑲᔪᖅᑐᐃᔾᔪᑎ ᐆᑐᓇ ᐃᓚᐃᕐᑐᓂᒃ 
ᐃᓅᓯᓕᕆᓂᖅ, ᑮᓇᐅᔭᑎᒍᑦ ᐃᑲᔪᕐᑕᐅᓂᖅ ᐊᒻᒪ ᐃᓱᒪᒃᑯᑦ ᐋᓐᓂᐊᖃᕐᑕᐃᓕᓂᖅ ᐊᒻᒪᓗ 
ᖃᓄᐃᑦᑕᐃᓕᓂᕐᒧᑦ ᐃᑲᔪᕐᑕᐅᓂᖅ.  

ᐅᖃᐅᓯᐅᓂᑯᑦ ᑲᒪᒋᔭᐅᔪᓂᒃ ᐊᒻᒪ ᐱᖃᑎᒋᔭᐅᔪᓂᒃ ᐃᓚᖃᕐᑐᑦ ᐅᑯᓂᖓ: 

“ᓂᕆᔭᒃᓴᐃᑦ ᐱᐅᓂᕐᓴᐅᔪᓐᓇᕐᑐᑦ – ᐃᓛᓐᓂᒃᑯᑦ ᐆᓇᓗᐊᔭᒻᒪᑕ, ᐅᕙᓂᓗ 
ᐃᓄᒃᓯᐅᑎᑕᖃᒋᖢᓂ.” 

“ᓴᐳᓐᓂᐊᖅᑎᐅᔪᑦ ᓴᐳᔾᔨᓯᒪᓇᓱᓗᐊᔭᒻᒪᑕ.” 

ᐱᐅᒃᓴᖃᑦᑕᙱᓐᓂ ᐃᓅᓯᖏ ᐊᔾᔨᒋᙱᓐᓂᖏᖏᓐᓄᑦ ᐅᑯᓇᓂ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᒃᓂ 
ᐅᖃᐅᓯᐅᓚᐅᕐᒥᔪᖅ, ᑭᓯᐊᓂᓕ, ᐃᓚᖏᑦ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕖᑦ ᑕᒪᑐᒥᖓ 
ᓈᒻᒪᙱᓕᐅᕈᑎᖃᕐᓂᕐᓴᐅᓂᖏᓐᓂᒃ. ᐃᓄᐃᑦ ᑲᒪᒋᔭᐅᔪᑦ ᐅᖃᕐᓯᒪᔪᑦ ᐅᑯᐊ ᐋᓐᓂᐊᕕᓕᐊᖅᓯᒪᔪᓄᑦ 
ᑐᔪᕐᒥᕕᒃᓂ ᐃᖅᑲᓇᐃᔭᖅᑎᖏᑦ ᐃᓄᖕᓂ ᐱᐅᒃᓴᙱᔭᓐᓂᖏᑦᓂ ᐃᖅᑲᓇᐃᔭᖃᑎᒋᔭᕋᓗᐊᕆᔭᖏᓐᓂᒃ, 
ᓄᓇᖃᖅᑳᕐᓯᒪᒃᐸᑕ, ᒥᑭᓐᓂᕐᓴᐅᑎᑕᐅᔪᓂ ᐃᓚᒋᔭᐅᒃᐸᑕ ᐅᕝᕙᓘᓐᓃᑦ ᑎᑭᓵᕐᓯᒪᓂᑰᒃᐸᑕ 
ᖃᓪᓗᓇᐅᔭᕈᓐᓇᑦᑎᐊᙱᓪᓗᑎᒃ.  

“ᐃᓄᐃᑦ ᑲᒪᒋᔭᐅᔪᑦ/ᐱᖃᑎᒋᔭᐅᔪᑦ ᐃᓱᒪᒋᔭᐅᑦᑎᐊᕐᓂᕐᓴᐅᔭᕆᐊᓖᑦ ᐅᑯᓄᖓ 
ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᖕᓄᑦ ᓴᐳᓐᓂᐊᖅᑎᓂᒃ ᐊᒻᒪᓗ ᐊᔾᔨᐅᙱᑎᑕᐅᕙᙱᓪᓗᑎ.” 

“ᑕᒪᕐᒥ ᑐᑭᓯᓯᒪᔭᕆᐊᖃᕐᒪᑕ ᖃᓄᑎᒋ ᐊᒃᓱᕈᕐᓇᕐᓂᖓᓂ ᕿᒪᐃᓪᓗᓂ ᐊᖏᕐᕋᒥ 
ᐋᓐᓂᐊᕐᕕᓕᐊᖅᖢᓂ ᐊᒻᒪᓗ ᐃᓄᖕᓂ ᐃᓱᒪᒋᔭᖃᑦᑎᐊᕐᓗᑎᒃ ᐊᒻᒪ ᑐᑭᓯᓯᒪᔪᓐᓇᕐᓗᑎᒃ.” 

“ᐊᒥᓱᑦ ᐃᖅᑲᓇᐃᔭᖅᑏᑦ ᑕᒫᓂᕐᒥᐅᑕᑐᖃᐅᙱᒻᒪᑕ ᐊᒻᒪᓗ ᐃᓄᖕᓂ 
ᐊᔾᔨᐅᙱᑎᑦᑎᓇᓱᒃᖢᑎ ᑕᐃᒪᓐᓇᓗ ᐱᑦᑎᐊᑲᑕᙱᖢᑎᒃ.” 

“ᐅᖃᐅᓯᖃᕐᑐᖃᙱᑦᑐᑦ ᐃᓄᐃᑦ ᐃᓕᖅᑯᓯᑎᑦᑎᒍ ᐱᓕᕆᐊᒃᓴᓂ. ᐊᔾᔨᒌᙱᑎᑦᑎᔪᐊᓗᐃᑦ 
ᓛᒐ ᔭᓗᓇᐃᒥ.” 

3.6 ᑐᓴᐅᒪᑎᑦᑎᕙᖕᓂᖅ ᐊᒻᒪ ᑐᓴᐅᒪᑎᑦᑎᑲᑕᖕᓂᖅ  
ᑭᒃᑯᓕᒫᓂ ᖃᐅᔨᓇᓱᖕᓂᖅ ᖃᐅᔨᓇᓱᒍᑎᐅᓚᐅᕆᕗᖅ ᖃᓄᖅ ᑐᓴᐅᒪᑎᑦᑎᓂᖅ ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᕆᐊᓕᖕᓄᑦ ᐱᔨᑦᑎᕋᐅᑎᑦ ᒥᒃᓵᓄ ᑐᓴᐅᒪᔭᐅᑎᑕᐅᕙᒡᓗᓂ. ᑭᒃᑯᓕᒫᓂ ᖃᐅᔨᓇᓱᖕᓂᕐᒥ ᑭᐅᔪᑦ 
ᐅᖃᓚᐅᕐᑐᑦ ᐃᒪᓐᓇ ᑐᓴᖃᑦᑕᕐᓂᖏᓐᓂ ᓄᓇᓕᖕᓂ ᐋᓐᓂᐊᕕᖕᓂ ᐊᒻᒪ ᐃᖅᑲᓇᐃᔭᖅᑎᖏᓐᓂ, 
ᑭᖑᓂᐊᒍᓪᓗ ᐋᓐᓂᐊᖅᑐᓕᕆᔨᒻᒪᕆᖕᓂ. ᐅᖃᓪᓚᖕᓂᒃᑯᑦ, ᐃᓚᒌᖕᓂ ᐊᒻᒪ ᐱᖃᓐᓇᕆᔭᐅᔪᓂ ᑐᓴᖃᑦᑕᕐᒥᔪᑦ 
ᐊᑐᙱᓐᓂᕐᓴᐅᕙᒃᖢᑎᒃ ᖃᕋᓴᐅᔭᕐᓂ ᐅᕝᕙᓘᓐᓃ ᖃᕋᓴᐅᔭᒃᑯᑦ ᖃᐅᔨᒋᐊᕐᕕᐅᔪᓐᓇᖅᑐᓂ ᐊᒻᒪ 
ᑐᓴᐅᒪᔾᔪᑎᓕᕆᓂᒃᑯᑦ.  

ᐊᓯᖏᑦᑕᐅ ᑐᓴᕆᐊᓕᖕᓂ ᑐᓴᖃᑦᑕᕐᑐᑦ ᐃᒪᓐᓇ ᓇᓗᓇᐃᕐᑕᐅᓯᒪᓪᓗᑎᒃ:  

• ᓄᓇᕗᒥᑦ ᒐᕙᒪᒃᑯᑦ ᖃᕋᓴᐅᔭᒃᑯᑦ ᓴᖅᑭᔮᒐᖓᓂ ᐅᕝᕙᓘᓐᓃᑦ ᓄᓇᕗᒥᑦ ᒐᕙᒪᒃᑯᑦ ᑎᑎᕋᖅᑕᖏᓐᓂ 
• ᑐᓴᒐᒃᓴᐅᕙᒃᑐ ᐃᓚᖃᕐᐸᒃᑐᑦ ᖃᖓᑕᓲᒃᑰᕈᑎᒃᓴᐃᑦ ᒥᒃᓵᓄᑦ 
• ᓇᐅᑦᑎᐅᒃᑯᒫᓕᕆᔨᓂᒃ  
• ᖃᐅᔨᐅᕙᓪᓕᐊᔪᓂᒃ ᐊᑐᖅᑕᐅᓂᑯᑎᒍᑦ  
• ᑭᒃᑯᓕᒫᓄᑦ ᑐᓴᐅᑎᓕᕆᓂᒃᑯᑦ 
• ᑐᓴᑐᐃᓐᓇᕐᓂᖅ  

ᓇᐸᖓᑕ ᐅᖓᑖᓂ, 54%, ᑭᐅᔪᑦ ᐅᖃᒪᐅᕐᑐᑦ ᑐᓴᒐᓴᐃᑦ ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᕐᓂᐊᖅᑐᑦ ᒥᒃᓵᓄᑦ 
ᓇᓂᔭᐅᒃᓴᐅᓂᕋᖅᖢᒍ, ᐊᑐᕈᓐᓇᕐᓂᖓ ᐊᒻᒪ ᑐᑭᓯᓇᖅᖢᓂ, ᑭᓯᐊᓂᓕ 33% ᑕᐃᒪᐃᓐᓂᕋᐃᒪᐅᙱᑦᑐᑦ. 
ᐅᓄᕐᓂᕐᓴᐃᑦ, 85%, ᐅᖃᓚᐅᕐᑐᑦ ᐅᓴᒐᒃᓴᐃᑦ ᐊᑐᐃᓐᓇᐅᔪᑦ ᐅᖃᐅᓯᖏᑦᑎᒍᑦ, ᑭᓯᐊᓂᓕ 11% ᐃᓱᒪᓚᐅᕐᑐᑦ 
ᑕᐃᒪᐃᙱᓐᓂᖓᓂ. ᓇᓗᓇᐃᒃᑯᑎ 7 ᓴᖅᑭᑎᑦᑎᓯᒪᔪᖅ ᐋᓐᓂᐊᕐᕕᓕᐊᕐᑐᓄᑦ ᐊᐅᓪᓚᕆᐊᖃᕐᓂᕐᒥ 
ᑐᓴᒐᒃᓴᖅᑖᕐᕕᐅᔪᓐᓇᖅᑐᒥ. 

ᓇᓗᓇᐃᒃᑯᑎ 7 – ᑐᓴᒐᒃᓴᖅᑖᕐᕕᐅᔪᓐᓇᖅᑐᑦ ᐆᒥᖓ ᐋᓐᓂᐊᕐᕕᓕᐊᕐᑐᓄᑦ ᐊᐅᓪᓚᕆᐊᖃᕐᓂᕐᒧᑦ ᐱᓕᕆᐊᓂ  
(561 ᑭᐅᓂᑯᑦ) 

 
 

ᐅᖃᐅᓯᕆᔭᐅᔪᑦ ᑭᒃᑯᓕᒫᓂ ᖃᐅᔨᓇᓱᒍᑎᒃᑯᑦ ᐃᓱᒪᕈᓘᔭᕈᑎᖃᕈᑎᐅᓕᓚᐅᕐᑐᑦ ᐃᓚᖃᖅᖢᑎᒃ ᐅᑯᓂᖓ: 

• ᐱᑕᖃᙱᓗᐊᕐᓂᖓᓂ ᑭᖑᕙᓯᙱᓪᓗᑎᒃ ᑐᓴᐅᒪᔭᐅᔭᕆᐊᓕᖕᓂ ᒪᑯᓄᖓ 
ᐋᓐᓂᐊᕕᓕᐊᕆᐊᖃᕐᓂᕐᒧᑦ ᐊᐅᓪᓚᕆᐊᖃᕐᓂᕐᒥ, ᖃᖓᑦᑕᐅᑎᓂ, ᑕᑯᔭᐅᕝᕕᒃᓴᓂ ᐊᒻᒪ ᖃᖓᑕᓲ 
ᒥᒃᓵᓄᑦ. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᐅᓪᓚᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᑐᓴᖅᑎᑦᑎᔭᕆᐊᖃᕐᑐᑦ ᑲᒪᒋᔭᐅᔪᓂᒃ ᐊᒻᒪ ᐱᖃᑎᒋᔭᐅᔪᓂᒃ ᐊᐅᓪᓚᕐᓂᐊᓕᕐᐸᑕ ᐋᖅᑭᒃᑕᐅᓯᒪᔪᓂ 
ᐊᐅᓪᓚᓚᐅᙱᑎᓪᓗᒋᑦ.  

• ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᐅᓪᓚᕆᐊᖃᕐᑐᑦ ᑲᒪᒋᔭᐅᔪᑦ ᑐᓴᐅᒪᑎᑕᐅᒃᑲᓐᓂᕆᐊᓖᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᐅᓪᓚᕆᐊᖃᕐᑐᓄᑦ ᐊᑐᐊᒐᓂ ᐊᒻᒪ ᐊᑐᕆᐊᓕᖕᓂ, ᐃᒪᓐᓇ ᓲᕐᓗ 
ᖃᓄᐃᑦᑐᓂ ᐊᑐᕈᓐᓇᕐᒪᖔᑕ ᐅᑎᕐᑎᕝᕕᐅᓇᓱᒃᑎᓪᓗᒋᑦ. ᐅᓇ ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖅ ᑐᑭᓯᑎᑦᑎᔾᔪᑎᐅᒃᑲᓐᓂᕆᐊᓕᒃ ᑲᒪᒋᔭᐅᕙᒃᑐᓄᑦ.  

•  ᑐᓴᐅᒪᑎᑦᑎᙱᓗᐊᕐᓂᖅ ᓄᓇᕗᑦ ᓯᓚᑖᓃᑦᑐᓂᒃ ᐊᒻᒪ ᓄᓇᕗᒥᑦ ᒐᕙᒪᒃᑯᑦ ᐋᓐᓂᐊᖃᕐᑕᐃᓕᓂᕐᒧᑦ 
ᐱᓕᕆᔨᖏᓐᓂᒃ. 

• ᑲᒪᒋᔭᐅᔪᑦ ᒫᓐᓇ ᐊᒃᓱᕈᕈᑎᖃᖃᑦᑕᕐᒪᑕ ᐅᖃᖃᑎᖃᕋᓱᒃᖢᑎᒃ ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐱᓕᕆᔨᓄᑦ ᐋᓐᓂᐊᕕᓕᐊᖅᑐᑦ ᐊᐅᓪᓚᕐᓯᒪᑎᓪᓗᒋᑦ.  

• ᒫᓐᓇᓕᓴᙳᖅᑎᑕᐅᓯᒪᔪᓂᒃ ᑐᓴᐅᒪᔾᔪᑎᓕᕆᓂᕐᒥ ᐱᔪᒪᓯᒪᓕᕐᑐᑦ, ᒪᑯᓂᖓ ᐸᐃᑉᐹᒃᑰᖓᔪᓂᓪᓕ 
ᑐᓴᒐᒃᓴᓂ.  

ᐋᓐᓂᐊᓯᐅᖅᑎᓂᒃ (ᓘᒃᑖᑦ, ᐃᓗᐊᖅᓴᐃᔨᑦ)

ᓄᓇᓕᖕᓂ ᐋᓐᓂᐊᕕᒃ/ᐋᓐᓂᐊᕕᒃᒥ 
ᐃᖅᑲᓇᐃᔭᖅᑐᑦ

ᐃᓚᓐᓂ ᐱᖃᓐᓇᕆᔭᓐᓂᓘᓐᓃᑦ

ᐅᖃᓕᒫᒐᕋᓛᑦ, ᐊᑭᓐᓇᕐᒥᐅᑕᑦ ᑎᑎᕋᕐᓯᒪᔪᑦ, 
ᐅᖃᓕᒫᒐᕋᓛᑦ ᐊᔾᔨᙳᐊᖃᖅᖢᑎᒃ

ᖃᕋᓴᐅᔭᒃᑯᑦ ᓴᖅᑭᔮᒐᖅ

ᐃᓄᖕᓄᑦ ᑐᓴᒐᒃᓴᓕᐅᕐᕕᒃ (Facebook, 
Twitter, ᐊᓯᖏᓪᓗ)

ᐊᓯᖏᑦ (ᓇᓗᓇᐃᕐᓗᒋᑦ)

ᐅᓇ ᐅᖃᐅᓯᐅᓂᑯ ᐃᑲᔫᑎᖃᕐᑐᖅ ᐅᖃᐅᓯᐅᓂᑯᓂ ᑭᐅᓂᑯᓂᒃ ᑭᒃᑯᓕᒫᓂ ᖃᐅᔨᓇᓱᒍᑎᓂᒃ.  

“ᐊᔪᕐᓇᖃᑦᑕᕐᒪ ᐊᒃᓱᕈᓗᐊᖅᖢᓂ ᐋᓐᓂᐊᖃᖅᖢᓂ, ᐊᒻᒪᓗ ᓇᓂᓗ ᖃᓄᕐᓗ ᐃᑲᔪᕐᑕᐅᓇᔭᕐᓃᑦ 
ᖃᐅᔨᒪᙱᓗᑎᒃ ᐅᑯᓇᙵᑦ ᐋᓐᓂᐊᕐᕕᓕᐊᖅᓯᒪᔪᓄᑦ ᑐᔪᕐᒥᕕᖕᒥ ᑕᐃᒪᓕ 
ᑐᓴᐅᒪᑎᑕᐅᓂᕐᓴᐅᔭᕆᐊᖃᕐᑐᑦ ᑲᒪᒋᔭᐅᔪᑦ ᐊᒻᒪ ᐱᖃᑎᒋᔭᐅᔪᑦ.” 

“ᑕᑯᔭᐅᕝᕕᒃᓴᓐᓂ ᑐᓴᐅᒪᑎᑕᐅᙱᓗᐊᒧᑦ ᑕᑯᔭᐅᙱᑐᐃᓐᓇᕐᓯᒪᒐᒪ.” 

“ᐊᔪᕈᓐᓃᕐᓴᖅᑎᓪᓗᒋᑦ ᐃᖅᑲᓇᐃᔭᖅᑎᑦ ᓈᒻᒪᒃᑐᒥ ᐊᐅᓚᑦᑎᓂᕐᒥ ᐋᓐᓂᐊᕐᕕᓕᐊᕐᑐᑦ 
ᐊᐅᓚᕆᐊᖃᖅᑐᓄᑦ ᐱᓕᕆᔾᔪᓯᕐᒥ ᐊᒻᒪᓗ ᐊᔪᕈᓐᓃᕐᑎᑕᐅᓗᑎᒃ ᑐᓴᐅᒪᑎᑦᑎᑦᑎᐊᕐᓂᕐᒥᒃ.” 

“ᖃᖓᑕᓲᒃᑰᕈᑎᒃᓴᑦ ᐊᑐᐃᓐᓇᐅᑎᓪᓗᒋᑦ ᖃᕋᓴᐅᔭᒃᑯᑦ ᑎᑎᕋᕐᕕᒃᑯ ᐊᒻᒪᓗ ᐸᐃᑉᐹᓂ 
ᐅᑕᖅᑭᔭᕆᐊᖃᙱᓪᓗᑎᒃ.” 

“ᐱᐅᓇᔭᑦᑎᐊᕐᑐᖅ ᐱᓕᕆᔨᑕᖃᕐᓗᓂ/ᐃᑲᔪᕐᑕᐅᓗᓂ ᓈᒻᒪᖕᓂᕐᓴᒃᑯᑦ ᐱᓇᓱᐊᕈᓯᐅᑉ ᓄᙳᐊᒍᑦ.” 

ᐋᓐᓂᐊᕐᕕᓕᐊᖅᑐᓄᑦ ᑐᔪᕐᒥᕕᖕᓂ ᐊᐅᓚᑦᑎᔩᑦ ᐅᖃᓚᐅᕐᒥᔪᑦ ᐊᒃᓱᕈᕐᓇᖃᑦᑕᕐᓂᖓᓂ ᑲᒪᒋᔭᐅᔪᑦ 
ᐊᑐᐃᓐᓇᖃᕐᑎᓐᓇᓱᒃᖢᒋᑦ ᐊᒻᒪ ᑐᑭᓯᑎᓐᓇᓱᒃᖢᑎ ᑐᓴᐅᒪᔭᕆᐊᖃᕐᑕᖏᓐᓂ. ᐅᖃᓚᐅᕐᑐᑦ ᑲᒪᒋᔭᐅᔪᑦ 
ᑖᒃᑯᓂᖓ ᐃᑲᔪᕐᑕᐅᔭᕆᐊᖃᕐᒪᑕ “ᑐᑭᓯᑎᑕᐅᓇᓱᒡᓗᑎᒃ” ᐅᖃᕐᓯᒪᔪᖃᖅᖢᓂ ᐋᓐᓂᐊᕐᕕᓕᐊᖅᓯᒪᔪᓄᑦ 
ᑐᔪᕐᒥᕕᒃᒥ ᐊᐅᓚᑦᑎᔨ:  

“ᐋᓐᓂᐊᕐᕕᓕᐊᕐᑐᑦ ᐊᐅᓪᓚᖃᑦᑕᕐᑐᑦ ᐃᑲᔪᕐᑕᐅᕙᒃᑐᑦ ᑕᑯᔭᐅᕝᕕᒃᓴᖏᓐᓄᙵᐅᔾᔭᐅᓪᓗᑎᒃ, ᑭᓯᐊᓂᓕ 
ᑕᓯᐅᕆᐊᖃᕐᑕᕗᑦ ᓲᖃᐃᒻᒪ ᖃᐅᔨᒪᙱᒻᒪᑕ ᐱᓕᕆᔾᔪᓯᕐᒥ ᖃᓄᕐᓗ ᐊᑐᖃᑦᑕᕐᒪᖔᑦ. 30-40% 
(ᓇᑉᐸᑲᓴᖏᑦ) ᑐᑭᓯᓯᒪᙱᒻᒪᑕ ᐱᓕᕆᔾᔪᓯᕐᒥ.” 

ᑐᓴᐅᒪᔭᐅᔭᕆᐊᓖᑦ ᑭᖑᕙᓯᙱᓪᓗᑎ ᓈᒻᒪᑐᐃᓐᓇᕐᑐᖅ ᐅᓇ ᐃᓱᒪᒋᓪᓗᒍ ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐱᓕᕆᐊᒧᑦ. ᐅᓇ ᐅᔾᔨᕐᓇᓗᐊᓚᐅᕐᑐᖅ ᑐᓴᖅᑕᐅᕙᓪᓕᐊᔪᓂᒃ ᐊᒻᒪ 
ᑲᑎᑕᐅᕙᓪᓕᐊᔪᓂᒃ ᖃᐅᔨᓇᓱᑲᑕᒃᐸᓪᓕᐊᑎᓪᓗᒋᑦ. 39% ᖃᐅᔨᓇᓱᒡᕕᐅᔪᓂ ᑭᐅᔪᑦ ᓇᓗᓇᐃᓚᐅᕐᑐᑦ 
ᑐᓴᒐᒃᓴᖅᑖᕐᑎᑕᐅᓚᐅᙱᓐᓂᖏᓐᓂ ᑭᖑᕙᓯᙱᑦᑐᒃᑯᑦ, ᐅᑯᐊᓕ 52% ᑐᓴᖅᑎᑕᐅᓯᒪᓂᕋᖅᖢᑎᒃ 
ᑭᖑᕙᓯᙱᑦᑐᓂ.  

ᐊᒻᒪᓗ, ᓴᖅᑭᔮᕐᓂᖓᒍᑦ ᑲᑎᑕᐅᓯᒪᔪᓂᙶᕐᑐᓂ ᐊᒻᒪ ᐅᕙᓂ ᓴᖅᑭᑎᓯᒪᓪᓗᓂ ᓇᓗᓇᐃᒃᑯᑎ 8, 
ᐱᑕᖃᒻᒪᕆᒃᑐᖅ ᐃᑲᔪᕐᑐᐃᔪᓂ ᐊᓯᐊᒍᑦ ᖃᓄᐃᓕᐅᕈᑎᐅᔪᓐᓇᕐᑐᓂ, ᖃᕋᓴᐅᔭᒃᑰᖓᔪᓂ ᐊᒻᒪ ᖃᕋᓴᐅᔭᒃᑯᑦ 
ᐃᓂᖃᖅᑎᑦᑎᓗᑎᒃ ᐋᕿᒋᐊᕈᑎᐅᔪᓐᓇᖅᑐᓂ ᐋᓐᓂᐊᕐᕕᓕᐊᕐᓂᕐᒧ ᐊᐅᓪᓚᕐᓂᕐᒧᑦ. ᐊᐱᕐᓱᕈᑏᑦ 
ᖃᐅᔨᔾᔪᑎᐅᓚᐅᕐᑐᑦ ᓄᓇᕗᒻᒥᐅᑕᑦ ᐊᑐᕋᔭᕐᓂᖏᓐᓂ ᐅᖄᓚᐅᑎᓄᑦ ᐃᓚᒃᓴᓂ ᐅᕝᕙᓘᓐᓃᑦ 
ᑐᓴᐅᒪᔾᔪᑎᓕᕆᓂᖅ ᐱᐅᓯᕚᓪᓕᕐᓗᒍ ᐊᒻᒪ ᖃᐅᔨᑎᑦᑎᔾᔪᑎᐅᔪᑦ ᖃᕋᓴᐅᔭᒃᑯᑦ ᑎᑎᕋᖅᑕᐅᕙᒡᓗᑎᒃ.  

ᖃᓄᖅ ᑕᐅᑐᒃᑕᐅᓯᒪᔪᑦ ᐅᔾᔨᕈᓱᒋᐊᖃᕐᓇᕐᒪᑕ. ᐃᓄᐃᑦ ᐃᓚᖏᑦ ᐅᒃᐱᕈᓱᓗᐊᙱᒻᒪᑕ ᐊᓯᐊᒎᕈᑎᐅᔪᒪᔪᓂᒃ 
ᐊᒻᒪ ᖃᕋᓴᐅᔭᒃᑯᑦ ᖃᓄᐃᓕᐅᕈᑎᓂ ᑐᓴᖅᑎᑦᑎᓇᓱᒡᓗᑎ ᓄᓇᕗᒻᒥᐅᓂ, ᐊᒻᒪᓗ ᐋᓐᓂᐊᕐᕕᓕᐊᕐᓂᕐᒧᑦ 
ᐊᐅᓪᓚᕆᐊᓖᑦ ᐱᓗᐊᕐᑐᒥ, ᒪᑯᓂᖓ ᐊᐅᓪᓚᕈᑎᒃᓴᖏᓐᓂ ᐊᒻᒪ ᐃᓂᒃᓴᓕᐅᖅᑕᐅᓯᒪᓂᖏᓐᓂᒃ ᐊᒻᒪᓗ 
ᑕᒪᐅᖓᒥᐊᖅ ᑐᓴᐅᒪᔭᐅᔭᕆᐊᖃᙱᑦᑐᓄᑦ ᐊᒻᒪᓗ ᑖᔅᓱᒧᖓᑐᐊᖅ ᑕᑯᔭᐅᔭᕆᐊᖃᕐᓗᑎᒃ 
ᖃᕋᓴᐅᔭᒃᑰᖓᔪᒃᑯᑦ.  

ᓇᓗᓇᐃᒃᑯᑎ 8 – ᐱᔪᒪᓂᖃᕐᓂᖅ ᐊᑐᐃᓐᓇᖃᕈᓐᓇᕐᓂᕐᒥ ᐋᓐᓂᐊᕐᕕᓕᐊᕐᑐᓄᑦ ᐊᐅᓪᓚᕆᐊᓕᖕᓄᑦ 
ᑐᓴᒐᒃᓴᓂ ᐅᖄᓚᐅᑎᕋᓛᒃᑯᑦ “ᐃᓚᒃᓴᒥ”, ᖃᕋᓴᐅᔭᒃᑯᑦ ᐅᐸᒡᕕᒃᒥ, ᐅᕝᕙᓘᓐᓃᑦ ᖃᕋᓴᐅᔭᒃᑯᑦ 

ᓴᖅᑭᔮᒐᕆᔭᐅᔪᒥ (581 ᑭᐅᓂᑯᑦ) 

 

ᐅᖃᐅᓯᕆᔭᐅᑲᑕᒃᑐᑎᒍ ᖃᐅᔨᓇᓱᒍᑎᓂ, ᐋᓐᓂᐊᖃᕐᓇᙱᑦᑐᓕᕆᔨᒻᒪᕇᑦ ᓇᓗᓇᐃᕐᓯᓚᐅᕐᑐᑦ 
ᐃᑲᔪᕐᑐᐃᓯᒪᓂᖏᓐᓂ ᑐᓴᒐᒃᓴᓕᕆᓂᕐᒥ ᖃᕋᓴᐅᔭᒃᑯᑦ ᐊᒻᒪ ᓴᖅᑭᔮᒐᖅᑎᒎᖓᔪᑎᒍ ᒪᑯᓂᖓ 
ᐋᓐᓂᐊᕐᕕᓕᐊᕐᓂᕐᒧᑦ ᐊᐅᓪᓚᕆᐊᓖᑦ ᖃᐅᔨᓇᓱᒍᓐᓇᕐᓗᑎᒃ ᖃᖓᑦᑕᐅᑎᒃᓴᖏᓐᓂᒃ, ᑕᑯᔭᐅᕝᕕᒃᓴᖏᓐᓂ 
ᐊᒻᒪ ᓇᓃᓐᓂᖏᓐᓂᒃ, ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒻᒪᕇᑦ ᐋᖅᑭᒃᓱᐃᕝᕕᒋᔪᓐᓇᕐᓂᐊᕐᑕᖏᓐᓂᒃ 
ᑐᓴᒐᒃᓴᓂ. ᐅᓇ ᐃᑲᔪᕐᑕᐅᓯᒪᓚᐅᕐᑐᖅ ᐋᓐᓂᐊᕐᕕᓕᐊᕐᑐᓄ ᐊᐅᓪᓚᕐᓂᐊᕐᑐᓂ ᐃᓚᒃᓴᒧᑦ ᐊᑐᕐᑕᐅᔪᓐᓇᕐᓗᓂ 
ᐅᖄᓚᐅᑎᕋᓛᓂᒃ, ᑲᒪᒋᔭᐅᔪᓪᓗ ᐊᑐᐃᓐᓇᖃᕈᓐᓇᕐᓗᑎᒃ ᐊᐅᓪᓚᕆᐊᖃᓕᕐᐸᑕ ᑐᓴᐅᒪᔭᕆᐊᖃᕐᑕᖏᓐᓂ, 
ᐃᑲᔪᕈᑎᓂᒃ ᐊᒻᒪ ᐃᑲᔫᑎᓂ.  

ᐋᓐᓂᐊᖃᕐᓇᙱᑦᑐᓕᕆᔨᒻᒪᕇᑦ ᐃᓱᒪᓚᐅᕐᒥᔪᑦ ᑐᓴᐅᒪᑎᑦᑎᑲᓐᓂᕈᓐᓇᕐᓗᑎᒃ ᓈᓚᐅᑎᒃᑯᑦ, 
ᐊᑭᓐᓇᕐᒥᐅᑕᑎᒍᑦ ᐊᒻᒪ ᐅᖃᓕᒫᒐᕋᓛᑎᒍ ᐋᓐᓂᐊᕕᖕᓂ ᑖᒃᑯᐊᑦᑕᐅᖅ ᓴᙱᒃᑎᑦᑎᕚᓪᓕᕋᔭᕐᑐᖅ 
ᑐᓴᐅᒪᑎᑦᑎᕙᖕᓂᕐᒥ ᐊᒻᒪ ᑐᓴᐅᒪᔭᐅᔭᕆᐊᓕᖕᓂ.  

4. ᑭᖑᓪᓖᑦ ᐅᖃᐅᓯᒃᓴᑦ 

ᑐᓴᕋᓱᑲᑕᖕᓂᕐᒧᑦ ᐱᓕᕆᔾᔪᓯᖅ ᐱᓕᕆᐊᖑᓂᑯ ᐃᓚᒋᔭᐅᓪᓗᓂ ᓄᓇᕗᒥᑦ ᒐᕙᒪᒃᑯᑦ ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐊᑐᐊᒐᖏᑦ (MTP) ᕿᒥᕐᕈᐊᖅᑕᐅᓂᖓ ᖃᐅᔨᕚᓪᓕᕈᑎᐅᓚᐅᕐᒥᔪᖅ ᐅᓄᕐᑐᓂ 
ᑎᒍᒥᐊᖅᑎᓂᒃ, ᐃᓚᖃᖅᖢᑎᒃ ᓄᓇᕗᒥᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖏᓐᓂ (ᑕᒪᐃᓐᓂ 
ᐃᓄᖕᓂ ᐊᒻᒪ ᐃᓄᙱᑦᑐᓂᒃ), ᐋᓐᓂᐊᕐᕕᓕᐊᖅᓯᒪᔪᓄᑦ ᑐᔪᕐᒥᕕᒃᓂ ᐊᐅᓚᑦᑎᔩᑦ, ᑲᒪᒋᔭᐅᔪᑦ, 
ᑭᒡᒐᖅᑐᐃᔨᐅᔪᑦ ᐊᒻᒪ ᓄᓇᕗᒻᒥᐅᓂ.  

ᑐᓴᑕᐅᑲᑕᒃᑐ ᖃᓄᐃᓕᐅᕈᑎᐅᕙᒃᑐᓂ ᑐᑭᓯᒍᑎᐅᓗᐊᙱᒃᑲᓗᐊᕐᐸᑕ ᑭᓯᐊᓂᓕ ᐃᑲᔪᕈᑎᒻᒪᕆᐊᓗᐃᑦ 
ᐋᖅᑭᒃᓱᐃᕙᓪᓕᐊᓂᕐᒥ ᐊᑐᐊᒐᕐᓂ ᐱᐅᓯᕚᓪᓕᖅᑎᑦᑎᓇᓱᖕᓂᕐᒥᒃ. ᐅᑯᐊ ᖃᐅᔨᔭᐅᔪᑦ 
ᑐᓴᖅᑎᑦᑎᔾᔪᑎᐅᓂᐊᕐᑐᑦ ᐋᖅᑭᒃᓱᐃᕙᓪᓕᐊᔪᓂ ᓄᑖᙳᕆᐊᖅᑕᐅᕙᓪᓕᐊᔪᒥ ᐋᓐᓂᐊᕐᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐊᑐᐊᒐᕐᒥ, ᑖᓐᓇᓗ ᐊᑐᓕᕐᓂᐊᕋᓱᒋᔭᐅᓪᓗᓂ 2026-ᒥ. ᐅᓇ ᓄᑖᙳᕆᐊᖅᑎᑦᑎᓂᖅ 
ᓴᖅᑭᑎᑦᑎᔾᔪᑎᐅᓇᓱᒃᑐᖅ ᐊᔾᔨᒌᙱᑦᑑᑎᓂ ᓄᓇᓕᖕᓂ ᐱᔭᐅᔭᕆᐊᓕᖕᓂ ᐊᒻᒪ ᐃᑲᔫᑎᑲᓐᓂᕐᓂ 
ᓈᒻᒪᖕᓂᕐᓴᓂᒃ, ᐊᑐᐃᓐᓇᐅᓂᕐᓴᓂᒃ, ᐊᒻᒪ ᐃᓕᖅᑯᓯᒃᑯᑦ ᓈᒻᒪᖕᓂᕐᓴᐅᔪᓂᒃ ᐱᔨᑦᑎᕋᐅᑎᓂ ᑕᒪᐃᓐᓄ 
ᓄᓇᕗᒻᒥᐅᓄᑦ. 

ᑭᐅᔾᔪᑎᐅᔪᑦ ᐱᓗᐊᕐᑐᒥ ᑲᒪᒋᔭᐅᔪᓂ ᐊᒻᒪ ᐱᖃᑎᒋᔭᐅᔪᓂ ᐊᐅᓪᓚᕐᓯᒪᓯᓚᔪᑦ ᐅᕘᓇ ᐋᓐᓂᐊᕕᓕᐊᖅᑐᓄᑦ 
ᐊᐅᓪᓚᕆᐊᖃᖅᑐᓄᑦ ᐊᑐᐊᒐᕐᑎᒍᑦ ᐊᒻᒪ ᐃᓚᖏᑦ, ᓴᙱᒃᑎᑦᑎᕚᓕᕐᑐᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᑲᒪᒋᔭᐅᓂᕐᒥᒃ. ᑭᐅᔾᔪᑎᐅᔪᑦ ᓈᒻᒪᒃᓴᖅᓯᒪᓂᕋᖅᖢᑎ ᐅᖃᕐᓯᒪᒐᓗᐊᕐᒪᑕ ᐃᓚᖏᑦᑎᒍᑦ, ᐅᔾᔨᕐᓇᓗᐊᕐᑐᓂ 
ᓴᖅᑭᑦᑐᖃᓚᐅᕐᒥᔪᖅ ᐋᖅᑭᒋᐊᕈᑎᐅᔪᓐᓇᕐᓂᐊᕐᑐᓂᒃ ᐊᑐᐊᒐᕐᓂ ᐅᕝᕙᓘᓐᓃᑦ ᐊᐅᓚᑦᑎᓂᖏᑦᑎᒍᑦ ᐅᕘᓇ 
ᐋᓐᓂᐊᕕᓕᐊᖅᑐᓄᑦ ᐊᐅᓪᓚᕆᐊᖃᖅᑐᓄᑦ ᐱᓕᕆᐊᒃᓴᑎᒍᑦ. 

ᐃᓚᓕᐅᔾᔭᐅᓯᒪᔪᖅ A: ᑭᒃᑯᓕᒫᓂᒃ ᖃᐅᔨᓇᓱᖕᓂᕐᒧᑦ 
ᓇᑭᙶᕐᓯᒪᖕᒪᖔᑕ 
ᐅᑯᐊ ᓇᓗᓇᐃᒃᑯᑎᐅᔪᑦ ᓇᓗᓇᐃᕐᓯᓯᒪᔪᑦ ᓇᑭᙶᕐᓯᒪᖕᒪᖔᑕ ᐊᕕᒃᑐᕐᓯᒪᓂᒃᑯᑦ ᐅᑯᐊ 706 
ᑭᐅᔨᐅᓚᐅᕐᑐᑦ.  

ᑎᑎᖅᓯᒪᔪᖅ A – ᐊᕐᓇᐅᓂᖏᑦᑎᒍᑦ ᐊᖑᑕᐅᓂᖏᑦᑎᒍᑦ ᐊᕕᒃᑐᖅᑕᐅᓯᒪᓂᖅ 

ᖃᓄᐃᓕᓯᒋᐊᕐᓂᖓ ᖃᔅᓯᐅᓂᖏᑦᑎᒍᑦ ᑭᐅᔪᐃᑦ ᐳᓴᓐᑎᖏᑦ 
ᐊᕐᓇᐃᑦ 565 80% 
ᐊᖑᑎᑦ 135 19% 
ᐊᖑᑕᐅᙱᑦᑐᖅ/ᐊᕐᓇᐅᙱᑦᑐ
 

3 0% 
ᑭᐅᔪᒪᙱᑦᑕᕋ 3 0% 

 

ᑎᑎᖅᓯᒪᔪᖅ B – ᐊᕐᕌᒍᖏᑦᑎᒍᑦ ᐊᕕᒃᑐᖅᑕᐅᓯᒪᓂᖅ 

ᖃᓄᐃᓕᓯᒋᐊᕐᓂᖓ ᖃᔅᓯᐅᓂᖏᑦᑎᒍᑦ ᑭᐅᔪᐃᑦ ᐳᓴᓐᑎᖏᑦ 
18-ᓂᒃ 30-ᓄᑦ ᐊᕐᕌᒍᓄᑦ 157 22% 
31-ᓂᒃ 50-ᓄᑦ ᐊᕐᕌᒍᓄᑦ 323 46% 
51-ᓂᒃ 65-ᓄᑦ ᐊᕐᕌᒍᓄᑦ 203 29% 
65 ᐅᖓᑖᓂ ᐅᑭᐅᖃᖅᑐᖓ 20 3% 
ᑭᐅᔪᒪᙱᑦᑕᕋ 3 0% 

 

ᑎᑎᖅᓯᒪᔪᖅ C – ᓇᓃᓐᓂᖏᑦᑎᒍ ᐊᕕᒃᑐᕐᓯᒪᓂᒃᑯᑦ ᐊᕕᒃᑐᖅᑕᐅᓯᒪᓂᖅ 

ᖃᓄᐃᓕᓯᒋᐊᕐᓂᖓ ᖃᔅᓯᐅᓂᖏᑦᑎᒍᑦ ᑭᐅᔪᐃᑦ ᐳᓴᓐᑎᖏᑦ 
ᕿᑭᖅᑖᓗᒃ ᐊᕕᒃᑐᖅᓯᒪᔪᒥᑦ 192 27% 
ᑭᕙᓪᓕᖅ 286 41% 
ᕿᑎᕐᒥᐅᑦ ᐊᕕᒃᑐᖅᓯᒪᔪᒥᑦ 99 14% 
ᐃᖃᓗᐃᑦ 122 17% 
ᓄᓇᕘᑉ ᓯᓚᑖᓂ 7 1% 

